МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ НИЙГМИЙН БОДЛОГЫН БАЙНГЫН ХОРООНЫ 11 ДҮГЭЭР САРЫН 16-НЫ 
ӨДӨР /МЯГМАР ГАРАГ/-ИЙН ХУРАЛДААНЫ ТЭМДЭГЛЭЛИЙН ТОВЬЁГ
	№
	Баримтын агуулга
	Хуудас

	1.
	Хуралдааны товч тэмдэглэл:  
	1-19

	2
	Хуралдааны дэлгэрэнгүй тэмдэглэл
	

	
	1.Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлэг 
	20-68


Монгол Улсын Их Хурлын 2021 оны намрын ээлжит чуулганы 

Нийгмийн бодлогын байнгын хорооны 11 дүгээр сарын 16-ны 
өдөр /Мягмар гараг/-ийн хуралдааны товч тэмдэглэл

Нийгмийн бодлогын байнгын хорооны дарга М.Оюунчимэг ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 17 гишүүнээс 9 гишүүн хүрэлцэн ирж, 52.9 хувийн ирцтэйгээр хуралдаан 11 цаг 22 минутад Төрийн ордны “Их засаг” танхимд эхлэв.

Чөлөөтэй: Д.Батлут, Ц.Мөнх-Оргил;

Эмнэлгийн чөлөөтэй: Д.Сарангэрэл, Ч.Ундрам.

Нэг.Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2020.04.07-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Хөдөлмөр халамжийн үйлчилгээний ажиллах хүчний шилжилт хөдөлгөөний газрын дарга З.Буянбадрах,  Хөдөлмөр эрхлэлтийн бодлогын хэрэгжилтийг зохицуулах газрын дарга С.Дамбий, мөн газрын ахлах мэргэжилтэн П.Хишигжаргал, ахлах шинжээч Э.Хатантуул, Гадаадын иргэн, харьяатын газрын Виз, зөвшөөрөл, харьяатын газрын дарга Д.Алтанзул, Монголын Ажил олгогч эздийн нэгдсэн холбооны гүйцэтгэх захирал Х.Ганбаатар нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр, референт Б.Мажигсүрэн нар байлцав.

Төслийг анхны хэлэлцүүлэгт бэлтгэсэн талаар ажлын хэсгийн гаргасан санал, дүгнэлтийг ажлын хэсгийн ахлагч, Улсын Их Хурлын гишүүн М.Оюунчимэг танилцуулав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Ажиллах хүчний шилжилт хөдөлгөөний тухай хуулийн шинэчилсэн найруулгын төслийг зүйл бүрээр хэлэлцэв.

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төслийн 1-27 дугаар зүйлүүдтэй холбогдуулан Улсын Их Хурлын гишүүдээс асуулт гараагүй болно.

Нэг.Ажиллах хүчний шилжилт хөдөлгөөний тухай хуулийн шинэчилсэн найруулгын төслийн талаар:

М.Оюунчимэг: 1.Улсын Их Хурлын гишүүн М.Оюунчимэг, Б.Баярсайхан, Ц.Сандаг-Очир, Ц.Туваан, С.Чинзориг /цаашид “Ажлын хэсэг” гэх/ нарын гаргасан, Төслийн 1 дүгээр зүйлийг доор дурдсанаар өөрчлөн найруулах: 

“1 дүгээр зүйл.Хуулийн зорилт
1.1.Энэ хуулийн зорилт нь Монгол Улсын иргэн гадаадад, гадаадын иргэн, харьяалалгүй хүн Монгол Улсад хөдөлмөр эрхлэх, тэдгээрийн эрх, хууль ёсны ашиг сонирхлыг хамгаалахтай холбогдсон харилцааг зохицуулахад оршино.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн С.Ганбаатар, Ж.Чинбүрэн, Б.Жаргалмаа нар үг хэлж, Хөдөлмөр, нийгмийн хамгааллын сайд А.Ариунзаяа тайлбар хийв.

Зөвшөөрсөн:
  9


Татгалзсан:

  3


Бүгд:


12


75.0 хувийн саналаар дэмжигдлээ.
2.Ажлын хэсгийн гаргасан, Төслийн 2 дугаар зүйлийн 2.1 дэх хэсгийн “, Зөрчлийн тухай хууль, Монгол Улсын хилийн тухай хууль, Монгол Улсын иргэн гадаадад хувийн хэргээр зорчих, цагаачлах тухай хууль, Хөдөлмөрийн тухай хууль, Хөдөлмөр эрхлэлтийг дэмжих тухай хууль,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
  9


Татгалзсан:

  3


Бүгд:


12


75.0 хувийн саналаар дэмжигдлээ.
3.Ажлын хэсгийн гаргасан, Төслийн 3 дугаар зүйлийг доор дурдсанаар өөрчлөн найруулах:

“3 дугаар зүйл.Хуулийн үйлчлэх хүрээ
 
3.1.Энэ хууль дараах харилцаанд үйлчилнэ:

3.1.1.Монгол Улсын иргэн гадаадад хөдөлмөр эрхлэх, дадлагажих, тэдгээрийн эрх, хууль ёсны ашиг сонирхлыг хамгаалахтай холбогдсон харилцаа;

        
 
3.1.2.гадаадын иргэн, харьяалалгүй хүнийг Монгол Улсад хөдөлмөр эрхлүүлэх зөвшөөрөлтэй холбогдсон харилцаа.

3.2.Монгол Улсын иргэнийг гадаадад хөдөлмөр эрхлэх, дадлагажихад зуучлах зөвшөөрөлтэй холбогдсон харилцааг энэ хууль, Аж ахуйн үйл ажиллагааны тусгай зөвшөөрлийн тухай хуулиар зохицуулна.

3.3.Гадаадад хөдөлмөр эрхэлж байгаа Монгол Улсын иргэнийг эх орондоо эргэн ирэхийг дэмжихтэй холбогдсон харилцааг энэ хууль болон Хөдөлмөр эрхлэлтийг дэмжих тухай хуулиар зохицуулна.

3.4.Монгол Улсын иргэн гадаадад хувийн хэргээр зорчих, цагаачлах, эх орондоо буцаж ирэхтэй холбогдсон харилцааг Монгол Улсын иргэн гадаадад хувийн хэргээр зорчих, цагаачлах тухай хуулиар зохицуулна.

3.5.Гадаадын иргэн, харьяалалгүй хүн Монгол Улсын нутаг дэвсгэрт гүйцэтгэсэн ажил, үзүүлсэн үйлчилгээтэй холбоотой үүссэн хөдөлмөрийн харилцааг Хөдөлмөрийн тухай хуулиар зохицуулна.  

3.6.Хөдөлмөр эрхлэх зөвшөөрөл бүхий гадаадын иргэнд виз, оршин суух зөвшөөрөлтэй холбоотой харилцааг Гадаадын иргэний эрх зүйн байдлын тухай хуулиар зохицуулна.

3.7.Энэ хууль Монгол Улсын ажиллах хүчний дотоод шилжилт хөдөлгөөнтэй холбоотой харилцаанд үйлчлэхгүй.” гэсэн саналыг дэмжье гэсэн санал хураалт явуулъя.

Зөвшөөрсөн:
  9


Татгалзсан:

  2


Бүгд:


11


81.8 хувийн саналаар дэмжигдлээ.
4.Төслийн 4 дүгээр зүйлийн гарчгийн “хөдөлгөөнийг зохицуулахад” гэснийг “хөдөлгөөний харилцаанд” гэж, 4.1 дэх хэсгийн “хөдөлгөөнийг зохицуулахад дараах тусгай” гэснийг “хөдөлгөөний харилцаанд дараах” гэж, 4.1.1 дэх заалтын “нийлүүлэлтийн судалгаанд” гэснийг “нийлүүлэлтэд” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
10


Татгалзсан:

  1


Бүгд:


11


90.9 хувийн саналаар дэмжигдлээ.
5.Төслийн 5 дугаар зүйлийн 5.1.1, 5.1.2, 5.1.5 дахь заалт, 6 дугаар зүйлийн 6.1 дэх хэсэг, 6.1 дэх хэсгийн Тайлбар хэсэг, 19 дүгээр зүйлийн 19.1 дэх хэсгийн “үйлдвэрлэлд” гэснийг тус тус хасаж, 5.1.6 дахь заалтын “гадаад улсын нутаг дэвсгэрт үйлдвэрлэлд дадлагажиж, эсхүл хөдөлмөр эрхэлж буй” гэснийг “гадаадад хөдөлмөр эрхэлж, дадлагажиж байгаа” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
  9


Татгалзсан:

  1


Бүгд:


10


90.0 хувийн саналаар дэмжигдлээ.
Төслийн “гадаадад ажилтан илгээх гэрээ” гэснийг “гадаадад хөдөлмөр эрхлэхэд зуучлах гэрээ” гэж, “гадаад улсад” гэснийг “гадаадад” гэж тохиолдол бүрд агуулгад нь тохируулан тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
  8


Татгалзсан:

  2


Бүгд:


10


80.0 хувийн саналаар дэмжигдлээ. 


7.Төслийн 6 дугаар зүйлийн 6.1 дэх хэсгийн Тайлбар хэсгийн “сургалт, зааварчилгаатай” гэсний дараа “хослуулан,” гэж нэмж, 6.2.5 дахь заалтыг хасаж,  6.1 дэх хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж, 6.2.9 дэх заалтын “хууль тогтоомжид” гэснийг “хуульд” гэж, 6.3 дахь хэсгийн “гэрээний загварыг хөдөлмөр эрхлэлтийн” гэснийг “гэрээний загвар, бүртгэл, тайлангийн маягтыг хөдөлмөрийн” гэж тус тус өөрчилж, 6.2.2 дахь заалтыг доор дурдсанаар өөрчлөн найруулах:
“6.2.2.хүн худалдаалах, хүн хулгайлах, өмчлөх эрхийн эсрэг болон эдийн засгийн гэмт хэрэг, Зөрчлийн тухай хуулийн 10.13 дугаар зүйлд заасан зөрчил үйлдсэн нь эрх бүхий байгууллагаар тогтоогдсон хүн, хуулийн этгээд;” гэсэн саналыг дэмжье гэсэн санал хураалт явуулъя.

Зөвшөөрсөн:
10


Татгалзсан:

  0


Бүгд:


10


100 хувийн саналаар дэмжигдлээ.
8.Төслийн 7 дугаар зүйлийн гарчгийн “, бүрдүүлэх баримт бичиг” гэснийг болон 7.1.6 дахь заалтыг тус тус хасаж, 7.1.1 дэх заалтын “гадаадад ажилтан илгээх” гэснийг “гадаадад хөдөлмөр эрхлэхэд зуучлах” гэж, 7.1.2 дахь заалтын “хуулийн этгээдийн удирдах зөвлөлийн гишүүн, үүсгэн байгуулагч, удирдах болон гүйцэтгэх ажилтан нь хүн худалдаалах,” гэснийг “хуулийн этгээдийн үүсгэн байгуулагч, төлөөлөн удирдах зөвлөл, гүйцэтгэх удирдлага, зуучлах үйлчилгээ үзүүлэх ажилтан нь хүн худалдаалах, хүн хулгайлах,” гэж, 7.1.5 дахь заалтын “100.000.000 төгрөгөөс” гэснийг “300.000.000 төгрөгөөс” гэж тус тус өөрчилж, мөн зүйлд доор дурдсан агуулгатай 7.1.6 дахь заалт болон 7.2 дахь хэсэг тус тус нэмэх:
“7.1.6.хуульд заасан бусад.
7.2.Тусгай зөвшөөрөл эзэмшигч хэд хэдэн улсад зуучлах үйлчилгээ эрхлэх бол хуулийн этгээдийн өөрийн хөрөнгийн доод хэмжээг хөдөлмөрийн асуудал эрхэлсэн Засгийн газрын гишүүн тухай бүр нэмэгдүүлэн тогтоож болно.” гэсэн саналыг дэмжье гэсэн санал хураалт явуулъя.

Зөвшөөрсөн:
10 


Татгалзсан:

  0


Бүгд:


10


100 хувийн саналаар дэмжигдлээ.
9.Төслийн 7 дугаар зүйлийн 7.2, 7.3 дахь хэсгийг доор дурдсанаар өөрчлөн найруулж “Тусгай зөвшөөрөл авахад бүрдүүлэх баримт бичиг” гэсэн 8 дугаар зүйл болгох:
“8 дугаар зүйл.Тусгай зөвшөөрөл авахад бүрдүүлэх 

баримт бичиг
8.1.Тусгай зөвшөөрөл хүсэгч дараах баримт бичгийг бүрдүүлнэ:  

8.1.1.хуулийн этгээдийн улсын бүртгэлийн гэрчилгээ, дүрэм;

8.1.2.гадаадад хөдөлмөр эрхлэхэд зуучлах гэрээ;

8.1.3.энэ хуулийн 7.1.2-т заасныг хангаж байгаа талаарх тодорхойлолт, лавлагаа; 

8.1.4.хуулийн этгээд нь зөрчил үйлдээгүй, эрүүгийн хариуцлага хүлээж байсан эсэх лавлагаа; 

8.1.5.шүүхийн шийдвэрээр тогтоогдсон өртэй эсэх лавлагаа;

8.1.6.нийгмийн даатгалын шимтгэл төлөлтийн болон татварын өргүй тухай тодорхойлолт;

8.1.7.санхүүгийн эх үүсвэр, түүний баталгаа, санхүүгийн аудитаар баталгаажсан тайлан; 
8.1.8.улсын тэмдэгтийн хураамж төлсөн баримт;
8.1.9.хуульд заасан бусад.” гэсэн саналыг дэмжье гэсэн санал хураалт явуулъя.

Зөвшөөрсөн:
10


Татгалзсан:

  0


Бүгд:


10


100 хувийн саналаар дэмжигдлээ. 

10.Төслийн 8 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
  8


Татгалзсан:

  2


Бүгд:


10

80.0 хувийн саналаар дэмжигдлээ.
11.Төслийн 9 дүгээр зүйлийн 9.1 дэх хэсгийн “Энэ хуулийн 7.2, 7.3-т заасны дагуу” гэснийг “Хөдөлмөрийн асуудал эрхэлсэн төрийн захиргааны төв байгууллага” гэж, 9.3 дахь хэсгийн “ажиллах хүч авах улсын нэр, ажилтан илгээх хэлбэр,” гэснийг “ажилтан хүлээн авах улсын нэр,” гэж, 9.5 дахь хэсгийн “энэ хуульд заасан журмын” гэснийг “энэ хуульд заасны” гэж, 9.6 дахь хэсгийн “гадаадад ажилтан илгээх гэрээ ажилтан зуучлах үйл ажиллагаанд” гэснийг “гадаадад хөдөлмөр эрхлэхэд зуучлах гэрээнд” гэж, 9.6, 9.7, 9.8 дахь хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж, 9.8 дахь хэсгийн “улсын бүртгэл, иргэний харьяалал, шилжилт хөдөлгөөний асуудал эрхэлсэн төрийн захиргааны байгууллага, мэргэжлийн хяналт, татварын асуудал” гэснийг “гадаадын иргэн, мэргэжлийн хяналт, улсын бүртгэлийн асуудал хариуцсан төрийн захиргааны  байгууллага,” гэж тус тус өөрчилж, 9.7 дахь хэсгийн “факс” гэснийг болон 9.9 дэх хэсгийг тус тус хасаж, 9.4 дэх хэсгийг доор дурдсанаар өөрчлөн найруулж 9.4, 9.5 дахь хэсэг болгож, төсөлд доор дурдсан агуулгатай 9.10 дахь хэсэг нэмэх:
“9.4.Хөдөлмөрийн зах зээлийн эрэлт, нийлүүлэлтийг харгалзан  зуучлагчийн тоо, зарим салбарт ажилтан зуучлах үйл ажиллагаанд Засгийн газар хязгаарлалт тогтоож болно. 

9.5.Энэ хуулийн 9.4-т заасан тохиолдолд нээлттэй сонгон шалгаруулалтын үндсэн дээр тусгай зөвшөөрлийг олгоно. Зуучлуулагчийг гэр бүлийн хамт ажиллаж, амьдрах нөхцлийг хангасан, энэ хуулийн 15.1-д заасан зардлыг хамгийн бага байлгах нөхцөл нь сонгон шалгаруулалтад давуу тал болно.

9.10.Хөдөлмөрийн асуудал эрхэлсэн төрийн захиргааны төв байгууллага цахим систем ашиглан тусгай зөвшөөрөлтэй холбоотой үйлчилгээг цахимаар үзүүлж болно. Цахим системээр зөвшөөрлийн үйлчилгээ үзүүлэх, цахим системийг ашиглах журмыг хөдөлмөрийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя.


Дээрх саналтай холбогдуулан Улсын Их Хурлын гишүүн Б.Жаргалмаа үг хэлж, ажлын хэсгийн ахлагч, Улсын Их Хурлын гишүүн М.Оюунчимэг тайлбар хийв.

Зөвшөөрсөн:
  8


Татгалзсан:

  2


Бүгд:


10

80.0 хувийн саналаар дэмжигдлээ.
12.Төслийн 10 дугаар зүйлийн 10.1 дэх хэсэг, 10.1.2 дахь заалтыг доор дурдсанаар тус тус өөрчлөн найруулах:

“10.1.Тусгай зөвшөөрөл эзэмшигч нь зөвшөөрлийн хугацаа сунгуулах өргөдлийг дараах баримт, бичгийн хамт тусгай зөвшөөрлийн хүчинтэй хугацаа дуусахаас ажлын 20-оос доошгүй өдрийн өмнө хөдөлмөрийн асуудал эрхэлсэн төрийн захиргааны төв байгууллагад хүргүүлнэ: 

10.1.2.санхүүгийн аудитаар баталгаажсан тайлан; 
10.1.3.шүүхийн шийдвэрээр тогтоогдсон төлбөртэй эсэх лавлагаа;

10.1.4.нийгмийн даатгалын шимтгэл төлөлтийн болон татварын өргүй тухай тодорхойлолт;” гэсэн саналыг дэмжье гэсэн санал хураалт явуулъя.

Зөвшөөрсөн:
  9


Татгалзсан:

  1


Бүгд:


10


90.0 хувийн саналаар дэмжигдлээ.
13.Төслийн 11 дүгээр зүйлийн 11.1 дэх хэсгийн “дараах тохиолдолд хөдөлмөр эрхлэлтийн асуудал эрхэлсэн Засгийн газрын гишүүний” гэснийг “дараах үндэслэлээр хөдөлмөрийн асуудал эрхэлсэн төрийн захиргааны төв байгууллагын” гэж, 11.1.2 дахь заалтын “зуучлах үйлчилгээ эрхлэх нөхцөл, шаардлагыг” гэснийг “зуучлах үйлчилгээний журмыг” гэж, 11.2 дахь хэсгийн “Хөдөлмөр эрхлэлтийн асуудал хариуцсан” гэснийг “Хөдөлмөрийн асуудал эрхэлсэн” гэж, “түдгэлзүүлэх асуудлыг шийдвэрлүүлж” гэснийг “түдгэлзүүлж,” гэж, 11.3, 11.4 дэх хэсгийн “Хөдөлмөр эрхлэлтийн асуудал” гэснийг “Хөдөлмөрийн асуудал” гэж тус тус өөрчилж, 11.1.4 дэх заалтын “хүний эрх, хууль ёсны ашиг сонирхлыг хохироосон талаар” гэсний дараа “Монгол Улсын Хүний эрхийн Үндэсний Комиссын шаардлага, зөвлөмж,” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  9


Татгалзсан:

  1


Бүгд:


10


90.0 хувийн саналаар дэмжигдлээ. 
14.Төслийн 12 дугаар зүйлийн 12.1 дэх хэсэг, 12.1.7 дахь заалтын “Хөдөлмөр эрхлэлтийн асуудал” гэснийг “Хөдөлмөрийн асуудал” гэж өөрчилж, 12.1.8, 12.1.9 дэх заалтыг доор дурдсанаар өөрчлөн найруулах:

“12.1.8.хууль тогтоомж болон энэ хуулийн 6.3-т заасан журам, гэрээний үүргээ зөрчиж зуучлуулагчид хохирол учруулсан, хууран мэхэлсэн, хууль бусаар төлбөр хураамж авсан нь тогтоогдсон; 

           12.1.9.18 насанд хүрээгүй хүнийг зуучилсан;” гэсэн саналыг дэмжье гэсэн санал хураалт явуулъя.

Зөвшөөрсөн:
  8


Татгалзсан:

  2


Бүгд:


10


80.0 хувийн саналаар дэмжигдлээ. 
15.Төслийн 13 дугаар зүйлийн гарчгийн “Монгол Улсын иргэнийг гадаад улсад хөдөлмөр эрхлэх, үйлдвэрлэлд дадлагажихад” гэснийг болон 13.1.3, 13.2.5 дахь заалт, 13.4 дэх хэсгийг тус тус хасаж, 13.2.3, 13.2.6 дахь заалтын “хөдөлмөр эрхлэлтийн асуудал хариуцсан төрийн захиргааны” гэснийг “хөдөлмөрийн асуудал эрхэлсэн төрийн захиргааны төв” гэж, 13.2.7 дахь заалтын “гадаад улсад хөдөлмөр эрхлэх ажилтныг сонгон шалгаруулах” гэснийг “энэ хуулийн 6.3-т заасан” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
  8


Татгалзсан:

  2


Бүгд:


10


80.0 хувийн саналаар дэмжигдлээ.


16.Төслийн 14 дүгээр зүйлийн гарчгийн “Гадаад улсад хөдөлмөр эрхлэх, үйлдвэрлэлд дадлагажих” гэснийг, 14.2.3 дахь заалтын “шууд” гэснийг тус тус хасаж, 14.2.5 дахь заалтын “хууль тогтоомжид” гэснийг “хуульд” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
  8


Татгалзсан:

  2


Бүгд:


10


80.0 хувийн саналаар дэмжигдлээ.
17.Төслийн 15 дугаар зүйлийн 15.1 дэх хэсгийн “шууд” гэснийг болон 15.1.5 дахь заалт, 15.2 дахь хэсгийг тус тус хасаж, 15.3 дахь хэсгийн “бусад төлбөр, хураамж,” гэсний дараа “хүлээн авагч тал хариуцах” гэж нэмж, мөн зүйлд доор дурдсан агуулгатай 15.2 дахь хэсэг нэмэх:

“15.2.Бэлтгэл, сургалтын зардлын дээд хэмжээг хөдөлмөрийн асуудал эрхэлсэн Засгийн газрын гишүүн тогтооно.” гэсэн саналыг дэмжье гэсэн санал хураалт явуулъя.

Зөвшөөрсөн:
  6


Татгалзсан:

  3


Бүгд:


  9


66.7 хувийн саналаар дэмжигдлээ.
18.Төслийн 16 дугаар зүйлийн гарчгийн “Төрийн байгууллагаар дамжуулан зуучлах” гэснийг “Төрийн байгууллага хоорондын гэрээ, санамж бичгийн хүрээнд Монгол Улсын иргэнийг гадаадад хөдөлмөр эрхлүүлэх” гэж, 16.1 дэх хэсгийн “зуучлах үйлчилгээг эрхэлж” гэснийг “Монгол Улсын иргэнийг гадаадад хөдөлмөр эрхлүүлэх үйл ажиллагааг зохион байгуулж” гэж тус тус өөрчилж, 16.1 дэх хэсгийн “ажилтан илгээх” гэснийг болон 16.4 дэх хэсгийг тус тус хасаж, 16.2, 16.3 дахь хэсгийг нэгтгэн доор дурдсанаар өөрчлөн найруулж 16.2 дахь хэсэг болгох:
“16.2.Хүлээн авагч байгууллагатай хийсэн гэрээ, урилгыг үндэслэн мэргэжлийн сургалт, үйлдвэрлэлийн төв, политехник коллежийн суралцагчийг мэргэжлийн чиглэлээр гадаадад дадлагажуулах зөвшөөрлийг хөдөлмөрийн асуудал эрхэлсэн төрийн захиргааны төв байгууллага олгож болно.” гэсэн саналыг дэмжье гэсэн санал хураалт явуулъя.

Зөвшөөрсөн:
  6


Татгалзсан:

  3


Бүгд:


  9


66.7 хувийн саналаар дэмжигдлээ.
19.Төслийн 17 дугаар зүйлийн гарчгийн “хөдөлмөр эрхлэхийн өмнөх” гэснийг “хөдөлмөр эрхлэхэд” гэж, 17.3 дахь хэсгийн “тусгай зөвшөөрөл эзэмшигч хуулийн этгээд” гэснийг “зуучлагч хариуцан” гэж тус тус өөрчилж, 17.1.1, 17.1.2 дахь заалтыг доор дурдсанаар өөрчлөн найруулах:
“17.1.1.хүлээн авагч улсын талаарх хууль тогтоомж, хөдөлмөр эрхлэлтийн нөхцөл, соёл, ёс заншлын талаар ерөнхий мэдээлэл болон хөдөлмөр эрхлэхэд шаардлагатай бусад мэдээлэл;
            17.1.2.хүлээн авагч улсын хөдөлмөрийн аюулгүй байдал, эвлэлдэн нэгдэх боломж, ажилтны төлөөллийн байгууллага болон төрийн бус байгууллагын талаарх мэдээлэл;” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн С.Чинзориг үг хэлж, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр тайлбар хийв.

Зөвшөөрсөн:
  7


Татгалзсан:

  3


Бүгд:


10


70.0 хувийн саналаар дэмжигдлээ.
20.Төслийн 18 дугаар зүйлийн гарчгийн “Монгол ажилтныг дэмжих” гэснийг “Гадаад улсад суугаа Дипломат төлөөлөгчийн газрын чиг үүрэг” гэж, 18.1.1 дэх заалтын “мэдээлэл түгээх” гэснийг “мэдээллээр хангах” гэж, 18.1.3, 18.1.6 дахь заалтын “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж, 18.1.4 дэх заалтын “ажилтанд” гэснийг “зуучлуулагчид” гэж, 18.1.6 дахь заалтын “улирал бүр” гэснийг “жил бүр” гэж, 18.2 дахь хэсгийн “Тухайн гадаад улсад амьдарч буй” гэснийг “Гадаадад байгаа” гэж, “энэ хуулийн 18.1, 21-д заасан үүргийг хэрэгжүүлэх, биелэлтийг үнэлэхэд” гэснийг “энэ хуулийн 18.1.1, 18.1.2, 18.1.4, 18.1.6-д заасан үүргийг хэрэгжүүлэхэд” гэж, 18.3 дахь хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж,  18.3 дахь хэсгийг 20 дугаар зүйлийн 20.3 дахь хэсэг болгон тус тус өөрчилж, 18.1.1 дэх заалтын “хүлээн авагч улсын” гэсний дараа “соёл, ёс заншил,” гэж нэмж, 18.1 дэх хэсгийн “, хөдөлмөрийн атташегийн тусгай орон тоо бүхий Монгол Улсын Дипломат төлөөлөгчийн газар” гэснийг, 18.1.2 дахь заалтын “, шаардлагатай тохиолдолд хамгаалалтад авах, аюулгүй байдлыг хангуулах, холбогдох байгууллагад хандах” гэснийг, 18.1.3 дахь заалтын “хөдөлмөрийн гэрээний нөхцөл,” гэснийг болон 18.1.5 дахь заалт, 18.4 дэх хэсгийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
  5


Татгалзсан:

  4


Бүгд:


  9


55.6 хувийн саналаар дэмжигдлээ.
21.Төслийн 19 дүгээр зүйлийн гарчгийн “Зуучлуулагч ажилтны” гэснийг хасаж, 19.2 дахь хэсгийг доор дурдсанаар өөрчлөн найруулах:

“19.2.Монгол Улсын иргэн гадаадад эзэмшсэн мэргэжил, ур чадвараа тухайн улсад баталгаажуулаагүй тохиолдолд иргэний хүсэлтээр холбогдох хуулийн дагуу мэргэжил, ур чадварын түвшинг тогтооно.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Жаргалмаа үг хэлж, Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр нар тайлбар хийв.

Зөвшөөрсөн:
  6


Татгалзсан:

  4


Бүгд:


10


60.0 хувийн саналаар дэмжигдлээ.
22.Төслийн 20 дугаар зүйлийн гарчгийн “Монгол ажилтныг” гэсний дараа “эх орондоо” гэж нэмж, 20.1 дэх хэсгийн “Гадаад улсад хөдөлмөр эрхлэгч, үйлдвэрлэлд дадлагажигч, эх орондоо буцан ирсэн Монгол Улсын иргэнд” гэснийг “Эх орондоо буцаж ирсэн монгол ажилтан” гэж өөрчилж, 20.3, 20.4 дэх хэсгийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
  7


Татгалзсан:

  3


Бүгд:


10


70.0 хувийн саналаар дэмжигдлээ.
23.Төслийн 21 дүгээр зүйлийг доор дурдсанаар өөрчлөн найруулах: 
“21 дүгээр зүйл.Гадаад улс дахь монгол ажилтны эрх, хууль ёсны 

                                       ашиг сонирхлыг хамгаалах 
21.1.Гадаадад хөдөлмөр эрхэлж, дадлагажиж байгаа монгол ажилтны эрх, хууль ёсны ашиг сонирхлыг хамгаалах зорилгоор Хөдөлмөр эрхлэлтийг дэмжих сангийн гадаад ажилтны ажлын байрны төлбөрийн орлогын 0.5 хувьтай тэнцэх хөрөнгийг жил бүр Хилийн чандад байгаа Монгол Улсын иргэдэд туслах санд хуваарилна.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн С.Чинзориг үг хэлж, Хөдөлмөр, нийгмийн хамгааллын сайд А.Ариунзаяа тайлбар хийв.

Зөвшөөрсөн:
  6


Татгалзсан:

  3


Бүгд:


  9


66.7 хувийн саналаар дэмжигдлээ.
24.Төслийн 22 дугаар зүйлийг доор дурдсанаар өөрчлөн найруулах:

“22 дугаар зүйл.Гадаад ажилтны ажлын байрны ангилал, төрөл 

22.1.Монгол Улсад хөдөлмөр эрхлэх гадаад ажилтны ажлын байр удирдах, гүйцэтгэх, туслах  гэсэн төрөлтэй байна.
22.2.Удирдах албан тушаалын ажлын байр дараах ангилалтай байна: 

22.2.1.гадаадын хөрөнгө оруулалттай компанийн ерөнхий захирал, гүйцэтгэх захирал, гадаадын хөрөнгө оруулагч, гадаадын хөрөнгө оруулагчийн төлөөлөгч;
22.2.2.аж ахуйн нэгж, байгууллагын төлөөлөн удирдах зөвлөлийн дарга, гишүүн, гүйцэтгэх захирал;
22.2.3.Монгол Улсын олон улсын гэрээний дагуу ажиллах удирдах ажилтан.
22.3.Гүйцэтгэх албан тушаалын ажлын байр дараах ангилалтай байна:

22.3.1.Монгол Улсын олон улсын гэрээний дагуу ажиллах мэргэжилтэн;
22.3.2.Засгийн газар, төрийн байгууллага хоорондын гэрээний дагуу шинжлэх ухаан, боловсрол, эрүүл мэнд, соёл, спортын салбарын байгууллагад ажиллах мэргэжилтэн;

22.3.3.Монгол Улсын Засгийн газраас тогтоосон нарийн мэргэшлийн мэргэжилтэн;
22.3.4.олон улсын байгууллагад ажиллах ажилтан, сайн дурын ажилтан;
22.3.5.техник, технологийн доголдлыг шийдвэрлэх, эсхүл түүнтэй дүйцэхүйц зорилготой мэргэшлийн өндөр ур чадвартай ажилтан;
22.3.6.эрүүл мэндийн тусламж, үйлчилгээг үзүүлж, эмчлэх, эмнэлгийн мэргэжилтэн;

22.3.7.бакалавр ба түүнээс дээш боловсролын зэрэгтэй шинжлэх ухаан, эрдэм шинжилгээний байгууллагын ажилтан, бүх шатны боловсролын байгууллагад ажиллах багш; 
22.3.8.соёл, спортын байгууллагад ажиллах мэргэжлийн багш, дасгалжуулагч, мэргэжилтэн;
22.3.9.хөрөнгө оруулалт, бүтээн байгуулалтын гэрээнд тусгайлан заасны дагуу зөвхөн тухайн гэрээний хугацаанд гадаад улсаас Монгол Улсад ажиллах нарийн мэргэшлийн инженер, түүнтэй дүйцэхүйц ажилтан.
22.4.Туслах албан тушаалын ажлын байр дараах ангилалтай байна:

22.4.1.ур чадвар бүхий мэргэшсэн техникийн болон мэргэжлийн боловсрол эзэмшсэнийг нотлох тухайн улсын төрийн эрх бүхий байгууллагын, эсхүл Монгол Улсад хүлээн зөвшөөрөгдөх гэрчилгээ, диплом, мэргэжлийн үнэмлэхтэй ажилтан;
22.4.2.Монгол Улсад зургаа хүртэл сар ажиллах улирлын ажилтан. 

22.5.Энэ хуулийн 22.3.3-т заасан нарийн мэргэшлийн ажлын байрны жагсаалтыг эдийн засгийн үйл ажиллагааны салбараар хоёр жил тутамд 10 сарын дугаар 01-ний дотор Засгийн газар батална.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Ж.Чинбүрэн, Б.Жаргалмаа нар үг хэлж, ажлын хэсгийн ахлагч, Улсын Их Хурлын гишүүн М.Оюунчимэг, Хөдөлмөр, нийгмийн хамгааллын сайд А.Ариунзаяа нар тайлбар хийв.

Зөвшөөрсөн:
  5


Татгалзсан:

  6


Бүгд:


11


45.5 хувийн саналаар дэмжигдсэнгүй. 
Улсын Их Хурлын гишүүн Б.Баярсайханы “дэмжсэн” санал техникийн саатлын улмаас “эсрэг” гарсан тул санал хураалтыг хүчингүй болгож, дахин санал хураалт явуулах горимын санал гаргав.

М.Оюунчимэг: Улсын Их Хурлын гишүүн Б.Баярсайханы гаргасан горимын саналыг дэмжье гэсэн санал хураалт явуулъя.

Зөвшөөрсөн:
  4

Татгалзсан:

  7

Бүгд:


11

36.4 хувийн саналаар горимын санал дэмжигдсэнгүй.

Улсын Их Хурлын гишүүн Ж.Чинбүрэнгийн “дэмжсэн” санал техникийн саатлын улмаас “эсрэг” гарсан тул санал хураалтыг хүчингүй болгож, дахин санал хураалт явуулах горимын санал гаргав.

М.Оюунчимэг: Улсын Их Хурлын гишүүн Ж.Чинбүрэнгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
  7

Татгалзсан:

  4

Бүгд:


11

63.6 хувийн саналаар горимын санал дэмжигдлээ.

М.Оюунчимэг: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.

Зөвшөөрсөн:
  7

Татгалзсан:

  4

Бүгд:


11

63.6 хувийн саналаар дэмжигдлээ.
25.Төслийн 23 дугаар зүйлийн 23.2 дахь хэсгийн “Хөдөлмөр эрхлэлтийн асуудал хариуцсан төрийн захиргааны байгууллага” гэж “Хөдөлмөрийн асуудал эрхэлсэн Засгийн газрын гишүүн” гэж, 23.3 дахь хэсгийн “Хөдөлмөрийн” гэсний дараа “Хөдөлмөр эрхлэлтийн” гэж, “гадаадаас ажилтан авсан” гэснийг “энэ хуулийн 25.1-д заасан” гэж тус тус өөрчилж, 23.3 дахь хэсгийн “ажлын байраар хангах гэрээ байгуулж хэрэгжүүлнэ.” гэсний дараа “Дагалдан сургах ажилтны хувь хэмжээ нь тухайн ажил олгогчийн гадаад ажилтны 30 хувиас доошгүй байна.” гэж нэмж, 23.1 дэх хэсгийг доор дурдсанаар өөрчлөн найруулж 23.1, 23.2 дахь хэсэг болгож, мөн зүйлд доор дурдсан агуулгатай 23.5 дахь хэсэг нэмэх:
“23.1.Монгол Улсад хөдөлмөр эрхлэх зөвшөөрөл олгох гадаад ажилтны тоо, хувь хэмжээг эдийн засгийн салбараар жил бүрийн 10 дугаар сарын 01-ний дотор Засгийн газар тогтооно. 

23.2.Энэ хуулийн 23.1-д заасан тоо, хувь хэмжээг тогтоохдоо үндэсний хөгжлийн бодлого, төлөвлөлтийн асуудал хариуцсан төрийн захиргааны байгууллага, Хөдөлмөр эрхлэлтийн үндэсний зөвлөлийн санал, хөдөлмөрийн зах зээлийн эрэлтийг харгалзана.

23.5.Засгийн газрын шугамаар авсан гадаадын хөнгөлөлтэй зээл, тусламжийн хөрөнгөөр хэрэгжих төсөл, хөтөлбөрийн хүрээнд ажиллах хүчийг дотоодоос хангах бололцоогүй нөхцөлд Засгийн газрын шийдвэрээр гадаад ажилтан авч ажиллуулж болно.” гэсэн саналыг дэмжье гэсэн санал хураалт явуулъя.

Зөвшөөрсөн:
  7


Татгалзсан:

  3


Бүгд:


10


70.0 хувийн саналаар дэмжигдлээ.
26.Төслийн 24 дүгээр зүйлийн гарчгийн “Гадаадаас ажилтан авч ажиллуулах зөвшөөрөл олгох” гэснийг “Гадаад ажилтныг хөдөлмөр эрхлүүлэхээр урих” гэж, 24.4 дэх хэсгийн “гадаад улсаас ажилтан ажиллуулах зөвшөөрөл” гэснийг “гадаад ажилтныг хөдөлмөр эрхлүүлэх урилга” гэж, 24.5.2 дахь заалтын “тусгай зөвшөөрлийн бичиг баримт” гэснийг “зөвшөөрөл” гэж, 24.6 дахь хэсгийн “гадаад ажилтан авах” гэснийг “гадаад ажилтан урих” гэж, 24.7 дахь хэсгийн “Энэ хуульд заасан хугацаанд” гэснийг “Энэ хуулийн 24.6-д заасан хугацаанд” гэж, 24.9 дэх хэсгийн “Энэ хуулийн 22.1-т заасан ажлын байрны 1, 2, 3, 6.1 дэх” гэснийг “Энэ хуулийн 22.2, 22.3.1, 22.3.2, 22.3.3, 22.3.4, 22.3.5, 22.3.6, 22.3.9-д заасан ажлын байрны” гэж тус тус өөрчилж, 24.3 дахь хэсгийн “Энэ заалтын хэрэгжилтэнд тухайн аймаг, дүүргийн хөдөлмөр эрхлэлтийн байгууллага,” гэсний дараа “хөдөлмөр эрхлэлтийн салбар зөвлөл,” гэж, 24.4 дэх хэсгийн “ажилтныг идэвхтэй хайж эхэлснээс хойш” гэсний дараа “ажлын” гэж тус тус нэмж, 24.1 дэх хэсгийн “тухайн” гэсний дараах “сул” гэснийг, 24.5.2 дахь заалтын “тусгай” гэснийг, 24.5.4 дэх заалтын “, тодорхойлолт” гэснийг тус тус хасаж, мөн зүйлд доор дурдсан агуулгатай 24.5.6 дахь заалт, 24.10 дахь хэсэг тус тус нэмэх:
“24.5.6.нийгмийн даатгалын шимтгэл төлөлтийн тодорхойлолт.

24.10.Хөдөлмөрийн асуудал хариуцсан төрийн захиргааны байгууллага цахим систем ашиглан гадаадын иргэнийг хөдөлмөр эрхлэхэд урих зөвшөөрөл, гадаад ажилтныг Монгол Улсад хөдөлмөр эрхлүүлэх зөвшөөрөлтэй холбоотой үйлчилгээг цахимаар үзүүлж болно. Цахим системээр зөвшөөрлийн үйлчилгээ үзүүлэх, цахим системийг ашиглах журмыг хөдөлмөрийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн С.Чинзориг үг хэлж, ажлын хэсгийн ахлагч, Улсын Их Хурлын гишүүн М.Оюунчимэг, Хөдөлмөр, нийгмийн хамгааллын сайд А.Ариунзаяа, Монголын ажил олгогч эздийн холбооны гүйцэтгэх захирал Х.Ганбаатар нар тайлбар хийв.

Зөвшөөрсөн:
  7


Татгалзсан:

  3


Бүгд:


10


70.0 хувийн саналаар дэмжигдлээ.
27.Төслийн 25 дугаар зүйлийн 25.3 дахь хэсгийг хасаж, 25.1 дэх хэсгийн “Энэ хуульд зааснаар” гэснийг “Энэ хуулийн 24.6-д заасан” гэж, 25.5, 25.6 дахь хэсгийн “хөдөлмөр эрхлэлтийн асуудал” гэснийг “хөдөлмөрийн асуудал” гэж тус тус өөрчилж, 25.2, 25.3, 25.4 дэх хэсгийг доор дурдсанаар өөрчлөн найруулах: 

“25.2.Хөдөлмөр эрхлэлтийн асуудал хариуцсан төрийн захиргааны байгууллага энэ хуулийн 25.1-д заасан мэдээллийг үндэслэн гадаад ажилтанд хөдөлмөр эрхлэх зөвшөөрлийг олгоно.

25.3.Хөдөлмөр эрхлэх зөвшөөрөл нь ажил олгогчийн сонгосон гадаад ажилтны овог, нэр, иргэний харьяалал, хөдөлмөр эрхлүүлэх хуулийн этгээдийн нэр, хөдөлмөр эрхлэх байршил, зөвшөөрлийн хугацаа зэрэг мэдээллийг агуулсан байна.

25.4.Хөдөлмөр эрхлэх зөвшөөрлийн хугацаа ажлын байр, хөдөлмөрийн гэрээний хугацаанаас хамааран нэг жил хүртэл байна.” гэсэн саналыг дэмжье гэсэн санал хураалт явуулъя.

Зөвшөөрсөн:
  7


Татгалзсан:

  2


Бүгд:


  9


77.8 хувийн саналаар дэмжигдлээ.
28.Төслийн 26 дугаар зүйлийн гарчгийн “Гадаад ажилтан авч ажиллуулах” гэснийг “Гадаад ажилтныг урих зөвшөөрлийг” гэж, 26.1 дэх хэсгийн “гадаад ажилтан авч ажиллуулах эрхийг” гэснийг “гадаад ажилтныг урих эрхийг” гэж, 26.1.3 дахь заалтын “энэ хуулийн 24-т” гэснийг “энэ хуулийн 23.3, 24.3, 24.4, 24.5-д” гэж тус тус өөрчилж, мөн зүйлд доор дурдсан агуулгатай 26.1.4, 26.1.5 дахь заалт тус тус нэмэх:
“26.1.4.Гадаадын иргэний эрх зүйн байдлын тухай хуулийн 10.1.1, 10.1.3-д заасан үүргээ биелүүлээгүй нь тогтоогдсон;
           26.1.5.энэ хуулийн 27.1-д заасны дагуу зөвшөөрлөө цуцлуулсан.” гэсэн саналыг дэмжье гэсэн санал хураалт явуулъя.

Зөвшөөрсөн:
  7


Татгалзсан:

  3


Бүгд:


10


70.0 хувийн саналаар дэмжигдлээ.
29.Төслийн 27 дугаар зүйлийн гарчгийн “ажилтан авах” гэснийг “ажилтнаар хөдөлмөр эрхлүүлэх” гэж, 27.1.1 дэх заалтын “эрх бүхий этгээд” гэснийг “эрх бүхий байгууллага” гэж, 27.1.3 дахь заалтын “баталгаажуулсан” гэснийг “байгуулсан” гэж,  “хангаагүй, зөрчсөн” гэснийг “хангаагүй нь тогтоогдсон” гэж, 27.1.4 дэх заалтын “Монгол Улсын хөдөлмөрийн болон” гэснийг “Хөдөлмөрийн тухай,” гэж, 27.3 дахь хэсгийн “10 хоногийн дотор” гэснийг “хуульд заасан хугацаанд” гэж, 27.3 дахь хэсгийг 31.4 дэх хэсэг болгон тус тус өөрчилж, 27.2 дахь хэсгийг хасаж, 27.1.6 дахь заалтыг доор дурдсанаар өөрчлөн найруулах:

“27.1.6.гадаад ажилтныг хөдөлмөр эрхлүүлэх зөвшөөрөл авснаас өөр зорилго, байршилд ажил үүрэг гүйцэтгүүлсэн, хөдөлмөр эрхлүүлэх зөвшөөрөл авахдаа хуурамч баримт бичиг бүрдүүлсэн, худал мэдүүлсэн нь тогтоогдсон.” гэсэн саналыг дэмжье гэсэн санал хураалт явуулъя.

Зөвшөөрсөн:
  6


Татгалзсан:

  3


Бүгд:


  9


66.7 хувийн саналаар дэмжигдлээ.
30.Төслийн 28 дугаар зүйлийн 28.2 дахь хэсгийн “эх оронд нь буцаах талаар улс хоорондын гэрээ,” гэснийг “буцаах асуудлыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
  7


Татгалзсан:

  2


Бүгд:


  9


77.8 хувийн саналаар дэмжигдлээ.
31.Төслийн 29 дүгээр зүйлийг хасах гэсэн саналыг дэмжье гэсэн санал хураалт явуулъя.

77.8 хувийн саналаар дэмжигдлээ.
32.Төслийн 30 дугаар зүйлийн гарчгийн “Гадаад ажилтны” гэсний дараа  “хөдөлмөр эрхлэх” гэж нэмж, 30.1 дэх хэсгийн “шалтгаан” гэснийг хасаж, 30.2 дахь хэсгийн “Энэ хуулийн 22.1.1, 22.1.2, 22.1.3-т зааснаас” гэснийг “Энэ хуулийн 22.2, 22.3.1, 22.3.2, 22.3.3, 22.3.4, 22.3.5, 22.3.6, 22.3.9-д заасан болон цагаач, эцэг, эсхүл эх нь Монгол Улсын иргэн, Монгол Улсын иргэнтэй гэр бүл болсон гадаадын иргэнээс” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

66.7 хувийн саналаар дэмжигдлээ.
33.Төслийн 31 дүгээр зүйлийн 31.1, 31.3 дахь хэсгийн “шилжин ажиллах” гэснийг “шилжин хөдөлмөр эрхлэх” гэж өөрчилж, 31.3 дахь хэсгийн “энэ хуульд заасан” гэсний дараа “нөхцөл,” гэж нэмж, 31.1.1, 31.1.2 дахь заалтыг доор дурдсанаар өөрчлөн найруулах: 

                  “31.1.1.хуулийн этгээд татан буугдсан; 
                   31.1.2.хугацаанаас өмнө гэрээт ажлаа хийж гүйцэтгэсэн;
                   31.1.3.гэрээт ажил ажилтнаас шалтгаалаагүй зогссон;
                   31.1.4.ажилтнаас үл хамаарах шалтгаанаар хөдөлмөрийн гэрээг цуцлах тухай мэдэгдэл авсан; 

         31.1.5.ажил олгогч хөдөлмөрийн гэрээг зөрчиж ажилтан цаашид үргэлжлүүлэн хөдөлмөр эрхлэх боломжгүй болсон.” гэсэн саналыг дэмжье гэсэн санал хураалт явуулъя.

77.8 хувийн саналаар дэмжигдлээ.
34.Төслийн 32 дугаар зүйлийн 32.1.1 дэх заалтын “эсхүл хөдөлмөрийн гэрээ дуусгавар болсон” гэснийг болон 32.1.3 дахь заалтыг тус тус хасаж, 32.1.5 дахь заалтын “хуурамч баримт бичгээр бүртгүүлсэн,” гэсний дараа “худал мэдүүлсэн” гэж нэмж, мөн зүйлд доор дурдсан агуулгатай 32.1.7 дахь заалт нэмэх:

        “32.1.7.хуульд заасан бусад.” гэсэн саналыг дэмжье гэсэн санал хураалт явуулъя.

55.6 хувийн саналаар дэмжигдлээ.
35.Төслийн 34 дүгээр зүйлийн 34.1 дэх хэсгийн “ажлын байрны  төлбөрийн нэг сарын хэмжээ нь” гэсний дараа “Хөдөлмөр, нийгмийн зөвшлийн гурван талт Үндэсний хорооноос тогтоосон” гэж нэмж, 34.1 дэх хэсгийн Тайлбар хэсгийн “гадаад ажилтныг ажлын байраар хангаж, орлого бүхий” гэснийг “гадаад ажилтнаар” гэж, 34.6 дахь хэсгийн “Энэ хуулийн 32.1.1-32.1.6-д” гэснийг “Энэ хуулийн 27.1-д” гэж тус тус өөрчилж, 34.2, 34.3, 34.5 дахь хэсгийг доор дурдсанаар өөрчлөн найруулах:

“34.3.Энэ хуулийн 22.2.1, 22.3.6, 23.4-т заасан ажилтан болон цагаач, эцэг, эсхүл эх нь Монгол Улсын иргэн, Монгол Улсын иргэнтэй гэр бүл болсон гадаадын иргэн, боловсрол, шинжлэх ухаан, эрүүл мэнд, соёл, спортын байгууллагад  гэрээгээр ажиллах мэргэжлийн багш, дасгалжуулагч, эмч, эрдэм шинжилгээний ажилтныг авч ажиллуулах ажил олгогчийг ажлын байрны төлбөрөөс чөлөөлнө.
34.5.Гадаад ажилтны ажлын байрны төлбөр төлөх, төлбөрөөс хөнгөлөх, чөлөөлөх, төлбөрийн зөрүүг буцаан авах, тэдгээрийн бүртгэл хөтлөхтэй холбоотой журмыг Засгийн газар батална.” гэсэн саналыг дэмжье гэсэн санал хураалт явуулъя.


Дээрх саналтай холбогдуулан Улсын Их Хурлын гишүүн Ц.Идэрбат, П.Анужин, С.Чинзориг нар үг хэлж, ажлын хэсгийн ахлагч, Улсын Их Хурлын гишүүн М.Оюунчимэг, Хөдөлмөр, нийгмийн хамгаалын сайд А.Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр нар тайлбар хийв.

Улсын Их Хурлын гишүүн С.Чинзориг, М.Оюунчимэг нар хуралдааны тэмдэглэлд тэмдэглэл үлдээв.

70.0 хувийн саналаар дэмжигдлээ.

36.Төслийн 34 дүгээр зүйлийг ажлын хэсэг дахин хуралдаж ярилцах болсон тул санал хураалт явагдаагүй болно.
37.Төслийн 35 дугаар зүйлийн 35.2, 35.3 дахь хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж тус тус өөрчилж, 35.5 дахь хэсгийн “Мэдээллийн” гэсний дараа “сангийн бүрдэл,” гэж нэмэх гэсэн саналыг дэмжье гэсэн санал хураалт явуулъя.

77.8 хувийн саналаар дэмжигдлээ.
38.Төслийн 36, 37 дугаар зүйлийг хасах гэсэн саналыг дэмжье гэсэн санал хураалт явуулъя.

77.8 хувийн саналаар дэмжигдлээ.

39.Төслийн 38 дугаар зүйлийн 38.1 дэх хэсгийн “Засаг дарга, аймаг, дүүргийн хөдөлмөр эрхлэлтийн байгууллага,” гэсний дараа “Хөдөлмөр эрхлэлтийн зөвлөл,” гэж нэмж, 38.1, 38.3 дахь хэсгийн “Хөдөлмөр эрхлэлтийн асуудал хариуцсан” гэснийг “Хөдөлмөрийн асуудал эрхэлсэн” гэж, 38.3 дахь хэсгийн “зөрчлийг шийдвэрлэх” гэснийг “зөрчлийг арилгуулах” гэж тус тус өөрчилж, мөн зүйлд доор дурдсан агуулгатай 38.4 дэх хэсэг нэмэх:
“38.4.Хөдөлмөрийн асуудал эрхэлсэн төрийн захиргааны төв байгууллага нь энэ хуульд заасан чиг үүргийг хэрэгжүүлэхтэй холбоотой асуудлаар доод шатны төрийн байгууллагын захиргааны үйл ажиллагаанд хяналт тавих, шийдвэрийг хуульд заасан үндэслэлээр өөрчлөх, хүчингүй болгох эрхтэй.” гэсэн саналыг дэмжье гэсэн санал хураалт явуулъя.

77.8 хувийн саналаар дэмжигдлээ.
40.Төслийн 39 дүгээр зүйлийн 39.1 дэх хэсгийн “16, 18, 35” гэснийг хасаж, 39.1 дэх хэсгийн “30” гэсний дараа “32” гэж, “Төрийн бус байгууллага” гэсний дараа “олон нийтийн” гэж тус тус нэмж, 39.2 дахь хэсгийн “Захиргааны хэрэг шүүхэд хянан шийдвэрлэх тухай хуулийн 18.3-т заасан” гэснийг “дараах” гэж өөрчилж, мөн зүйлд доор дурдсан агуулгатай 39.2.1, 39.2.2 дахь заалт тус тус нэмэх:

“39.2.1.дүрмийн зорилгод ажилтан, ажил олгогчийн хууль ёсны эрх, ашиг сонирхлыг хамгаалах асуудлыг тусгасан байх;

            39.2.2.дүрмийн зорилгын дагуу сүүлийн гурваас доошгүй жил тогтвортой үйл ажиллагаа явуулсан байх.” гэсэн саналыг дэмжье гэсэн санал хураалт явуулъя.

77.8 хувийн саналаар дэмжигдлээ.
41.Төслийн 40 дүгээр зүйлийн 40.3 дахь хэсгийн “зуучлуулагч, гадаад ажилтанд” гэснийг “бусдад” гэж өөрчлөх гэсэн саналыг дэмжье гэсэн санал хураалт явуулъя.

77.8 хувийн саналаар дэмжигдлээ.
  42.Төслийн талаарх саналын томьёолол дэмжигдсэнтэй холбогдуулан төслийн бүтэц, нэр томьёо, хэл найруулга, дэс дараалал, бүлэг, зүйл, заалтын дугаарыг нийцүүлж өөрчлөх гэсэн саналыг дэмжье гэсэн санал хураалт явуулъя.

77.8 хувийн саналаар дэмжигдлээ.



Хоёр.Найруулгын санал:

М.Оюунчимэг: 1.Төслийн 12 дугаар зүйлийн 12.1.5 дахь заалтын “энэ хуулийн 10.1-д заасан хугацаанд тусгай зөвшөөрөл сунгуулах хүсэлт гаргаагүй” гэсний дараа “, эсхүл” гэж, 33 дугаар зүйлийн 33.3 дахь хэсгийн “Сургалтын” гэсний дараа “жишиг” гэж тус тус нэмэх.

2.Төслийн 14 дүгээр зүйлийн 14.2.2 дахь заалтын “бичиг баримтыг” гэсний дараах  “үнэн зөв” гэснийг, 27 дугаар зүйлийн 27.3 дахь хэсгийн “эрх бүхий” гэснийг тус тус хасах.

3.Төслийн 4 дүгээр зүйлийн 4.1.4 дэх заалтын “шударга, таатай” гэснийг “шударга, аятай” гэж,  6 дугаар зүйлийн 6.2.6 дахь заалтын “гадаад улсын хуулийн этгээд” гэснийг “гадаадын хуулийн этгээд” гэж тус тус өөрчлөх гэсэн саналыг дэмжье гэсэн санал хураалт явуулъя.

66.7 хувийн саналаар дэмжигдлээ.

Хуулийн төслийг зүйл бүрээр хэлэлцэж дууслаа.


Ажиллах хүчний шилжилт хөдөлгөөний тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслүүдийг зүйл бүрээр хэлэлцэв.


1.Хөдөлмөр эрхлэлтийг дэмжих тухай хуульд нэмэлт, 

өөрчлөлт оруулах тухай хуулийн төсөл:
Төслийн зүйлүүдтэй холбогдуулан Улсын Их Хурлын гишүүдээс асуулт гараагүй болно.

М.Оюунчимэг: Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Хөдөлмөр эрхлэлтийг дэмжих тухай хуульд доор дурдсан агуулгатай хэсэг, заалт нэмсүгэй:

           1/23 дугаар зүйлийн 23.1.15 дахь заалт:

           “23.1.15.гадаадад хөдөлмөр эрхэлж, дадлагажиж байгаа монгол ажилтны эрх, хууль ёсны ашиг сонирхлыг хамгаалах зорилгоор Хилийн чандад байгаа Монгол Улсын иргэдэд туслах сангийн үйл ажиллагааг дэмжих.

           2/23 дугаар зүйлийн 23.6 дахь хэсэг:

23.6.Ажиллах хүчний гадаад шилжилт хөдөлгөөний тухай хуулийн 34.5-д заасан ажлын байрны төлбөр төлөх, төлбөрөөс хөнгөлөх, чөлөөлөх, төлбөрийн зөрүүг буцаан авах талаарх харилцааг зохицуулсан журмыг Засгийн газраас батална.” гэсэн саналыг хуралдаан даргалагчаас гүйцээн боловсруулах чиглэл өгсөн тул санал хураалт явуулаагүй болно.
Дээрх саналтай холбогдуулан Улсын Их Хурлын гишүүн С.Ганбаатар үг хэлэв.
Хуулийн төслийг зүйл бүрээр хэлэлцэж дууслаа.
2.Зөрчлийн тухай хуульд өөрчлөлт оруулах тухай хуулийн төсөл:
Зөрчлийн тухай хуульд өөрчлөлт оруулах тухай хуулийн төслийг хууль санаачлагчид нь буцаахаар тогтов.

Байнгын хорооны дарга М.Оюунчимэг төслийн талаар Улсын Их Хурлын гишүүдийн гаргасан санал, найруулга, үг хэллэг, бусад хуультай уялдуулах асуудлыг ажлын дэд хэсэг анхаарч, ажлын хэсгийн дараагийн хуралдаан дээр гүйцээн боловсруулах чиглэл өгөв.

Байнгын хорооны хуралдаанаар 1 асуудал хэлэлцэв.

Байнгын хорооноос гарах санал, дүгнэлтийг Улсын Их Хурлын гишүүн Б.Жаргалмаа Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 2 цаг 43 минут үргэлжилж, 17 гишүүнээс 13 гишүүн хүрэлцэн ирж, 76.5 хувийн ирцтэйгээр 13 цаг 03 минутад өндөрлөв.

Тэмдэглэлтэй танилцсан:


НИЙГМИЙН БОДЛОГЫН

БАЙНГЫН ХОРООНЫ ДАРГА



М.ОЮУНЧИМЭГ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨХ АЛБАНЫ ШИНЖЭЭЧ



Б.БАТГЭРЭЛ
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ НИЙГМИЙН БОДЛОГЫН БАЙНГЫН ХОРООНЫ 11 ДҮГЭЭР САРЫН 16-НЫ ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 
 
            М.Оюунчимэг: Байнгын хорооныхоо эрхэм гишүүдийн энэ өдрийн амгаланг айлтгая. Байнгын хорооны гишүүдийн олонх хүрэлцэн ирсэн тул Нийгмийн бодлогын байнгын хорооны 2021 оны 11 дүгээр сарын 16-ны өдрийн хуралдаан нээснийг мэдэгдье.
 
Чуулганы хуралдааны дэгийн тухай хуулийн 11.6-д заасны дагуу хуралдааны ирцийг гишүүдийн сонгогдсон тойрог, нэрээр нь хуралдаанд ирсэн гишүүн, хүндэтгэн үзэх шалтгаанаар хуралдаанд хүрэлцэн ирээгүй гишүүн, хуралдаан тасалсан гишүүн гэсэн дарааллын дагуу танилцуулах ийм хуультай. Тэгээд хуралдаанд ирсэн гишүүдийнхээ ирцийг танилцуулъя.
 
Улсын Их Хурлын гишүүн Анужин ирсэн байна, Баярсайхан гишүүн ирсэн байна, Батлут гишүүн ирээгүй байна, Бейсен гишүүн ирсэн байна, С.Ганбаатар гишүүн ирсэн байна, Жаргалмаа гишүүн ирсэн байна, Ц.Мөнх-Оргил гишүүн чөлөөтэй, Оюунчимэг гишүүн ирсэн байна, Сандаг-Очир гишүүн ирээгүй байна, Сарангэрэл гишүүн өвчтэй, Саранчимэг гишүүн ирсэн, Одонтуяа гишүүн ирээгүй байна, Туваан гишүүн ирсэн байна, Ундрам гишүүн ирээгүй байна, Чинбүрэн гишүүн ирсэн байна, Чинзориг гишүүн ирсэн байна, Идэрбат гишүүн ирсэн байна. Ирээгүй хүмүүсийн минутыг нь хэлээрэй, за. Батлут гишүүн чөлөөтэй, гадаадад томилолтоор явж байгаа.
 
Ингээд өнөөдрийн Байнгын хорооны хуралдаанаар хэлэлцэх асуудлыг танилцуулъя.
 
Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийнэ. Засгийн газраас 2020 оны 4 дүгээр сарын 7-ны өдөр өргөн мэдүүлсэн.
 
Хэлэлцэх асуудалтай холбоотой өөр саналтай гишүүн байна уу? Алга байна.
 
Засгийн газраас 2020 оны 4 дүгээр сарын 7-ны өдөр өргөн мэдүүлсэн Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийе.
 
Ажлын хэсгийн бүрэлдэхүүнийг танилцуулъя. Хөдөлмөр, нийгмийн хамгааллын сайд Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Өнөрбаяр, тус яамны Хөдөлмөр эрхлэлтийн бодлогын хэрэгжилтийг зохицуулах газрын дарга Дамбий, Хөдөлмөр эрхлэлтийн бодлогын хэрэгжилтийг зохицуулах газрын ахлах мэргэжилтэн П.Хишигжаргал, ахлах шинжээч Э.Хатантуул, Хөдөлмөр халамжийн үйлчилгээний ажиллах хүчний шилжилт хөдөлгөөний газрын дарга Буянбадрах, Монголын Ажил олгогч эздийн нэгдсэн холбооны гүйцэтгэх захирал Х.Ганбаатар гэсэн хүмүүс ирсэн байна.
 
Засгийн газраас 2020 оны 4 дүгээр сарын 7-ны өдөр өргөн мэдүүлсэн Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх асуудлыг Улсын Их Хурал хэлэлцэн дэмжиж, Нийгмийн бодлогын байнгын хорооны 2020 оны 4 дүгээр тогтоолоор төслийг хэлэлцүүлэх бэлтгэл хангах ажлын хэсгийг байгуулж ахлагчаар миний бие, гишүүдээр Улсын Их Хурлын гишүүн С.Чинзориг, Ц.Сандаг-Очир, Ц.Туваан, Б.Баярсайхан нар ажилласан болно.
 
Ингээд та бүхэндээ ажлын хэсгийн танилцуулгыг танилцуулъя.
 
Байнгын хорооны эрхэм гишүүд ээ,
 
Засгийн газраас 2020 оны 4 дүгээр сарын 7-ны өдөр өргөн мэдүүлсэн Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг чуулганы нэгдсэн хуралдаанаар хэлэлцэх эсэх асуудлыг 2020 оны 12 дугаар сарын 25-ны өдөр хэлэлцэж, анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн.
 
Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах үүрэг бүхий ажлын хэсгийг Нийгмийн бодлогын байнгын хороон 2020 оны 12 дугаар сарын 22-ны өдрийн 4 дүгээр тогтоолоор байгуулсан. Ажлын хэсгийн ахлагчаар Улсын Их Хурлын гишүүн, Нийгмийн бодлогын байнгын хорооны дарга Оюунчимэг, ажлын хэсгийн бүрэлдэхүүнд Улсын Их Хурлын гишүүн Б.Баярсайхан, Ц.Сандаг-Очир, Ц.Туваан, С.Чинзориг нарын гишүүд орж ажиллалаа.
 
Ажлын хэсэгт мэргэжил, арга зүйн туслалцаа үзүүлэх үүрэг бүхий ажлын дэд хэсэг таван удаа, ажлын хэсэг хоёр удаа хуралдлаа.
 
Ажлын хэсэг хуулийн төслийг Монгол Улсын Үндсэн хууль болон бусад хуультай нийцүүлэх, хуулийн төслийн уялдааг хангах, нэр томьёо, хэл найруулга, агуулга, бүтцийн шинжтэй саналын томьёоллыг бэлтгэн ажлын хэсгийн хуралдаанаар нэг бүрчлэн хэлэлцэж олонхын саналаар дэмжигдсэн дараах саналуудыг Байнгын хорооны хуралдаанд танилцуулж байна. Үүнд:
 
1.Хуулийн төслийн үйлчлэх хүрээ, зохицуулах харилцааг тодорхой болгож, төслийн 3 дугаар зүйлийг шинэчлэн томьёоллоо.
 
2.Олон улсын хөдөлмөрийн байгууллагын 181 дүгээр конвенцод нийцүүлэн зуучлагч компани зуучлуулагчаас аливаа төлбөр хураамж авахгүй байхаар.
 
3.Тусгай зөвшөөрөл авах хуулийн этгээдэд тавигдах тусгай зөвшөөрлийн нөхцөл шаардлагыг тодорхой болгож хүсэлт гаргагчаас зөвхөн уг шаардлагад нийцсэн баримт бичгийг шаардах. Үүнтэй холбоотойгоор урьдчилан зөвшөөрөл олгох процессыг хасахаар.
 
4.Тусгай зөвшөөрлийг зуучлуулагчид хохирол учруулсан тохиолдолд хохирлыг барагдуулах, санхүүгийн чадавхтай байлгах зорилгоор хуулийн этгээдийн өөрийн хөрөнгийн хэмжээ нь 100 сая байсныг 300 сая болгон нэмэгдүүлэхээр.
 
5.Нийгэм, эдийн засгийн нөхцөл байдал, хөдөлмөрийн зах зээлийг хамгаалах бодлоготой нийцүүлэн зарим салбарт ажиллах ажилтан зуучлах үйл ажиллагаанд хязгаарлалт тогтоож болохоор зохицуулалт нэмсэн бөгөөд энэ зохицуулалт нь тусгай зөвшөөрөл бүхий зуучлалын үйл ажиллагаанд хамаарах бөгөөд иргэн хувийн журмаар гадаадад зорчих, цагаачлах, ажил чөлөөтэй сонгох эрхийг хөндөхгүй юм.
 
6.Хуулийн үйлчлэх хүрээг тодорхой болгосонтой холбоотойгоор гадаад улсад суугаа Дипломат төлөөлөгчийн газрын монгол ажилтны хууль ёсны эрх ашиг, сонирхлыг хамгаалахтай холбоотой зохицуулалтыг нарийвчлан тусгасан, мөн гадаад улсад хөдөлмөр эрхэлж байх хугацаанд эрсдэл учирсан тохиолдолд туслалцаа дэмжлэг үзүүлэх зорилгоор хилийн чандад байгаа Монгол Улсын иргэдэд туслах санд тодорхой хөрөнгө хуваарилахаар.
 
7.Гадаад ажилтнаар хөдөлмөр эрхлүүлсэн ажил олгогч гадаад ажилтны 30-аас доошгүй хувьтай тэнцэх ажилтныг дагалдан сургах гэрээ байгуулан ажиллуулахаар.
 
8.Гадаад ажилтны ажлын байрны төлбөртэй холбоотойгоор боловсрол, шинжлэх ухааны байгууллагад ажиллах, эрдэм шинжилгээний ажилтан, багш, эрүүл мэнд, соёл, спортын байгууллагад гэрээгээр ажиллах мэргэжлийн багш, дасгалжуулагч, эмч, эрдэм шинжилгээний ажилтнуудыг авч ажиллуулах ажил олгогчийн ажлын байрны төлбөрөөс чөлөөлөхөөр.
 
9.Цахим засаглалыг нэвтрүүлэх зорилттой уялдуулан хуулийн төслийн хүрээнд олгох тусгай зөвшөөрөл, зөвшөөрлийн үйлчилгээг цахим систем ашиглан үзүүлэхтэй холбоотой зохицуулалтыг мөн шинээр тусгалаа.
 
Дээр дурдсан зарчмын зөрүүтэй саналын томьёоллыг та бүхэнд тараасан байгаа. Ажлын хэсгээс гаргасан зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээсээ хүсье.
 
Манай гишүүд нэг бүрчлэн уншиж танилцсан байх гэж бодож байна. Материалууд тараагдсан байгаа.
 
Монгол Улсын чуулганы хуралдааны дэгийн тухай хуулийн 39.10-т заасны дагуу Байнгын хороо хуулийн төслийг зүйл бүрээр хэлэлцэнэ. Гишүүд хуулийн төслийн тухайн зүйлтэй холбогдуулан хууль санаачлагчаас болон ажлын хэсгээс асуулт асууж болно.
 
Хуулийн төслийн 1 дүгээр зүйлтэй холбогдуулан асуулт асуух гишүүд нэрээ өгнө үү. Чинбүрэн гишүүнээр тасаллаа. Ганбаатар гишүүнийг микрофонд урьж байна.
 
С.Ганбаатар: 1 дүгээр зүйл дээр Монгол Улсад хөдөлмөр эрхлэх, тэдгээрийн эрх, хууль ёсны ашиг сонирхлыг хамгаалахтай холбогдсон харилцааг зохицуулна гэж байгаа юм. Энэнтэй холбогдуулж би дөрвөн асуулт асууя. Энэ нэлээн хэдэн сарын өмнө орж ирсэн. Бараг зарим зүйлүүдээ би эргэж материалуудаа харах шаардлагатай байгаа юм. Нэгдүгээрт, хэдэн орон тоо нэмэгдэх вэ? Гадаадад байгаа Элчин сайдын яамд дээр шинээр орон тоо нэмэх тухай л яриад байна даа. Монгол Улс чинь одоо хагартлаа баяжаагүй шүү дээ. Энэ дээр орон тоо нэмэгдэхгүй, эсхүл нэмэгдэнэ гэдэг дээр яг хэд вэ гэдэг дээр надад тодруулж хэлж өгөөч. Энэ харилцааг зохицуулахтай холбогдуулж би асууж байна.
 
Хоёрдугаарт, гадаадад байгаа монголчуудынхаа эрх ашгийг хамгаалах тал дээр нарийвчилж орсон уу? Орно гээд сая би сонслоо. Өмнө нь нэг хэлэлцэж байхад гадаадад байгаа эрх ашиг нь зөрчигдөж байгаа олон монголчууд, Солонгост байна уу, Америкт байна уу, ингээд монголчуудын эрх ашгийг хамгаалах тал дээр хэр оруулсан бэ?
 
Гуравдугаарт, энэ дээр хөдөлмөр эрхлэлтийг дэмжих сангийн 0.5 гээд энд заачихсан явж байна. Хөдөлмөр эрхлэлтийг дэмжих сан чинь даах юм уу? Юм л бол Хөдөлмөр хамгааллын яамны хэдэн төгрөг бол хүүхдийн мөнгө гээд тийшээ дайрч байдаг. Одоо бүр улаан цагаандаа гарлаа. Сангийн яам, Ерөнхий сайд, холбогдох бусад яамд нь энэ дээр тооцоо судалгаа хийсэн үү? Хөдөлмөр эрхлэлтийг дэмжих сан нь даахаар байгаа юм уу? Яг хэдэн төгрөг гарахаар байгаа вэ? Жилийн төсөв нь хэд вэ? Би тодорхой энийг сонсмоор байна.
 
Эцэст нь нэг асуулт асууя. Тэгээд улс төржинө дөө, манайхан чинь гадаадад нэг хүн явуулах, амралтад явуулах эрхийн бичиг гээд баярлаад гүйчихнэ дээ. Гадаадад, энэ хөдөлмөр эрхлэлтийн энэ ажиллах хүчний шилжилт хөдөлгөөнтэй холбогдуулж хүн тавихаар болоход тэрийг Гадаад явдлын яам шийдэж байна уу, мөнгийг нь өөрөөсөө гаргаж байгаа Хөдөлмөрийн яам шийдэж байна уу гэдэг дээр надад тодорхой хариулт өгөөч. Би энэ харилцааг зохицуулахад холбогдуулж дөрвөн асуулт асуулаа.
 
М.Оюунчимэг: Манай ажлын хэсгийнхэн нэмж хариулаарай. Би ажлын хэсгийн ахлагчийн хувьд эхлээд товч мэдээлэл өгчихье. Нэгдүгээрт, нэг ч орон тоо нэмэгдэхгүй. Угаасаа одоо байгаа тэр орон тоо, бүтэц нь өмнөх Ажиллах хүчний хууль байсан, тэр хуулийн хэрэгжилтийн дагуу л ажилладаг хүмүүс нь ажиллаад явахаас, энэ дээр одоо нэмэгдэж нэг ч орон тоо нэмэгдэхгүй байгаа шүү. Энэ чинь Гадаад явдлын яам бол угаасаа хилийн чанд дахь Дипломат корпусынхаа шугамаар хамгаалаад явчихдаг. Энэ бол гадаадад ажиллаж байгаа монгол ажилчдын албан ёсны ажилтны эрх ашгийг хамгаалах. Нөгөө талаасаа гадаадаас Монголд ажиллаж байгаа хүмүүсийн эрх зүйг зохицуулах тухай асуудал учраас хуучин бүтэц, зохион байгуулалтынхаа хүрээнд л явна гэсэн үг, нэгдүгээрт.
 
Энд нэг зүйл, яахав хүлээн авагч улсынхаа Монгол Улсын Дипломат төлөөлөгчийн газар Хөдөлмөрийн атташегийн тусгай орон тоо байх тухай яригдаж байсан боловч ажлын хэсэг ийм байх шаардлагагүй гээд, орон тооны асуудал энд яригдаагүй болно. Орж ирэхдээ анхны төсөл дээр орон тооны хөдөлмөрийн атташе гэж байлгая, яагаад гэвэл Дипломат корпусын газар хөдөлмөрийн атташе ер нь байдаггүй, ихэвчлэн хууль, эрх зүйн талаас нь юм уу, тийм консулын л ажилтнууд байдаг юм байна лээ. Уг нь бол бас байх хэрэгтэй л юм байна лээ. Одоо жишээлбэл, Солонгос, Унгар гээд манай монголчууд олноороо ажилладаг газар хөдөлмөрийн атташе байхгүй, хөдөлмөр, нийгмийн хамгааллын дөрөв, есөн л ажилтан байдаг тийм ээ? Тийм учраас бас тэгж орж ирээд байх шаардлагагүй юм байна гэж бид үзсэн байгаа.
 
Хөдөлмөр эрхлэлтийг дэмжих сангийн 0.5-ыг хасах гэж байгаа юм биш. Энэ чинь угаасаа хилийн чанд дахь монголчуудын эрх ашгийг хамгаалах гээд жил бүр, 2019 онд гэхэд 100 сая тийм төсөв угаасаа улсын төсвөөс хуваарилж өгдөг юм байна лээ. Энэ нь тэгээд хөдөлмөр, нийгмийн хамгааллын хөдөлмөр эрхлэхтэй холбоотой харилцаатай гэхээсээ илүүтэй Дипломат корпусын Гадаад харилцааны сайдын багцад ордог. Энэ нь гадаадад хэрэг төвөгт холбогдсон ч юм уу, эх орон руугаа ирж чадахгүй болсон тохиолдолд, сая жишээлбэл КОВИД цар тахлын үед гэхэд энэ сангаас 309 сая төгрөг гарсан байгаа юм. 100 саяыг л бид төсөвлөдөг.  Тэгэхээр бид энд зөвхөн гэмт хэрэгт холбогдсон юм уу, эх орондоо буцахад нь зардал болгохоос гадна бас тэнд хөдөлмөр эрхэлж байгаа хүмүүсийн албан ёсны эрх ашиг зөрчигдсөн тохиолдолд тэрэнд бас эндээс тодорхой хэмжээний санхүү гаргах бололцоог нь нээж өгье гээд бид 0.2 гэж байсныг нь 0.5 болгосон. Энэ бол маш бага мөнгө юм байна лээ. Энэ дээр Өнөрбаяр юм уу, сайд бас нэмээд хариулж болно шүү. Санхүүтэй холбоотой асуудал дээр.
 
Ариунзаяа сайд, 3 дугаар микрофон дээр.
 
А.Ариунзаяа: Ганбаатар гишүүний асуултад хариулъя. Энэ хуулийн зохицуулалт нь өөрөө Засгийн газар хооронд гадаадад илгээж байгаа ажилчдын хувьд яригдана. Нийтлэг гадаадад байгаа монголчуудын асуудал огтоос биш. Харин гэрээгээр гадаадад илгээж байгаа ажиллах хүчний эрх ашгийг хамгаалах тал дээр яригдаж байгаа. Дамжиж гарах санд нь бол Гадаад хэргийн яамны тэр санд нь төвлөрч манай Монгол Улсад хөдөлмөр эрхэлж байгаа гадаад ажиллагсдын орлогоос, хөдөлмөрийн төлбөр төлдөг шүү дээ, шимтгэл төлбөр төлдөг байгаа. Тэр орлогоосоо 0.5 хувь гэж байгаа юм. Энэ жилийн хувьд 17 тэрбум төгрөг яг энэ сан дээр байгаа. Үүний 0.5 гэхээр 80 сая юм уу даа. Тэгээд нийтлэг гадаадад байгаа бүх монголчуудад үйлчлэх асуудал биш, харин яг одоо Засгийн газар хооронд албан ёсоор илгээгдсэн, төр өөрөө хөдөлмөрийн гэрээ байгуулж илгээж байгаа ажиллагсдын эрх ашгийг хамгаалах тал дээр зарцуулагдах ийм төсөв байгаа юм гэдгийг хэлье.
 
М.Оюунчимэг: Ганбаатар гишүүн 1 минут тодруулъя.
 
С.Ганбаатар: Зарчмын хувьд дэмжиж байгаа. Энийг зохицуулалт хийхээс арга байхгүй байгаа юм. Тэгэхдээ би хэлэлцэх эсэх үед нь ярьж байсан зүйлээ л давтаж ярьж байгаа юм шүү. Өөрөөр хэлбэл, бид Монголын зүгээс албан ёсоор зуучлаад гаргасан гадаад хүмүүсээ бид хамгаална. Эрх ашгийг нь хамгаалж байгаа тийм зүйлүүд сайн байна. Гэхдээ цаана нь байгаа монгол хүмүүс ёстой л хүний газар хаягддаг юм даа. Тэр асуудлыг тэгвэл ерөөсөө ямар ч эзэн биегүй хаягдаж байгаа явдал, энэ хэлэлцүүлгийн явцад. Тэгвэл Гадаад явдлын яам энэ дээр бас ямар хариуцлага үүрч байгаа вэ? Тэнд амралтын газарт очоогүй шүү дээ. Тэнд ингээд Америкт байна уу, Англид байна уу, Солонгост байна уу, асар олон монголчууд хар бороор ажиллаад, тэгээд энд байгаа хэдэн ядарсан гэр бүл, үр хүүхдийнхээ сургалт, ном, мөнгийг тэтгэдэг. Тэр хүмүүс үндсэндээ яг эзэнгүй, ямар ч харьяалах улсгүй юм шиг ядарч явдаг. Бусад орны Элчин сайдын яамд бол.
 
М.Оюунчимэг: Ганбаатар гишүүн ээ, Элчин сайдын яамдад нийгмийн асуудал хариуцсан зөвлөх гэдэг албан ёсны орон тоо байдаг. Энэ хүмүүс сая таны яриад байгаа тэнд хувиараа юм уу, цагаачлаад, тэнд байгаа монгол иргэдэд асуудал тулгарвал энэ хүмүүс асуудлыг судлаад, тэгээд тэнд бүхэл бүтэн консул ажиллаж байгаа. Жишээлбэл, консул бол тэр иргэдийн гэмт хэрэг, элдэв асуудал гарвал тэнд нь хамгаалах. Хөдөлмөртэй холбоотой, хувиараа хөдөлмөр эрхлээд асуудал гарвал тэнд нийгмийн асуудал хариуцсан зөвлөх гээд нэг орон тоо бүх Элчин сайдын яаманд байдаг. Тэгэхээр бид нар дахиад нэг хөдөлмөрийн атташе гэж гаргаж байхын оронд энэ хүмүүсийг ажлаа хийхийг ерөнхийдөө шаардана.
Тэгээд энэнээс гадна энд гадаадад хувийн хэргээр зорчих, цагаачлах, эх орондоо буцаж ирэхтэй холбогдсон харилцааг Монгол Улсын иргэн гадаадад хувийн хэргээр зорчих, цагаачлах тухай хуулиар угаасаа зохицуулж ирсэн. Тэгэхээр дахиад хөдөлмөрийн албан ёсны юман дээр тэр Гадаад харилцааны яамны ажлыг нь аваад бас хоёр сайдын зөрчил үүснэ. Тийм учраас бид нар бас энэ дээр анхаарч, энд зөндөө ярьсан байгаа.
 
Чинзориг гишүүн нэмж хариулъя.
 
С.Чинзориг: Ганбаатар гишүүн ээ, ийм шүү дээ. Энэ өмнөх парламентын үед өргөн барьсан хууль байгаа юм. Тэгээд хэлэлцээгүй удчихсан учраас гишүүд мэдээлэл жаахан холдчихсон байгаа болов уу гэж бодож байна. Энэ хуулиас зөвхөн Засгийн газар хооронд гэрээгээр гадаад улсад дадлагажигчаар болоод ажиллах хүчин гэсэн статустайгаар ажиллаж амьдарч байгаа иргэдийн эрх ашгийг хамгаалах тухай асуудал энэ хуулиар зохицуулна. Яг Засгийн газар хоорондын гэрээгээр Солонгос, Унгар, Чех, Польшид ажиллаж амьдарч байгаа, дадлагажигч статустайгаар, ажиллах хүчний статустайгаар ажиллаж амьдарч байгаа иргэдийн эрх ашгийг хамгаалах тухай харилцааг зохицуулах хууль. Нийтдээ тэр цагаачлал ч юм уу, манайхны хэлдгээр хараар ажиллаж байгаа монгол иргэдийн эрх ашгийг энэ хуулиар зохицуулна гэвэл энэ бол бас.
 
М.Оюунчимэг: Сая Чинзориг гишүүний хэлдгээр наадахыг чинь зохицуулж байгаа хууль Дипломат төлөөлөгчийн газар дараах чиг үүргийг гүйцэтгэнэ гээд, яг саяын таны хэлж байгаа хилийн чандад Монгол Улсын иргэн, хуулийн этгээдийн эрх, хууль ёсны ашиг сонирхлыг олон улсын эрх зүйн дагуу дипломат аргаар хамгаалах, консулын болон нотариатын үйлчилгээ үзүүлж иргэдийн бүртгэлийг хангах. Энэ нэг үг нь ийм байгаа юм, суугаа болон хавсран суугаа оронд нь амьдарч буй Монгол Улсын иргэний эрх, хууль ёсны ашиг сонирхлыг хамгаалах, тэдэнд эд материал, санхүүгийн дэмжлэг тусламж үзүүлэх гэх мэтээр бүр тодорхой заалтууд энэ хуульд орчихсон байгаа юм. Тэгэхээр энийг бид давхардуулж ийш нь оруулбал дунд нь бас орхичих болов уу гэж бодож байгаа юм. Гэхдээ сая хөдөлмөр эрхлэлтийг дэмжих сан гээд байна шүү дээ. Энэ сан чинь Гадаад харилцааны сайдын багцад байдаг учраас бас тэр сангаар бид нар эрх, ашиг нь зөрчигдсөн хүмүүсээ хамгаалах бололцоо бас байгаа. Тэгээд хувь хэмжээг нь нэмж яваад байгаа юм л даа.
 
Чинбүрэн гишүүн асуулт асууя. Саранчимэг гишүүнийг нэмчхээрэй.
 
Ж.Чинбүрэн: Баярлалаа. Бүгдэд нь энэ өдрийн мэнд хүргэе. Энэ хуулийн зорилтын хүрээнд нэг ийм асуудал байгаа юм. Бид нар чинь аутсорс боллоо, цахим ертөнц боллоо. Тэгэхээр дэлхий даяар монгол эмч хүртэл гадаадад онлайнаар зөвлөгөө өгөх, оношилгооны дүгнэлт гаргах, өгөх гээд ийм боломжууд бүрдсэн. Тэгэхээр ийм мэтийн харилцааг зохицуулах тийм хамруулсан зүйл бий юу? Нэг ёсондоо хөдөлмөр эрхлэлт цахимаар гадаадад, эсхүл гадаадаас Монголд зөвлөгөө авах энэ үйлчилгээг зохицуулах энэ хүрээ хамрагдах уу, үгүй юу гэсэн асуулт байна.
 
М.Оюунчимэг: Ариунзаяа сайд, 3 дугаар микрофон. Төрийн нарийн бичгийн дарга бас нэмж хариулж болно шүү.
 
А.Ариунзаяа: Чинбүрэн гишүүний асуултад хариулъя. Чинбүрэн гишүүний асуусан бол тухайн байгууллага хоорондын цагийн хөлс, ажлуудаа хоорондоо хэлэлцээд шийдвэрлэх асуудал учраас яг энийг бол энэ хуулиар бол оруулаагүй. Харин Хөдөлмөрийн хуулиараа зайнаас ажиллах, гэрээсээ ажиллах, цагаар ажиллах, зөвлөх үйлчилгээ гэх мэтчилэн бусад зохицуулалтаараа бол энэ орж ирнэ.
 
М.Оюунчимэг: Угаасаа Хөдөлмөрийн хуулийн шинэчилсэн найруулга дээр яг энэ тусгагдчихсан байгаа. Зайнаас, онлайнаар, тэрний хөдөлмөрийн хөлс нь ямар байх вэ гээд. Саранчимэг гишүүн асуултаа асууя.
 
Б.Саранчимэг: Баярлалаа. Энэ хуулийн төслүүдтэй холбогдуулж тодруулах зүйл байгаа юм. Энэ төслийн 18.1-д хүлээн авагч улсад суугаа Монгол Улсын.
 
М.Оюунчимэг: Саранчимэг гишүүн ээ, энэ хуулийн дагуу зөвхөн яг тэр зүйл, зүйл дээр нь асуултаа асуугаад явна. Чи 18 дээр яг наад асуултаа асууна. Бид 1 дүгээр зүйлийг ярьж байгаа учраас энэнтэй холбоотой асуулт асууна. Жаргалмаа гишүүн.
 
Б.Жаргалмаа: Та бүхний өдрийн амгаланг айлтгая. Хуулийг бол дэмжиж байгаа. Тэгээд ганц хоёр зүйл тодруулах гэсэн юм. Энэ зөвхөн Монгол Улсаас гадаад улсад ажиллаж байгаа иргэн биш тийм ээ? Гадаадаас Монгол Улсад ажиллаж байгаа иргэдийн асуудал бас шийдэгдэх байгаа. Яг өнөөдрийн байдлаар Монгол Улсад гадаадын хэчнээн иргэн гэрээгээр ажиллаж байдаг юм бэ? Тэдгээр улсын асуудал өнөөдөр ямар хэмжээнд яригдаж байгаа бол? Үүгээр үүссэн ямар нэгэн асуудлууд байдаг уу? Өөрөөр хэлбэл, хууль бус гэдэг юм уу, тийм асуудлууд ер нь хэр байдаг вэ? Яагаад ингэж тодруулж асууж байна вэ гэвэл гэрээгээр биш хувь иргэд өөрсдөө гаднын иргэдийг хүүхэд харах үйлчилгээ ч юм уу, хөдөлмөр эрхлүүлэх ийм тохиолдлууд байдаг. Энэ тоо баримтыг надад хэлээч ээ.
 
Нөгөөтэйгүүр нэг асуулт байна. Энэ зөвхөн гэрээгээр гэсэн болохоор. Би БНСУ-д ажиллаж байгаа Хөдөлмөр, нийгмийн хамгааллын яамны нэг цэгийн үйлчилгээний ажилчидтай уулзаж байхад тэд нар юу ярьж байсан бэ гэвэл Солонгос улсад цалин хөлсний доод хэмжээ нэмэгдчихсэн. Гэтэл бид нар Солонгост хөдөлмөр эрхлэхдээ Солонгосын газар нутаг дээр хөдөлмөрийн хөлсний доод хэмжээнээс бага цалин аваад байна. Энийг Монгол Улсын Засгийн газар шийдвэрлэж өгөөч гэдэг хүсэлтийг тавьж байсан. Энэ хүсэлтийг ч гэсэн Ариунзаяа сайд авсан байх гэж бодож байна. Энэ асуудал хэрхэн яаж шийдэгдсэн бол. Магадгүй гадаад улсад ажиллаж байгаа юм чинь тэдгээр улсуудын асуудал, нэг цэгийн үйлчилгээнийхэн маань энд ордог уу?
 
М.Оюунчимэг: Ариунзаяа сайд, 3 дугаар микрофон.
 
А.Ариунзаяа: Жаргалмаа гишүүний асуултад хариулъя. Энэ жилийн хувьд 10 дугаар сарын байдлаар 93 улс орны 5741 иргэн яг албан ёсоор хөдөлмөр эрхэлж байна. Хамгийн дээддээ бол 2011 онд тухайн жилдээ 36 мянган гадаад иргэн ажил хөдөлмөр Монгол Улсад эрхэлж байсан. Энэ жилийн хувьд яах аргагүй КОВИД-ын улмаас 5741, ирэх жил бол тодорхой хэмжээнд эдийн засаг сэргэж байгаа учраас энэхүү тоон үзүүлэлт нэмэгдэх байх гэсэн хүлээлттэй байна.
 
Хоёрдугаарт, хүүхэд харах филиппин асрагч нарыг иргэд авдаг байгаа. Монгол Улсад судалгаа хийж үзэхэд ойролцоогоор 300-гаад орчим гадаад хүүхэд асрагч ажил хөдөлмөр эрхэлж байна гэсэн тоон мэдээлэл байдаг. Яг хүүхэд асрагч гэдэг утгаараа хөдөлмөрийн зөвшөөрөл авдаггүй. Харин боловсролын байгууллагын багш, боловсролын байгууллага гэдгээрээ зөвшөөрөл нь олгогддог байгаа. Нөгөө талд нь бол бас иргэд хоорондын зуучлал, иргэд хоорондын гэрээгээр үйл ажиллагаа явуулдаг.
 
Солонгос улсад нэг цэгийн үйлчилгээнд ажиллаж байгаа ажиллагсдын хувьд бол энэ хуулиар зохицуулагдах асуудал огтоос биш. Харин манай яамны агентлаг, харьяа байгууллага учраас энэ маань өөрөө манай төсвөөр зохицуулагддаг байгаа. 2022 оны төсвийн хувьд бол бид цалин хөлсийг нь Солонгос улсын хөдөлмөрийн хөлсний доод хэмжээтэй уялдуулан нэмэгдүүлж оруулж сая батлуулсан байгаа.
 
М.Оюунчимэг: Гишүүд асуулт асууж, хариулт авч дууслаа. Ингээд санал хураалтдаа оръё.
 
Нэг.Ажиллах хүчний шилжилт хөдөлгөөний тухай хуулийн шинэчилсэн найруулгын төслийн талаарх зарчмын зөрүүтэй саналын томьёоллоор санал хураана.
 
1.Төслийн 1 дүгээр зүйлийг доор дурдсанаар өөрчлөн найруулах:
 
“1 дүгээр зүйл.Хуулийн зорилт
 
1.1.Энэ хуулийн зорилт нь Монгол Улсын иргэн гадаадад, гадаадын иргэн, харьяалалгүй хүн Монгол Улсад хөдөлмөр эрхлэх, тэдгээрийн эрх, хууль ёсны ашиг сонирхлыг хамгаалахтай холбогдсон харилцааг зохицуулахад оршино.”
 
Санал гаргасан:Улсын Их Хурлын гишүүн М.Оюунчимэг,
Б.Баярсайхан, Ц.Сандаг-Очир, Ц.Туваан, С.Чинзориг
/Цаашид “Ажлын хэсэг” гэх/
 
Дэмжье гэсэн санал хураалт
 
75 хувийн саналаар эхний санал дэмжигдлээ.
 
2 дугаар зүйлтэй холбоотой асуулт асуух гишүүд байна уу? Алга байна. Санал хураая.
 
75 хувийн саналаар 2 дугаар зүйл дэмжигдлээ.
 
Хуулийн төслийн 3 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ингээд зарчмын зөрүүтэй саналаар санал хураалт явуулъя.
 
3.Төслийн 3 дугаар зүйлийг доор дурдсанаар өөрчлөн найруулах:
 
“3 дугаар зүйл.Хуулийн үйлчлэх хүрээ
 
            3.1.Энэ хууль дараах харилцаанд үйлчилнэ:
 
3.1.1.Монгол Улсын иргэн гадаадад хөдөлмөр эрхлэх, дадлагажих, тэдгээрийн эрх, хууль ёсны ашиг сонирхлыг хамгаалахтай холбогдсон харилцаа;
 
                      3.1.2.гадаадын иргэн, харьяалалгүй хүнийг Монгол Улсад хөдөлмөр эрхлүүлэх зөвшөөрөлтэй холбогдсон харилцаа.
 
3.2.Монгол Улсын иргэнийг гадаадад хөдөлмөр эрхлэх, дадлагажихад зуучлах зөвшөөрөлтэй холбогдсон харилцааг энэ хууль, Аж ахуйн үйл ажиллагааны тусгай зөвшөөрлийн тухай хуулиар зохицуулна.
 
3.3.Гадаадад хөдөлмөр эрхэлж байгаа Монгол Улсын иргэнийг эх орондоо эргэн ирэхийг дэмжихтэй холбогдсон харилцааг энэ хууль болон Хөдөлмөр эрхлэлтийг дэмжих тухай хуулиар зохицуулна.
 
3.4.Монгол Улсын иргэн гадаадад хувийн хэргээр зорчих, цагаачлах, эх орондоо буцаж ирэхтэй холбогдсон харилцааг Монгол Улсын иргэн гадаадад хувийн хэргээр зорчих, цагаачлах тухай хуулиар зохицуулна.
 
3.5.Гадаадын иргэн, харьяалалгүй хүн Монгол Улсын нутаг дэвсгэрт гүйцэтгэсэн ажил, үзүүлсэн үйлчилгээтэй холбоотой үүссэн хөдөлмөрийн харилцааг Хөдөлмөрийн тухай хуулиар зохицуулна.  
 
3.6.Хөдөлмөр эрхлэх зөвшөөрөл бүхий гадаадын иргэнд виз, оршин суух зөвшөөрөлтэй холбоотой харилцааг Гадаадын иргэний эрх зүйн байдлын тухай хуулиар зохицуулна.
 
3.7.Энэ хууль Монгол Улсын ажиллах хүчний дотоод шилжилт хөдөлгөөнтэй холбоотой харилцаанд үйлчлэхгүй.”
                                                                                                Санал гаргасан: Ажлын хэсэг
 
            Санал хураалт
 
Хуулийн төслийн 4 дүгээр зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Зарчмын зөрүүтэй саналаар санал хураалт явуулъя.
           
4.Төслийн 4 дүгээр зүйлийн гарчгийн “хөдөлгөөнийг зохицуулахад” гэснийг “хөдөлгөөний харилцаанд” гэж, 4.1 дэх хэсгийн “хөдөлгөөнийг зохицуулахад дараах тусгай” гэснийг “хөдөлгөөний харилцаанд дараах” гэж, 4.1.1 дэх заалтын “нийлүүлэлтийн судалгаанд” гэснийг “нийлүүлэлтэд” гэж тус тус өөрчлөх.
                                   
                                                                                                Санал гаргасан: Ажлын хэсэг
 
            Санал хураалт
 
            90.9 хувиар санал дэмжигдлээ.
 
            5 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ингээд ажлын хэсгээс гаргасан зарчмын зөрүүтэй саналаар санал хураалт явуулъя.
 
5.Төслийн 5 дугаар зүйлийн 5.1.1, 5.1.2, 5.1.5 дахь заалт, 6 дугаар зүйлийн 6.1 дэх хэсэг, 6.1 дэх хэсгийн Тайлбар хэсэг, 19 дүгээр зүйлийн 19.1 дэх хэсгийн “үйлдвэрлэлд” гэснийг тус тус хасч, 5.1.6 дахь заалтын “гадаад улсын нутаг дэвсгэрт үйлдвэрлэлд дадлагажиж, эсхүл хөдөлмөр эрхэлж буй” гэснийг “гадаадад хөдөлмөр эрхэлж, дадлагажиж байгаа” гэж өөрчлөх.
 
Санал гаргасан: Ажлын хэсэг
 
Жаргалмаа гишүүн асуулт асууя.
 
Б.Жаргалмаа: 5.1.3 дээр зуучлагч гэж зуучлах үйлчилгээ эрхлэх тусгай зөвшөөрөлтэй, хөдөлмөр эрхлэлтийн үйлчилгээний харилцаанд бие даан оролцох, ашгийн төлөө хуулийн этгээдийн гэсэн байна. Энэ дээр тодруулаад өгөөч. Ашгийн төлөө гэхээр ямар ашгийг харж ажилладаг юм бол? Эрх ашиг хамгаалах гэхээсээ илүүтэйгээр.
 
М.Оюунчимэг: Энэ өөрөө бизнесийн байгууллага гэж байгаа учраас ашгийн төлөө үйл ажиллагаа. Өнөрбаяр дарга энэ дээр хариулт өгчих дөө.
 
Г.Өнөрбаяр: Жаргалмаа гишүүний асуултад хариулъя, Өнөрбаяр. Энэ дээр ашгийн төлөө гээд хэлээд байгаа мөртлөө хүмүүсээс зуучлуулах хураамж авахгүй учраас тийм зөрчилтэй юм шиг ойлгогдоод байх шиг байна. Олон улсын хөдөлмөрийн байгууллагын 181 дүгээр конвенц дээр бол энэ зуучлуулж байгаа иргэнээс зуучлуулсны хөлс авахгүйгээр зохицуулсан. Энэ хууль дээр ч гэсэн яг тэгж зохицуулсан. Тэгэхээр өөрөөр хэлбэл, энэ зуучилж байгаа хүн бол цаанаа ялангуяа Япон дээр гараад байгаа л даа, ажилд авч байгаа байгууллагуудаасаа хүнээр нь тооцож мөнгө авдаг ийм тохиолдол бий. Нөгөө талаасаа зуучлагч гэдэг зөвхөн хувийн хөдөлмөрийн байгууллагын энэ журмаар бол зөвхөн хүнийг ажилд зуучлах тухай асуудал биш. Энэ тал дээр өөрөөр хэлбэл, хөдөлмөрийн зөвлөгөө, бусад үйлчилгээнүүдийг үзүүлэх, хөдөлмөрийн зах зээлийн талаар мэдээллүүдийг өгөх. Мөн өөрөөр хэлбэл, тухайн хувийн хэвшил томоохон бүтээн байгуулалтын ажлыг хөдөлмөрийн хяналтуудыг ийм байгууллагуудаар хувийн хөдөлмөрийн албадаар хийлгэнэ гэсэн ийм зохицуулалт байдаг. Тэгэхээр энэ бүгдийг агуулсан өргөн хүрээний ойлголт юм гэдгийг бас хэлье. Баярлалаа.
 
М.Оюунчимэг: Чинзориг гишүүн тодруулъя.
 
С.Чинзориг: Бид нар ажлын хэсэг дээр энийг сайн хараагүй юм байх даа. Зуучлах үйлчилгээ эрхлэх тусгай зөвшөөрөлтэй, хөдөлмөр эрхлэлтийн үйлчилгээний харилцаанд бие даан оролцох ашгийн төлөө хуулийн этгээд гэж. Тэгэхээр одоо хөдөлмөр эрхлэлтийн үйлчилгээний харилцаанд гэж тийм нэр томьёо, хуулийн хэллэг байна уу, үгүй юу Өнөр өө? хөдөлмөр эрхлэлтийн үйлчилгээний харилцаанд гэдгийг бас жаахан тодруулмаар юм шиг байх юм. Хоёрдугаарт, бие даан оролцох гэж юуг хэлээд байгаа вэ? Бие даан гэдгийг авчихмаар байх юм. Тэгээд хөдөлмөр эрхлэлтийн үйлчилгээний харилцаа гэдгийг тодруулаач. Хөдөлмөр эрхлэлтийн үйлчилгээний харилцаанд гэх юм уу, зуучлах үйлчилгээнд оролцох гэх юм уу? Тэгэхгүй бол хөдөлмөр эрхлэлтийн үйлчилгээний харилцаанд гэхээр наадах чинь сонин томьёолол болчихсон байна даа.
 
М.Оюунчимэг: Тийм, нэг их олон харилцаанд гээд. Хөдөлмөр эрхлэлтийн үйлчилгээний харилцаанд оролцох. Энэ дээр нэг тайлбар өгье. Хоёрт, бие даахгүй оролцоно гэж байхгүй шүү дээ. Энэ дээр хэн хариулах вэ? Өнөрбаяр, 2 дугаар микрофон.
 
Г.Өнөрбаяр: Хөдөлмөр эрхлэлтийн үйлчилгээний олон улсын хөдөлмөрийн байгууллагын зөвлөмж дээр ингэж байгаа юм л даа. Хөдөлмөр эрхлэлтийн үйлчилгээ гэдэг дээр зөвхөн зуучлахаас гадна түрүүний Хөдөлмөр эрхлэлтийн талаар мэдээлэл өгөх, хөдөлмөрийн зах зээлийн талаар сургалт явуулах, энэ төрлийн үйлчилгээ нэг талдаа багтааж явж байгаа. Нөгөө талдаа бас хувийн хэвшлийн томоохон байгууллагууд, өөрөөр хэлбэл, хөдөлмөр эрхлэлтийн харилцаан дээр үүсэж байгаа хяналтууд, зарим нэгэн чиг үүргээ хувийн хөдөлмөрийн албадаар гэрээлэн гүйцэтгүүлэх энэ ажиллагаанууд үндсэндээ Хөдөлмөр эрхлэлтийн энэ харилцаанд багтана гэсэн ийм олголт байгаа юм л даа. Тэгээд, Хөдөлмөр эрхлэлтийн харилцаанд гэх үү, Хөдөлмөр эрхлэлтийн үйлчилгээний харилцаанд гэх үү гэдэг бас жаахан эргэлзээтэй байна л даа.
 
М.Оюунчимэг: Сая Өнөрбаярын ярианаас сонсоход бид нар ч гэсэн зуучлагч гэж зөвхөн бие даасан үйл ажиллагаа явуулах тусгай зөвшөөрөлтэй байгууллагыг бид нар хэлээд байгаа шүү дээ. Сая хэлээд байгаа шиг, хажуугаар нь орчуулгын юм явуулахгүйгээр. Тэгэхээр энэ бие даасан гэдэг нь, зуучлагч гэж бие даасан зуучлах үйлчилгээ эрхэлсэн тусгай зөвшөөрөлтэй гээд орчихвол яасан юм бэ? Тэгэхгүй бол бие даан оролцох гэхээр утгын алдаатай болчих гээд байна л даа.
Ганбаатар дарга үг хэлье гэсэн үү?
 
Х.Ганбаатар: Энэ зуучлах гэдэг тодорхойлолтод байсан хөдөлмөр эрхлэлтийн үйлчилгээний харилцаанд бие даан оролцогчдыг бид нар хасчихсан шүү дээ. Хасаад зөвхөн зөвшөөрөлтэй ашгийн төлөө хуулийн этгээд байна гээд оруулсан шүү дээ. Яагаад энд буцаагаад оруулчихсан юм бол гэдгийг гайхаад байна.
 
М.Оюунчимэг: Угаасаа бид нар ажлын хэсэг дээр ярьж байсан. Эд нар яамны зүгээс бие даан гэдгээрээ ороод ирчихсэн юм байна. Тэгэхээр энийгээ хасаад санал хураалгачихъя.
 
Тэгвэл хуулийн нэр томьёо гээд 5 дугаар зүйлийг би уншаад танилцуулъя.
 
Энэ хуульд хэрэглэсэн дараах нэр томьёог доор дурдсан утгаар ойлгоно гээд, 5.1.1.гадаадад хөдөлмөр эрхлэхэд зуучлах гэрээ гэж Монгол Улсын иргэн гадаадад хөдөлмөр эрхлэх, дадлагажих нөхцөлийн талаар хүлээн авагч болон илгээгч талын эрх бүхий байгууллага хооронд бичгээр байгуулсан хэлцлийг,
 
5.1.2.зуучлах үйлчилгээ гэж Монгол Улсын иргэнийг гадаадад, гадаадын иргэн, харьяалалгүй хүнийг Монгол Улсад хөдөлмөр эрхлэх, эсхүл дадлагажихад зуучлах, тэдгээрийн эрх, хууль ёсны ашиг сонирхлыг хамгаалахтай холбогдсон тусгай зөвшөөрлийн үндсэн дээр эрхлэх хөдөлмөр эрхлэлтийн үйлчилгээг.
 
Зуучлагч гэж зуучлах үйлчилгээ эрхлэх тусгай зөвшөөрөлтэй ашгийн төлөө хуулийн этгээдийг.
 
5.1.4.зуучлуулагч гэж зуучлах үйлчилгээ авч буй 18 насанд хүрсэн Монгол Улсын иргэн болон гадаадын иргэн, харьяалалгүй хүнийг.
 
5.1.5.гадаад ажилтан гэж Монгол Улсад хөдөлмөр эрхэлж, эсхүл дадлагажиж байгаа гадаадын иргэн, харьяалалгүй хүнийг
 
5.1.6.монгол ажилтан гэж энэ хуулийн 5.1.1-д заасан гэрээний дагуу гадаадад хөдөлмөр эрхэлж дадлагажиж байгаа Монгол Улсын иргэнийг гэж өөрчлөх.
Санал гаргасан: Ажлын хэсэг
 
Санал хураалт, дэмжье гэсэн горимоор.
 
90 хувийн саналаар энэ санал дэмжигдлээ.
 
Ажлын хэсгээс гаргасан 5 дээр бас нэг санал байгаа.
 
6.Төслийн “гадаадад ажилтан илгээх гэрээ” гэснийг “гадаадад хөдөлмөр эрхлэхэд зуучлах гэрээ” гэж, “гадаад улсад” гэснийг “гадаадад” гэж тохиолдол бүрд агуулгад нь тохируулан тус тус өөрчлөх.
 
Санал хураалт, дэмжье гэсэн горимоор.
 
80 хувийн саналаар санал дэмжигдлээ.
 
Төслийн 6 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ингээд зарчмын зөрүүтэй саналаар санал хураалт явуулъя.
 
            7.Төслийн 6 дугаар зүйлийн 6.1 дэх хэсгийн Тайлбар хэсгийн “сургалт, зааварчилгаатай” гэсний дараа “хослуулан,” гэж нэмж, 6.2.5 дахь заалтыг хасаж,  6.1 дэх хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж, 6.2.9 дэх заалтын “хууль тогтоомжид” гэснийг “хуульд” гэж, 6.3 дахь хэсгийн “гэрээний загварыг хөдөлмөр эрхлэлтийн” гэснийг “гэрээний загвар, бүртгэл, тайлангийн маягтыг хөдөлмөрийн” гэж тус тус өөрчилж, 6.2.2 дахь заалтыг доор дурдсанаар өөрчлөн найруулах:
 
“6.2.2.хүн худалдаалах, хүн хулгайлах, өмчлөх эрхийн эсрэг болон эдийн засгийн гэмт хэрэг, Зөрчлийн тухай хуулийн 10.13 дугаар зүйлд заасан зөрчил үйлдсэн нь эрх бүхий байгууллагаар тогтоогдсон хүн, хуулийн этгээд;”
 
Санал гаргасан: Ажлын хэсэг
 
Түрүүн бүгдээрээ асуугаад байсан. Энд орох уу, орохгүй юу гээд, 6.2.2 дээр бүгдээрээ тодотгоод оруулаад өгье гээд санал хураалт явсан.
 
Дэмжье гэсэн горимоор санал хураалт.
 
100 хувийн саналаар санал дэмжигдлээ.
 
Төслийн 7 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ингээд ажлын хэсгийн бэлтгэсэн хоёр саналын томьёоллоор санал хураалт явуулъя.
 
8.Төслийн 7 дугаар зүйлийн гарчгийн “, бүрдүүлэх баримт бичиг” гэснийг болон 7.1.6 дахь заалтыг тус тус хасч, 7.1.1 дэх заалтын “гадаадад ажилтан илгээх” гэснийг “гадаадад хөдөлмөр эрхлэхэд зуучлах” гэж, 7.1.2 дахь заалтын “хуулийн этгээдийн удирдах зөвлөлийн гишүүн, үүсгэн байгуулагч, удирдах болон гүйцэтгэх ажилтан нь хүн худалдаалах,” гэснийг “хуулийн этгээдийн үүсгэн байгуулагч, төлөөлөн удирдах зөвлөл, гүйцэтгэх удирдлага, зуучлах үйлчилгээ үзүүлэх ажилтан нь хүн худалдаалах, хүн хулгайлах,” гэж, 7.1.5 дахь заалтын “100.000.000 төгрөгөөс” гэснийг “300.000.00 төгрөгөөс” гэж тус тус өөрчилж, мөн зүйлд доор дурдсан агуулгатай 7.1.6 дахь заалт болон 7.2 дахь хэсэг тус тус нэмэх:
 
“7.1.6.хуульд заасан бусад.
 
7.2.Тусгай зөвшөөрөл эзэмшигч хэд хэдэн улсад зуучлах үйлчилгээ эрхлэх бол хуулийн этгээдийн өөрийн хөрөнгийн доод хэмжээг хөдөлмөрийн асуудал эрхэлсэн Засгийн газрын гишүүн тухай бүр нэмэгдүүлэн тогтоож болно.”
 
Санал гаргасан: Ажлын хэсэг
 
            Санал хураалт, дэмжье гэсэн горимоор.
 
            100 хувийн саналаар санал дэмжигдлээ.
 
9.Төслийн 7 дугаар зүйлийн 7.2, 7.3 дахь хэсгийг доор дурдсанаар өөрчлөн найруулж “Тусгай зөвшөөрөл авахад бүрдүүлэх баримт бичиг” гэсэн 8 дугаар зүйл болгох:
 
“8 дугаар зүйл.Тусгай зөвшөөрөл авахад бүрдүүлэх
баримт бичиг
 
8.1.Тусгай зөвшөөрөл хүсэгч дараах баримт бичгийг бүрдүүлнэ: 
           
8.1.1.хуулийн этгээдийн улсын бүртгэлийн гэрчилгээ, дүрэм;
8.1.2.гадаадад хөдөлмөр эрхлэхэд зуучлах гэрээ;
8.1.3.энэ хуулийн 7.1.2-т заасныг хангаж байгаа талаарх тодорхойлолт, лавлагаа;
 
8.1.4.хуулийн этгээд нь зөрчил үйлдээгүй, эрүүгийн хариуцлага хүлээж байсан эсэх лавлагаа;
 
8.1.5.шүүхийн шийдвэрээр тогтоогдсон өртэй эсэх лавлагаа;
8.1.6.нийгмийн даатгалын шимтгэл төлөлтийн болон татварын өргүй тухай тодорхойлолт;
 
8.1.7. санхүүгийн эх үүсвэр, түүний баталгаа, санхүүгийн аудитаар баталгаажсан тайлан;
 
8.1.8.улсын тэмдэгтийн хураамж төлсөн баримт;
8.1.9.хуульд заасан бусад.”
 
Санал гаргасан: Ажлын хэсэг
 
Санал хураалт, дэмжье гэсэн горимоор.
 
100 хувийн саналаар санал дэмжигдлээ.
 
Хуулийн төслийн 8 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Зарчмын зөрүүтэй саналаар санал хураалт явуулъя.
 
10.Төслийн 8 дугаар зүйлийг хасах.
 
Санал гаргасан: Ажлын хэсэг
 
Энэ 8 дугаар зүйл гэдэг нь урьдчилгаа баталгаа гаргах гэдгийг нь хасъя. Яагаад гэвэл аж ахуйн нэгжүүдийг хөнгөвчлөх, хүнд сурталгүй байлгах үүднээс зөвхөн зээлийн баталгаатай л байя гэдэг дээр. Нэг л зөвшөөрөлтэй байх. Хоёр байгаад байгаа шүү дээ. Тусгай зөвшөөрөл, урьдчилсан баталгаа гээд.
 
Санал хураалт явуулъя.
 
80 хувийн саналаар санал дэмжигдлээ.
 
Хуулийн төслийн 9 дүгээр зүйлтэй холбоотой асуулт асуух гишүүд байна уу? Жаргалмаа гишүүн асуулт асууя.
 
Б.Жаргалмаа: Баярлалаа. 9.4 дээр зуучлуулагчийг гэр бүлийн хамт ажиллаж, амьдрах нөхцөлийг хангасан байх нь сонгон шалгаруулалтын давуу тал болно гэсэн байгаа. Энэ дээр тодруулъя. Зуучлуулагч нь хөдөлмөрийн гэрээгээр гэр бүлийн нэг л хүн гэрээгээ хийдэг шүү дээ. Нөхөр нь ч юм уу, эхнэр нь ч юм уу. Тэгвэл энэ хоёр хоёулаа явна гэсэн үг үү? Тэр боломжийг нь олгоно гэсэн үг үү? Энийг тайлбарлаж өгөөч. Энийг бол иргэд шууд тэгж ойлгоно. Уг нь хамт явж байвал сайн байна л даа. Шалгуур үзүүлэлт, болзлыг нь хангасан эсэх дээр.
 
М.Оюунчимэг: Энэ яахав, бид нар мэдээж тэрийг сая Чинзориг гишүүний хэлдгээр дэмжинэ. Тэгэхдээ сая манай сувилагчид байхгүй, асрагч гээд эрүүл мэндийн ажилчид Солонгос руу бөөнөөрөө гарах юм уу, хөдөлмөрийн зах зээлийн эрэлт нийлүүлэлтийг харгалзаад Засгийн газар тогтооно гээд бас заачихсан байна. 9.4 дээр. Тэрийг бас бид нар анхаараад байгаа юм.
 
Тэгээд Жаргалмаа гишүүн ээ, 9.4-ийг бид 9.5-аар ингээд сайжруулчихсан юм. Энэ хуулийн 9.4-т заасан тохиолдолд нээлттэй сонгон шалгаруулалтын үндсэн дээр тусгай зөвшөөрлийг олгоно. Зуучлуулагчийг гэр бүлийн хамт ажиллаж, амьдрах нөхцөлийг хангасан энэ хуулийн 15.1-д заасан зардлыг хамгийн бага байх нөхцөл нь сонгон шалгаруулалтад давуу тал болно гээд бас нэг талаасаа дэмжсэн заалтыг 5-аараа сайжруулаад оруулаад өгч байгаа юм.
 
Хуулийн төслийн 9 дүгээр зүйлтэй холбогдуулан зарчмын зөрүүтэй саналаар санал хураалт явуулъя.
 
11.Төслийн 9 дүгээр зүйлийн 9.1 дэх хэсгийн “Энэ хуулийн 7.2, 7.3-т заасны дагуу” гэснийг “Хөдөлмөрийн асуудал эрхэлсэн төрийн захиргааны төв байгууллага” гэж, 9.3 дахь хэсгийн “ажиллах хүч авах улсын нэр, ажилтан илгээх хэлбэр,” гэснийг “ажилтан хүлээн авах улсын нэр,” гэж, 9.5 дахь хэсгийн “энэ хуульд заасан журмын” гэснийг “энэ хуульд заасны” гэж, 9.6 дахь хэсгийн “гадаадад ажилтан илгээх гэрээ ажилтан зуучлах үйл ажиллагаанд” гэснийг “гадаадад хөдөлмөр эрхлэхэд зуучлах гэрээнд” гэж, 9.6, 9.7, 9.8 дахь хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж, 9.8 дахь хэсгийн “улсын бүртгэл, иргэний харьяалал, шилжилт хөдөлгөөний асуудал эрхэлсэн төрийн захиргааны байгууллага, мэргэжлийн хяналт, татварын асуудал” гэснийг “гадаадын иргэн, мэргэжлийн хяналт, улсын бүртгэлийн асуудал хариуцсан төрийн захиргааны  байгууллага,” гэж тус тус өөрчилж, 9.7 дахь хэсгийн “факс” гэснийг болон 9.9 дэх хэсгийг тус тус хасаж, 9.4 дэх хэсгийг доор дурдсанаар өөрчлөн найруулж 9.4, 9.5 дахь хэсэг болгож, төсөлд доор дурдсан агуулгатай 9.10 дахь хэсэг нэмэх:
 
“9.4.Хөдөлмөрийн зах зээлийн эрэлт, нийлүүлэлтийг харгалзан  зуучлагчийн тоо, зарим салбарт ажилтан зуучлах үйл ажиллагаанд Засгийн газар хязгаарлалт тогтоож болно.
 
9.5.Энэ хуулийн 9.4-т заасан тохиолдолд нээлттэй сонгон шалгаруулалтын үндсэн дээр тусгай зөвшөөрлийг олгоно. Зуучлуулагчийг гэр бүлийн хамт ажиллаж, амьдрах нөхцөлийг хангасан, энэ хуулийн 15.1-д заасан зардлыг хамгийн бага байлгах нөхцөл нь сонгон шалгаруулалтад давуу тал болно.
 
9.10.Хөдөлмөрийн асуудал эрхэлсэн төрийн захиргааны төв байгууллага цахим систем ашиглан тусгай зөвшөөрөлтэй холбоотой үйлчилгээг цахимаар үзүүлж болно. Цахим системээр зөвшөөрлийн үйлчилгээ үзүүлэх, цахим системийг ашиглах журмыг хөдөлмөрийн асуудал эрхэлсэн Засгийн газрын гишүүн батална.”
 
Санал гаргасан: Ажлын хэсэг
 
Санал хураалт, дэмжье.
 
80 хувийн саналаар санал дэмжигдлээ.
 
Төслийн 10 дугаар зүйлтэй холбоотой асуулт асуух гишүүд байна уу? Жаргалмаа гишүүн асуулт асууя.
 
Б.Жаргалмаа: Тодруулах зүйл байгаа юм. 10.3 дээр тусгай зөвшөөрлийг сунгах эсэх асуудлыг тухайн тусгай зөвшөөрлийг хүчинтэй байх хугацааны дотор шийдвэрлэн гээд. Тусгай зөвшөөрлийг цуцлах асуудал болоод энэ хоёр маань хэрхэн яаж тохирч байгаа юм бол? Таарч байгаа юм уу? Тэгээд тусгай зөвшөөрлийг гурван сарын хугацаанд сунгана гэсэн заалт хэд дээр байлаа?
 
М.Оюунчимэг: Энэ 3 жилээр. Хуучин нэг жил гэхэд тухайн аж ахуйн нэгжүүдэд байн байн хүнд суртал учруулаад байгаа учраас 3 жил гэе гээд. Ер нь 100 сая байсныг 300 сая болгож өсгөөд, ерөнхийдөө хариуцлагажуулж, нөгөө талаасаа хүнд суртлуудыг аль болохоор багасгая гэдгээр.
 
Б.Жаргалмаа: 10.3 дээр тийм ээ?
 
М.Оюунчимэг: Асуулт асууж, хариулт авч дууслаа. Санал хураалт явуулъя.
 
12.Төслийн 10 дугаар зүйлийн 10.1 дэх хэсэг, 10.1.2 дахь заалтыг доор дурдсанаар тус тус өөрчлөн найруулах:
 
“10.1.Тусгай зөвшөөрөл эзэмшигч нь зөвшөөрлийн хугацаа сунгуулах өргөдлийг дараах баримт, бичгийн хамт тусгай зөвшөөрлийн хүчинтэй хугацаа дуусахаас ажлын 20-оос доошгүй өдрийн өмнө хөдөлмөрийн асуудал эрхэлсэн төрийн захиргааны төв байгууллагад хүргүүлнэ:
 
10.1.2.санхүүгийн аудитаар баталгаажсан тайлан;
10.1.3.шүүхийн шийдвэрээр тогтоогдсон төлбөртэй эсэх лавлагаа;
 
10.1.4.нийгмийн даатгалын шимтгэл төлөлтийн болон татварын өргүй тухай тодорхойлолт;”
 
Санал гаргасан: Ажлын хэсэг
 
            90 хувийн саналаар санал дэмжигдлээ.
 
            Төслийн 11 дүгээр зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгээс гаргасан зарчмын зөрүүтэй саналаар санал хураалт явуулъя.
 
13.Төслийн 11 дүгээр зүйлийн 11.1 дэх хэсгийн “дараах тохиолдолд хөдөлмөр эрхлэлтийн асуудал эрхэлсэн Засгийн газрын гишүүний” гэснийг “дараах үндэслэлээр хөдөлмөрийн асуудал эрхэлсэн төрийн захиргааны төв байгууллагын” гэж, 11.1.2 дахь заалтын “зуучлах үйлчилгээ эрхлэх нөхцөл, шаардлагыг” гэснийг “зуучлах үйлчилгээний журмыг” гэж, 11.2 дахь хэсгийн “Хөдөлмөр эрхлэлтийн асуудал хариуцсан” гэснийг “Хөдөлмөрийн асуудал эрхэлсэн” гэж, “түдгэлзүүлэх асуудлыг шийдвэрлүүлж” гэснийг “түдгэлзүүлж,” гэж, 11.3, 11.4 дэх хэсгийн “Хөдөлмөр эрхлэлтийн асуудал” гэснийг “Хөдөлмөрийн асуудал” гэж тус тус өөрчилж, 11.1.4 дэх заалтын “хүний эрх, хууль ёсны ашиг сонирхлыг хохироосон талаар” гэсний дараа “Монгол Улсын Хүний эрхийн Үндэсний Комиссын шаардлага, зөвлөмж,” гэж нэмэх.
 
Санал гаргасан: Ажлын хэсэг
 
90 хувийн саналаар санал дэмжигдлээ.
 
            Төслийн 11 дүгээр зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Зарчмын зөрүүтэй саналаар санал хураалт явуулъя.
 
14.Төслийн 12 дугаар зүйлийн 12.1 дэх хэсэг, 12.1.7 дахь заалтын “Хөдөлмөр эрхлэлтийн асуудал” гэснийг “Хөдөлмөрийн асуудал” гэж өөрчилж, 12.1.8, 12.1.9 дэх заалтыг доор дурдсанаар өөрчлөн найруулах:
 
“12.1.8.хууль тогтоомж болон энэ хуулийн 6.3-т заасан журам, гэрээний үүргээ зөрчиж зуучлуулагчид хохирол учруулсан, хууран мэхэлсэн, хууль бусаар төлбөр хураамж авсан нь тогтоогдсон;
 
12.1.9. 18 насанд хүрээгүй хүнийг зуучилсан;”  
 
Санал гаргасан: Ажлын хэсэг
 
80 хувийн саналаар санал дэмжигдлээ.
 
            Төслийн 13 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгээс гаргасан зарчмын зөрүүтэй саналаар санал хураалт явуулъя.
 
15.Төслийн 13 дугаар зүйлийн гарчгийн “Монгол Улсын иргэнийг гадаад улсад хөдөлмөр эрхлэх, үйлдвэрлэлд дадлагажихад” гэснийг болон 13.1.3, 13.2.5 дахь заалт, 13.4 дэх хэсгийг тус тус хасаж, 13.2.3, 13.2.6 дахь заалтын “хөдөлмөр эрхлэлтийн асуудал хариуцсан төрийн захиргааны” гэснийг “хөдөлмөрийн асуудал эрхэлсэн төрийн захиргааны төв” гэж, 13.2.7 дахь заалтын “гадаад улсад хөдөлмөр эрхлэх ажилтныг сонгон шалгаруулах” гэснийг “энэ хуулийн 6.3-т заасан” гэж тус тус өөрчлөх.
 
Санал гаргасан: Ажлын хэсэг
 
90 хувийн саналаар санал дэмжигдлээ.
 
            Төслийн 14 дүгээр зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгээс гаргасан зарчмын зөрүүтэй саналаар санал хураалт явуулъя.
 
16.Төслийн 14 дүгээр зүйлийн гарчгийн “Гадаад улсад хөдөлмөр эрхлэх, үйлдвэрлэлд дадлагажих” гэснийг, 14.2.3 дахь заалтын “шууд” гэснийг тус тус хасаж, 14.2.5 дахь заалтын “хууль тогтоомжид” гэснийг “хуульд” гэж өөрчлөх.
 
Санал гаргасан: Ажлын хэсэг
            90 хувийн саналаар санал дэмжигдлээ.
 
            Төслийн 15 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгээс гаргасан зарчмын зөрүүтэй саналаар санал хураалт явуулъя.
           
17.Төслийн 15 дугаар зүйлийн 15.1 дэх хэсгийн “шууд” гэснийг болон 15.1.5 дахь заалт, 15.2 дахь хэсгийг тус тус хасаж, 15.3 дахь хэсгийн “бусад төлбөр, хураамж,” гэсний дараа “хүлээн авагч тал хариуцах” гэж нэмж, мөн зүйлд доорх дурдсан агуулгатай 15.2 дахь хэсэг нэмэх:
 
“15.2.Бэлтгэл, сургалтын зардлын дээд хэмжээг хөдөлмөрийн асуудал эрхэлсэн Засгийн газрын гишүүн тогтооно.”
 
Санал гаргасан: Ажлын хэсэг
 
           Санал хураалт
           
            66.7 хувийн саналаар санал дэмжигдлээ.
             
 
            Төслийн 16 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
18.Төслийн 16 дугаар зүйлийн гарчгийн “Төрийн байгууллагаар дамжуулан зуучлах” гэснийг “Төрийн байгууллага хоорондын гэрээ, санамж бичгийн хүрээнд Монгол Улсын иргэнийг гадаадад хөдөлмөр эрхлүүлэх” гэж, 16.1 дэх хэсгийн “зуучлах үйлчилгээг эрхэлж” гэснийг “Монгол Улсын иргэнийг гадаадад хөдөлмөр эрхлүүлэх үйл ажиллагааг зохион байгуулж” гэж тус тус өөрчилж, 16.1 дэх хэсгийн “ажилтан илгээх” гэснийг болон 16.4 дэх хэсгийг тус тус хасаж, 16.2, 16.3 дахь хэсгийг нэгтгэн доор дурдсанаар өөрчлөн найруулж 16.2 дахь хэсэг болгох:
 
“16.2.Хүлээн авагч байгууллагатай хийсэн гэрээ, урилгыг үндэслэн мэргэжлийн сургалт, үйлдвэрлэлийн төв, политехник коллежийн суралцагчийг мэргэжлийн чиглэлээр гадаадад дадлагажуулах зөвшөөрлийг хөдөлмөрийн асуудал эрхэлсэн төрийн захиргааны төв байгууллага олгож болно.”
 
Санал гаргасан: Ажлын хэсэг
 
66.7 хувийн саналаар санал дэмжигдлээ.
 
            Төслийн 17 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
19.Төслийн 17 дугаар зүйлийн гарчгийн “хөдөлмөр эрхлэхийн өмнөх” гэснийг “хөдөлмөр эрхлэхэд” гэж, 17.3 дахь хэсгийн “тусгай зөвшөөрөл эзэмшигч хуулийн этгээд” гэснийг “зуучлагч хариуцан” гэж тус тус өөрчилж, 17.1.1, 17.1.2 дахь заалтыг доор дурдсанаар өөрчлөн найруулах:
 
“17.1.1.хүлээн авагч улсын талаарх хууль тогтоомж, хөдөлмөр эрхлэлтийн нөхцөл, соёл, ёс заншлын талаар ерөнхий мэдээлэл болон хөдөлмөр эрхлэхэд шаардлагатай бусад мэдээлэл;
 
17.1.2.хүлээн авагч улсын хөдөлмөрийн аюулгүй байдал, эвлэлдэн нэгдэх боломж, ажилтны төлөөллийн байгууллага болон төрийн бус байгууллагын талаарх мэдээлэл;”
 
Санал гаргасан: Ажлын хэсэг
           
            Энэ ажил олгогч эздийн холбоо, үйлдвэрчний эвлэлийн санал орсон юм байх даа? Өнөрбаяр хариулъя.
 
Г.Өнөрбаяр: Гадаадад хөдөлмөр эрхлэхэд бэлтгэл сургалт дээр бас ярих ёстой асуудлуудын нэг нь байгаа юм. Хүлээн авагч байгууллагын ажилтны төлөөллийн байгууллагууд гэдэг нь өөрөөр хэлбэл, эрх ашгаа хамгаалах ийм төлөөллийн байгууллагууд нь ямар, ямар байгууллага байх юм бэ гэдэг тэр талаарх ерөнхий мэдээллүүд. Нөгөө талдаа болон одоо Японд бол ялангуяа ажилтан зуучилж байгаа, ажилтнуудын эрх ашгийг хамгаалдаг иргэний нийгмийн байгууллагуудын талаарх мэдээллүүдийг бас өгөх ёстой. Тэгж байж тухайн иргэн эрх нь зөрчигдлөө гэхэд хаана, хэнд хандах ёстой вэ, асуудлаа яаж шийдүүлэх ёстой вэ гэдэг энэ талаар ерөнхий мэдээллүүдийг ажилтанд явахаас нь өмнө өгөх ёстой гэсэн ийм агуулгаар оруулсан юм.
 
М.Оюунчимэг: Ажлын хэсэг дээр ч яригдсан л даа. Мэдээллээр хангаж байх нь зөв гээд. Одоо заримдаа энэнээс болж зөрчил бас гардаг юм байна лээ тийм ээ?
 
Санал хураалт явуулъя.
 
77.8 хувийн саналаар санал дэмжигдлээ.
 
            Төслийн 18 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгээс гаргасан зарчмын зөрүүтэй саналаар санал хураалт явуулъя.
 
20.Төслийн 18 дугаар зүйлийн гарчгийн “Монгол ажилтныг дэмжих” гэснийг “Гадаад улсад суугаа Дипломат төлөөлөгчийн газрын чиг үүрэг” гэж, 18.1.1 дэх заалтын “мэдээлэл түгээх” гэснийг “мэдээллээр хангах” гэж, 18.1.3, 18.1.6 дахь заалтын “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж, 18.1.4 дэх заалтын “ажилтанд” гэснийг “зуучлуулагчид” гэж, 18.1.6 дахь заалтын “улирал бүр” гэснийг “жил бүр” гэж, 18.2 дахь хэсгийн “Тухайн гадаад улсад амьдарч буй” гэснийг “Гадаадад байгаа” гэж, “энэ хуулийн 18.1, 21-д заасан үүргийг хэрэгжүүлэх, биелэлтийг үнэлэхэд” гэснийг “энэ хуулийн 18.1.1, 18.1.2, 18.1.4, 18.1.6-д заасан үүргийг хэрэгжүүлэхэд” гэж, 18.3 дахь хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж,  18.3 дахь хэсгийг 20 дугаар зүйлийн 20.3 дахь хэсэг болгон тус тус өөрчилж, 18.1.1 дэх заалтын “хүлээн авагч улсын” гэсний дараа “соёл, ёс заншил,” гэж нэмж, 18.1 дэх хэсгийн “, хөдөлмөрийн атташегийн тусгай орон тоо бүхий Монгол Улсын Дипломат төлөөлөгчийн газар” гэснийг, 18.1.2 дахь заалтын “, шаардлагатай тохиолдолд хамгаалалтад авах, аюулгүй байдлыг хангуулах, холбогдох байгууллагад хандах” гэснийг, 18.1.3 дахь заалтын “хөдөлмөрийн гэрээний нөхцөл,” гэснийг болон 18.1.5 дахь заалт, 18.4 дэх хэсгийг тус тус хасах.
 
Санал гаргасан: Ажлын хэсэг
55.6 хувийн саналаар санал дэмжигдлээ.
 
            Төслийн 19 дүгээр зүйлтэй холбоотой асуулт асуух гишүүд байвал нэрээ өгье. Жаргалмаа гишүүн асуулт асууя.
 
            Б.Жаргалмаа: Энэ дээр тодруулах зүйл байна. Бид нар Боловсролын багц хуулиа хэлэлцэж байгаа. Би Мэргэжил сургалт, үйлдвэрлэлийн төвийн хуулийн ажлын хэсэгт орсон байгаа. 19.2 дээр эх орондоо буцан ирсэн монгол ажилтан гадаад улсад эзэмшсэн мэргэжил, ур чадвараа хүлээн авагч улсдаа баталгаажуулаагүй тохиолдолд иргэний хүсэлтээр Мэргэжлийн боловсрол, сургалтын тухай хууль тогтоомжийн дагуу мэргэжил, ур чадварын түвшинг тогтооно гэсэн байна. Энд зөвхөн мэргэжлийг нь тогтоогоод орхих юм уу, эсхүл сургалтын диплом, гэрчилгээ, сертификатыг нь гардуулна гэсэн үг юм уу? Яана гэсэн үг юм бэ? Тухайн ажилтан гадаад улсад ур чадвараа эзэмшсэн гэдгээ яаж баталгаажуулах юм бэ? Ер нь гадаад улсад сургуульд суралцсан гэдгээрээ нэг сертификат, хэд хоног курст сууснаа, дамжаанд сууснаар сургууль төгссөн болдог ийм муу жишээ байдаг. Тэгвэл энэ асуудлыг хэрхэн яаж зохицуулах юм бэ? Одоо МСҮТ-ийн хууль хэлэлцэгдэж байгаа. Энийг энэ хуультайгаа нийцүүлнэ гэсэн үг үү? Яаж зохицуулах юм бэ?
 
            М.Оюунчимэг: Жаргалмаа гишүүн бас чухал асуулт асууж байна. Ажлын дэд хэсэг болон ажлын хэсгийн хурал дээр гадаадад ажиллаад, тэгэхдээ ямар ч үнэмлэхгүй хүмүүс Монголдоо ирээд ажиллах бололцоо нь хаагдмал байгаа учраас энэ дээр хуулийн заалт дээр анхааръя гэдэг асуудал яригдсан. Тэгээд 19.2 дээр эхлээд эх орондоо буцан ирсэн монгол ажилтан гадаад улсад эзэмшсэн мэргэжил, ур чадвараа хүлээн авагч улсдаа баталгаажуулаагүй тохиолдолд иргэний хүсэлтээр Мэргэжлийн боловсрол, сургалтын тухай хууль тогтоомжийн дагуу мэргэжил, ур чадварын түвшинг тогтооно гэснийг өөрчлөөд, Монгол Улсын иргэн гадаадад эзэмшсэн мэргэжил, ур чадвараа тухайн улсад баталгаажуулаагүй тохиолдолд иргэний хүсэлтээр холбогдох хуулийн дагуу мэргэжил, ур чадварын түвшинг тогтооно гэж байгаа юм. Тэгэхээр одоо яг хэлэлцэгдэж байгаа Мэргэжлийн боловсролын хуультайгаа уяж, энэ хүмүүс үнэхээр тэнд 5-аас дээш ч гэдэг юм уу, ур чадварыг шалгах шалгууруудаар тогтооё гэж явж байгаа. Тэгэхгүй бол, одоо яг шууд баталгаажуулна гэхээр бас боломжгүй гээд салбарын яам хариулсан байгаа. Энэ дээр Ариунзаяа сайд юм уу, Өнөрбаяр дарга хариулж болно шүү. Яг тэр хууль тогтоомжийнх нь дагуу явъя гээд. Өнөрбаяр.
 
            Г.Өнөрбаяр: Энэ хууль дээр орж байгаа бас нэг чухал заалтын нэг мөн л дөө. Ялангуяа Монгол Улсын иргэн гадаадад тухайн үйлдвэр, аж ахуйн газар ажиллаж байгаад, тэнд ажиллаж байсан мэргэжлийн ур чадвар, зэрэг тогтоолгоогүй тохиолдолд Монголдоо ирээд үнэлгээний төвд үнэлүүлээд, тэндээс гэрчилгээгээ аваад, бичиг баримтаа үнэлүүлэх ийм боломжтой байгаа. Ялангуяа манай Мэргэжлийн боловсрол, үнэлгээний төвд салбар салбарын төлөөллийн байгууллагууд орсон тухайн мэргэжлийг нь үнэлдэг ийм зөвлөлүүд байгаа. Энэ зөвлөлөөр ороод гагнуурчин бол хэддүгээр зэргийн гагнуурчин юм гэдгээ шалгуулаад түвшнөө тогтоолгоод, тэндээсээ бичиг баримтаа аваад ингээд ажиллах бүрэн боломж бас байгаа.
 
            Нөгөө талаас энэ хуульд орсон өөр бас нэг заалт нь бол Монгол Улсын иргэн гадаадад явахдаа өөрийнхөө амьдралаас олж авсан тухайн мэргэжлийнхээ чиглэлээр энэ түвшнөө тогтоогоод тэр бичиг баримтаа тухайн улс орондоо ашиглаад, цалин хөлс, мөн ажлын байрандаа ашиглах энэ боломжууд нь нээлттэй гэж оруулж өгсөн байгаа.
 
            М.Оюунчимэг: Жаргалмаа гишүүн тодруулъя. Энэ хуульд орсон нэг чухал заалтыг олж харж байгаад Жаргалмаа гишүүнд талархаж байна.
 
            Б.Жаргалмаа: Миний тодруулах гээд байгаа юм нь, одоо жишээ нь Америкт, Солонгост ч юм уу, ресторанд гал тогоонд ажиллаж байгаад би тэнд сурчхаад ирсэн гээд энд мэргэшлийн шалгалтаа шууд өгч болно гэсэн үг үү? МСҮТ төгссөн гэсэн юмыг эндээс тогтоогоод төддүгээр зэрэглэлийн тогооч гээд гараад ирэх нь байна шүү дээ. Тийм боломжтой гэсэн үг юм уу? Заавал гадаадад суралцсан байх албагүй, ажиллаад дадлагажсан бол болох юм уу?
 
            М.Оюунчимэг: Болно. Энийг хуулиар эрхийг нь нээж өгч байгаа гэсэн үг. Ариунзаяа сайд.
 
            А.Ариунзаяа: Энэ одоо хэрэгжиж байгаа зохицуулалт. Одоо бол манайх бас энэ үнэлгээний төвөөрөө дамжуулаад гадаадад яг тухайн газар ажиллаж байгаад ур чадвар эзэмшсэн иргэд манай үнэлгээний төв дээр тухайн шалгалтаа өгөөд, тэгээд мэргэжлээ тогтоолгоод мэргэжлийн үнэмлэхийг нь олгож байгаа юм. Энэ бол ямар нэгэн МСҮТ-д төгссөн гэрчилгээ бол биш, харин мэргэжлийн үнэмлэх. Чадамжийн үнэлгээ. Энэ үнэлгээний төвийн мэргэжлийн боловсролын салбар өөрөө боловсролын салбар руу шилжиж байгаатай холбогдуулан, ер нь бид нар хоорондоо ярилцсан юм. Урт хугацааны яг сургалтын чиглэлээр мэргэжлийн боловсрол нь Боловсролын яамандаа байг, харин богино хугацааны сургалтууд болоод энэ үнэлгээний асуудлууд нь бол Хөдөлмөрийн яамандаа хэвээрээ үлдэнэ гэж. Тэгэхээр одоо бол манайд бас харьяалалтай мэргэжлийн боловсрол, сургалт үйлдвэр, одоо үнэлгээний төв гэж байгаа. Үнэлгээний төв бол өөрөө бас энэ чадамжийн төв. Иргэдийн чадамжийг үнэлээд мэргэжлийн үнэмлэхийг нь олгодог байгаа. Тэгэхээр 19.2 дээр холбогдох хуулийн дагуу мэргэжил, ур чадварын түвшинг тогтоож болно гэсэн байгаа. Тэгэхээр энэ нь аль, аль хуулиараа зохицуулагдаж болно.
 
            Цаашид анхаарах нэг асуудал нь бол 24.8 дээр бас байгаад байгаа юм. Мэргэжлийн яг энэ заалттай холбоотойгоор мэргэжлийн зэрэг, ур чадварын үнэлгээг мэргэжлийн боловсрол, сургалтын үнэлгээний асуудал хариуцсан байгууллага тогтоон баталгаажуулж гэрчилгээжүүлж болно гээд. Тэгэхээр бид яахав энэ боловсролын салбарт шилжиж байгаатай холбогдуулан үнэлгээний төвийнхөө нэршлийг хараахан тогтоогүй байгаад байна. Тэгэхдээ яг одоо байгаагаараа бол мэргэжлийн боловсрол, сургалт үнэлгээний асуудал хэвээрээ байгаад байна л даа. Ямар ч байсан үнэлгээний төв байх нь. Мэргэшил нь өөрчлөгдөж магадгүй. Тэр асуудал нь Хөдөлмөрийн яамандаа хэвээрээ байна гэдэг агуулгаар явж байгаа юм.
 
            М.Оюунчимэг: Энийгээ маш тодорхой болгож авах нь чухал шүү тийм ээ? Одоо бол ур чадварын шалгалт жил бүр аваад байдаг шүү дээ. Тэгэхээр ялангуяа Солонгост бичиг баримттай иргэд яг энд ирээд ажлаа хийх хүсэлтүүд намайг Өргөдлийн байнгын хорооны дарга байхад ийм асуудлаар хэд хэд ирж байсан. Яг ийм асуудлаар. Энэ Боловсролын хууль дээр байгаа хүмүүс энийг уялдуулах тал дээр анхаарах хэрэгтэй шүү. Жаргалмаа гишүүний микрофоныг нээе.
 
            Б.Жаргалмаа: Ерөнхийдөө тэгээд л тодруулаад байгаа юм. Бид нар Боловсролын багц хуулийг хэлэлцэж байна, МСҮТ-ийг хэлэлцэж байна. Энэ МСҮТ Боловсролын яамны харьяа байх уу, Хөдөлмөр, нийгмийн хамгааллын яамны харьяа байх уу гээд байгаа энэ цаг мөчид бид нар эдгээр зүйлүүдээ одоо хэлэлцэж байгаа хуулиудтайгаа уялдуулахгүй бол бид алдаа гаргах ийм эрсдэлтэй. Нөгөөтэйгүүр олон нийт маань ч гэсэн анхаарч үзэж байгаа. Энэ хурлыг олон нийт харж байгаа учраас би бас олон нийтдээ мэдээлэл өгөх зорилгоор асуултуудыг асуугаад байгаа шүү. Баярлалаа.
 
            М.Оюунчимэг: Жаргалмаа гишүүнд баярлалаа.
 
            19 дүгээр зүйлээр ажлын хэсгийн гаргасан зарчмын зөрүүтэй саналаар санал хураалт явуулъя.
 
21.Төслийн 19 дүгээр зүйлийн гарчгийн “Зуучлуулагч ажилтны” гэснийг хасаж, 19.2 дахь хэсгийг доор дурдсанаар өөрчлөн найруулах:
 
“19.2.Монгол Улсын иргэн гадаадад эзэмшсэн мэргэжил, ур чадвараа тухайн улсад баталгаажуулаагүй тохиолдолд иргэний хүсэлтээр холбогдох хуулийн дагуу мэргэжил, ур чадварын түвшинг тогтооно.”
 
Санал гаргасан: Ажлын хэсэг
 
Дэмжье гэсэн горимоор санал хураалт.
 
60 хувийн саналаар санал дэмжигдлээ. Ганбаатар гишүүн дэмжсэнээр аваарай гэсэн.
 
Хуулийн төслийн 20 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгийн зарчмын зөрүүтэй саналаар санал хураалт явуулъя.
 
22.Төслийн 20 дугаар зүйлийн гарчгийн “Монгол ажилтныг” гэсний дараа “эх орондоо” гэж нэмж, 20.1 дэх хэсгийн “Гадаад улсад хөдөлмөр эрхлэгч, үйлдвэрлэлд дадлагажигч, эх орондоо буцан ирсэн Монгол Улсын иргэнд” гэснийг “Эх орондоо буцаж ирсэн монгол ажилтан” гэж өөрчилж, 20.3, 20.4 дэх хэсгийг тус тус хасах.
 
Санал гаргасан: Ажлын хэсэг
 
            Санал хураалт, дэмжье гэсэн горимоор.
 
70 хувийн саналаар санал дэмжигдлээ.
 
Хуулийн төслийн 21 дүгээр зүйлтэй холбоотой асуулт асуух гишүүд байна уу? Алга байна. Гадаад улс дахь монгол ажилтны эрх, хууль ёсны  ашиг сонирхлыг хамгаалах тухай заалтууд байгаа. Саналтай гишүүд алга байна. Ажлын хэсгийн зарчмын зөрүүтэй саналаар санал хураалт явуулъя.
 
23.Төслийн 21 дүгээр зүйлийг доор дурдсанаар өөрчлөн найруулах:
 
“21 дүгээр зүйл.Гадаад улс дахь монгол ажилтны эрх, хууль ёсны
                                       ашиг сонирхлыг хамгаалах
 
21.1.Гадаадад хөдөлмөр эрхэлж, дадлагажиж байгаа монгол ажилтны эрх, хууль ёсны ашиг сонирхлыг хамгаалах зорилгоор Хөдөлмөр эрхлэлтийг дэмжих сангийн гадаад ажилтны ажлын байрны төлбөрийн орлогын 0.5 хувьтай тэнцэх хөрөнгийг жил бүр Хилийн чандад байгаа Монгол Улсын иргэдэд туслах санд хуваарилна.”
 
Санал гаргасан: Ажлын хэсэг
 
Чинзориг гишүүн үг хэлье.
 
С.Чинзориг: Ажлын хэсэг дээр уг нь ярьсан л даа. Ариунзаяа сайд. Энэ Хөдөлмөр эрхлэлтийг дэмжих сангийн 0.5-ыг гадаадад, хилийн чандад байгаа монголчуудын иргэдэд туслах санд хуваарилна гээд орхичхоор яах юм бол гээд гайхаад байна. Та нар бол болох байх гэсэн. Тэр журмыг нь хоёр сайд хамтарч баталж байх юм уу, эсхүл тэр журмыг нь хоёр сайд хамтарч Засгийн газраар оруулж, Засгийн газраар батлуулж байх юм уу? Энэ хөрөнгийг юунд зарцуулах вэ, танай яам яаж оролцох, яаж хяналт тавих вэ гэдэг нь жаахан бүрхэг үлдчихэж байгаа шүү дээ Ариунзаяа сайд аа. Тэгэхээр тэр журмаар Гадаад хэргийн сайдтай хамтарч Засгийн газарт оруулж, тэгээд энэ хөрөнгийг зарцуулах чиглэлийг тодорхой болгох, танай оролцоог бий болгох, хяналт тавих тэр юмнуудаа журамдаа сайн оруулж өгөхгүй бол, ингээд хуваарилна гээд орчхоор Гадаад хэргийн яамны асуудал болоод явчих вий ээ. Тэгээд журмаа хамтарч боловсруулах, Засгийн газарт хамтарч оруулах дээр сайн санаачилгатай ажиллах л болох нь дээ.
 
М.Оюунчимэг: Ариунзаяа сайд хариулах уу? Түрүүн Ганбаатар гишүүн бас яг энийг асуугаад байсан. Хөдөлмөр эрхлэх дэмжих сангийн 0.5 гээд хамаг мөнгө явчих юм уу гээд. Хилийн чанд дахь мөнгө гээд байж байгаа. Энэ дээр хариулт өгье.
 
А.Ариунзаяа: Харин тийм. Ажлын хэсэг дээр яригдаж байгаад орхигдсон л доо. Хяналт тавих уу, хамтарч батлах уу гэж байгаад. Одоо яг энэ өгүүлбэр дээрээ найруулгаар хамтарч журмыг батална ч гэдэг юм уу, тийм агуулгаар оруулж болох бол, оруулчихвал бас хяналт, оролцоо нь баталгаажаад явчих юм байна гэж харж байна.
 
М.Оюунчимэг:  Сая Ариунзаяа сайдын хэлдгээр одоо бол Гадаад хэргийн сайд хянаад Гадаад харилцааны сайдын багц руу очдог байхгүй юу. Тэгэхээр одоо бид нар Гадаад хэргийн сайд, Хөдөлмөр, нийгмийн хамгааллын сайд хамтарч батална гэдэг юм уу, тийм найруулгын үг оруулж ирж байгаа юм.
 
21 дүгээр зүйлийг дэмжье гэсэн горимоор санал хураалт явуулъя.
 
66.7 хувийн саналаар санал дэмжигдлээ.
 
Хуулийн төслийн 22 дугаар зүйлтэй холбоотой асуух асуулттай гишүүд байвал нэрсээ өгье. Чинбүрэн гишүүнээр тасаллаа. Чинбүрэн гишүүн асуулт асууя.
 
Ж.Чинбүрэн: Энэ их чухал зүйлийг ажлын хэсэг оруулсан байна. Ялангуяа эрүүл мэндийн салбарын ажилчдыг үнэ төлбөргүй эрүүл мэндийн нарийн мэргэжлийн үзлэг, шинжилгээ, оношилгоо, мэс засал хийх, зөвлөгөө өгөх эмч, сувилагч, эмнэлгийн ажилтан гэсэн байгаа юм. Энэ дээр хувийн хэвшил, улсын эмнэлэг дээр ирж ажиллаж байгаа эмч, сувилагч бүгдээрээ хамаарах уу? Тэгэхгүй бол бид хэвшлээс үл хамааран эмнэлгийн тусламж үйлчилгээ чинь өөр болчхоод байна шүү дээ. Их үнэтэй боловсон хүчин гээд байгаа. Тэр улсуудыг урьж авчирч заалгана гэдэг өөрөө асар их зардал гардаг. Тэд нарын цалинг нь өгч чадахгүй учраас дандаа хүсэлт, сайн санааны үйлсээр авчирдаг учраас, тэгж ирсэн эмч, сувилагч, сэргээн засах, хөдөлгөөн засал хийдэг улсууд гээд бүр энд оруулмаар байгаа юм. Тэгэхээр энэ утга орж байна уу?
 
М.Оюунчимэг: Сая яг Чинбүрэн гишүүний асуусанчлан манай бусад гишүүдийн зүгээс боловсролын салбарт, эрүүл мэндийн салбарт, шинжлэх ухааны салбарт гадаадаас мэргэжлийн хүмүүс авчрахад яг сая таны хэлдгээр өндөр өртөгтэй байдаг, цалин бас өндөр төлдөг учраас энэ хураамжаас чөлөөлж өгөөч гэсэн хүсэлтүүд ирсэн. Тэгээд бид нар ярилцаж байгаад, уг нь 50 хувь гэж явж байснаа ажлын хэсэг дээр ярьж байгаад 100 хувь болгож чөлөөлж байгаа. Сая таны ярьсан бүгд орно. Тэгэхдээ бас тодорхой хяналттай байх ёстой гэж бид нар үзээд байгаа юм. Тэрийг нь харин яаж өөрчлөх юм. Шинжлэх ухааны, эмч, багш гээд тэр нэрийн доор бас өөр хүмүүс ороод ирэхгүй байх тэр чагтыг нь бид бас анхаарах ёстой юм байна лээ. Бусад утгаар бол сая таны хэлдгээр эрүүл мэндийн салбар ингээд орж байгаа. 22.3.6-д эрүүл мэндийн тусламж, үйлчилгээг үнэ төлбөргүй үзүүлж, эмчлэх, эмнэлгийн ажилтан гээд, гурван төрлөөр ангилж байгаа юм. Удирдах, мэргэжилтэн, туслах гээд энд орсон байгаа. Энэ 22.3.6-д үнэ төлбөргүй эрүүл мэндийн нарийн мэргэжлийн үзлэг, шинжилгээ, оношилгоо, мэс засал хийх, зөвлөгөө өгөх, мэргэжлийн эмч, сувилагч, эмнэлгийн ажилтан гээд оруулчихсан байгаа юм. Жаргалмаа гишүүн.
 
Б.Жаргалмаа: Тэгэхдээ энэ чинь зөвхөн Засгийн газрын гэрээгээр ирж байгаа хүмүүст зориулсан зөвлөгөө биз дээ? Засгийн газар хоорондын гэрээгээр.
 
М.Оюунчимэг: Тэр энэнд хамаарахгүй. Одоо чинь хувийн хэвшлийн сургуульд гадаадаас багш авчирсан тохиолдолд тухайн хувийн хэвшил одоо бол төлбөр төлдөг байхгүй юу, хураамж. Одоо бол бид энэ хуулиар хувийн хэвшил ч энд хамаарна. Заавал албан ёсныхоор биш. Ариунзаяа сайд тодорхой хариулт өгөх үү?
 
А.Ариунзаяа: Чинбүрэн гишүүний асуултад хариулъя. 22 дугаар зүйл маань өөрөө яг энэ төлбөрийн асуудал огт биш. Харин яг эдгээр ангиллаар гадаадаас мэргэжилтэн, ажиллах хүч авч болно гэсэн ангилал нь байхгүй юу. Тэгээд энэ ангиллыг нарийн мэргэжлийн ажлын байрыг эдийн засгийн үйл ажиллагааны салбар бол хоёр жил тутамд 10 дугаар сарын 1-ний дотор Засгийн газар бас тусгайлж баталж болно гэсэн агуулгаар орж ирж байгаа. Тэгэхээр эмч, эмнэлгийн ажилтан хувийн хэвшил үү, төрийнх үү гэдэг нь огт ялгаа байхгүй. Яг энэ мэргэжлээр гаднаас ажиллах хүч авч болно гэдэг л агуулга энд явж байгаа юм. Төлбөр хураамжаас чөлөөлнө гэдэг 33, 34 дээр байгаа. Тэр дараа нь яригдана. Энэ бол биш. Алийг нь чөлөөлөх вэ гэдэг нь 33 дээр байгаа.
 
М.Оюунчимэг: Жаргалмаа гишүүний асуусан дээр ингэдэг юм байна л ээ. Хувийн шугамаар боловсролын салбар, эрүүл мэнд, эрдэм шинжилгээний чиглэлээр хувийн байгууллагуудын гэрээгээр орж ирж байгаа ч гэсэн тухайн Боловсролын яам, Эрүүл мэндийн яаманд заавал бүртгүүлдэг юм байна лээ. Тийм учраас энд орж байгаа гэж хариу хэлье.
 
Хуулийн төслийн 22 дугаар зүйл
 
24.Төслийн 22 дугаар зүйлийг доор дурдсанаар өөрчлөн найруулах:
 
“22 дугаар зүйл.Гадаад ажилтны ажлын байрны ангилал, төрөл
 
22.1.Монгол Улсад хөдөлмөр эрхлэх гадаад ажилтны ажлын байр удирдах, гүйцэтгэх, туслах  гэсэн төрөлтэй байна:
 
22.2 Удирдах албан тушаалын ажлын байр дараах ангилалтай байна.
 
22.2.1.гадаадын хөрөнгө оруулалттай компанийн ерөнхий захирал, гүйцэтгэх захирал, гадаадын хөрөнгө оруулагч, гадаадын хөрөнгө оруулагчийн төлөөлөгч;
 
22.2.2.аж ахуйн нэгж, байгууллагын төлөөлөн удирдах зөвлөлийн дарга, гишүүн, гүйцэтгэх захирал;
 
22.2.3.Монгол Улсын олон улсын гэрээний дагуу ажиллах удирдах ажилтан.
 
22.3.Гүйцэтгэх албан тушаалын ажлын байр дараах ангилалтай байна:
 
22.3.1.Монгол Улсын олон улсын гэрээний дагуу ажиллах мэргэжилтэн;
 
22.3.2.Засгийн газар, төрийн байгууллага хоорондын гэрээний дагуу шинжлэх ухаан, боловсрол, эрүүл мэнд, соёл, спортын салбарын байгууллагад ажиллах мэргэжилтэн;
 
22.3.3.Монгол Улсын Засгийн газраас тогтоосон нарийн мэргэшлийн мэргэжилтэн;
 
22.3.4.олон улсын байгууллагад ажиллах ажилтан, сайн дурын ажилтан;
 
22.3.5.техник, технологийн доголдлыг шийдвэрлэх, эсхүл түүнтэй дүйцэхүйц зорилготой мэргэшлийн өндөр ур чадвартай ажилтан;
 
22.3.6.эрүүл мэндийн тусламж, үйлчилгээг үзүүлж, эмчлэх, эмнэлгийн мэргэжилтэн;
 
22.3.7.бакалавр ба түүнээс дээш боловсролын зэрэгтэй шинжлэх ухаан, эрдэм шинжилгээний байгууллагын ажилтан, бүх шатны боловсролын байгууллагад ажиллах багш;
 
22.3.8.соёл, спортын байгууллагад ажиллах мэргэжлийн багш, дасгалжуулагч, мэргэжилтэн;
 
22.3.9.хөрөнгө оруулалт, бүтээн байгуулалтын гэрээнд тусгайлан заасны дагуу зөвхөн тухайн гэрээний хугацаанд гадаад улсаас Монгол Улсад ажиллах нарийн мэргэшлийн инженер, түүнтэй дүйцэхүйц ажилтан.
 
22.4.Туслах албан тушаалын ажлын байр дараах ангилалтай байна:
 
22.4.1.ур чадвар бүхий мэргэшсэн техникийн болон мэргэжлийн боловсрол эзэмшсэнийг нотлох тухайн улсын төрийн эрх бүхий байгууллагын, эсхүл Монгол Улсад хүлээн зөвшөөрөгдөх гэрчилгээ, диплом, мэргэжлийн үнэмлэхтэй ажилтан;
 
22.4.2.Монгол Улсад зургаа хүртэл сар ажиллах улирлын ажилтан.
 
22.5.Энэ хуулийн 22.3.3-т заасан нарийн мэргэшлийн ажлын байрны жагсаалтыг эдийн засгийн үйл ажиллагааны салбараар хоёр жил тутамд 10 сарын дугаар 01-ний дотор Засгийн газар батална.”
 
Санал гаргасан: Ажлын хэсэг
Жаргалмаа гишүүн асуулт асууя.
 
Б.Жаргалмаа: Би олон нийтэд ойлгомжтой байх үүднээс энэ дээр тайлбар авчихъя гэж бодож байна. Энэ дээр Засгийн газар тогтоосон нарийн мэргэжлийн мэргэжилтэн гэсэн байна. Мэргэжил, мэргэшил. Хоёрын ялгааг тайлбарлачих уу? Нэгэнт л хууль юм чинь хэдүүлээ үг, үсэг дээрээ харсан нь зөв байх аа.
 
М.Оюунчимэг: Ариунзаяа сайд хариулах уу, Өнөрбаяр дарга хариулах уу? Ерөнхийдөө бид нарын ажлын хэсэг дээр ярьж байгаагаар мэргэжилтэн гэхээр эмч, сувилагч, сэтгүүлч. Мэргэшил гэнгүүт нь, газрын тосны чиглэлээр хүмүүс гэхэд тухайн чиглэлээр мэргэшсэн хүмүүсийг авч ажиллуулах. Тэр нь эдийн засагч байж. Ариунзаяа сайд, 3 дугаар микрофон.
 
А.Ариунзаяа: Мэргэжил гэдэг бол өөрөө яг тухайн сургалтын байгууллагад сураад тодорхой ур чадвар, мэргэшил эзэмшээд, диплом буюу түүнийг нь баталгаажуулсан мэргэжлээр эзэмшсэн мэргэжлийг нь хэлээд байгаа юм. Жишээлбэл, тогооч гээд? Мэргэшил гэдэг маань өөрөө тухайн тогоочийн мэргэжил дотроо хэддүгээр түвшний тогооч вэ, 1, 2, 3 юм уу, мастер класс юм уу, эсхүл япон хоолны тогооч юм уу, монгол хоолны тогооч юм уу гэх мэтчилэн нарийн тухайн мэргэжлийн ур чадвар, мэргэшлийн асуудлуудыг нарийвчилсан мэдээллүүдийг хэлж байгаа юм.
 
М.Оюунчимэг: Саяын ажлын хэсгийн гаргасан зарчмын зөрүүтэй саналаар санал хураалт явуулъя. 22 дугаар зүйл, дэмжье гэсэн санал хураалт.
 
Баярсайхан гишүүн санал гаргая.
 
Б.Баярсайхан: Миний тоног төхөөрөмж болоогүй учраас саяын саналыг хүчингүйд тооцож дахин санал хураалгаж өгнө үү.
 
М.Оюунчимэг: Баярсайхан гишүүний гаргасан горимын саналаар саяын явуулсан санал хураалтыг хүчингүйд тооцъё гэдэг санал хураалт явуулъя. Дэмжье.
 
Баярсайхан гишүүний саяын санал хураалтаар бас Чинбүрэн гишүүний төхөөрөмж ажиллаагүй, горимын санал гаргая.
 
Ж.Чинбүрэн: Төхөөрөмж ажилласангүй. Тэгэхээр энэ саналыг цуцалж дахин санал хураалгах ийм горимын санал гаргаж байна. Энэ саналыг хүчингүй болгох санал дахин хурааж өгнө үү.
 
М.Оюунчимэг: Чинбүрэн гишүүний гаргасан саналаар саяын санал хураалтыг хүчингүй болгоё гэдгээр санал хураалт явуулъя.
 
Санал хураалт. 22 дугаар саналаар Чинбүрэн гишүүний гаргасан дахин санал хураалт явуулъя гэдэг санал дэмжигдлээ. 63.6 хувийн саналаар.
 
Ингээд 22 дугаар зүйлээр санал хураалт явуулъя. Ажлын хэсгийн гаргасан зарчмын зөрүүтэй саналыг дэмжье гэсэн санал хураалт.
 
63.6 хувийн саналаар санал дэмжигдлээ.
 
Хуулийн төслийн 23 дугаар зүйлтэй холбоотой асуух асуулттай гишүүд байна уу? Алга байна. Саналтай гишүүд алга байна. Ингээд 23 дугаар зүйлтэй холбогдуулан ажлын хэсгийн бэлтгэсэн саналын  томьёоллоор санал хураалт явуулна.
 
25.Төслийн 23 дугаар зүйлийн 23.2 дахь хэсгийн “Хөдөлмөр эрхлэлтийн асуудал хариуцсан төрийн захиргааны байгууллага” гэж “Хөдөлмөрийн асуудал эрхэлсэн Засгийн газрын гишүүн” гэж, 23.3 дахь хэсгийн “Хөдөлмөрийн” гэсний дараа “Хөдөлмөр эрхлэлтийн” гэж, “гадаадаас ажилтан авсан” гэснийг “энэ хуулийн 25.1-д заасан” гэж тус тус өөрчилж, 23.3 дахь хэсгийн “ажлын байраар хангах гэрээ байгуулж хэрэгжүүлнэ.” гэсний дараа “Дагалдан сургах ажилтны хувь хэмжээ нь тухайн ажил олгогчийн гадаад ажилтны 30 хувиас доошгүй байна.” гэж нэмж, 23.1 дэх хэсгийг доор дурдсанаар өөрчлөн найруулж 23.1, 23.2 дахь хэсэг болгож, мөн зүйлд доор дурдсан агуулгатай 23.5 дахь хэсэг нэмэх.
 
“23.1.Монгол Улсад хөдөлмөр эрхлэх зөвшөөрөл олгох гадаад ажилтны тоо, хувь хэмжээг эдийн засгийн салбараар жил бүрийн 10 дугаар сарын 01-ний дотор Засгийн газар тогтооно.
 
23.2.Энэ хуулийн 23.1-д заасан тоо, хувь хэмжээг тогтоохдоо үндэсний хөгжлийн бодлого, төлөвлөлтийн асуудал хариуцсан төрийн захиргааны байгууллага, Хөдөлмөр эрхлэлтийн үндэсний зөвлөлийн санал, хөдөлмөрийн зах зээлийн эрэлтийг харгалзана.
 
23.5.Засгийн газрын шугамаар авсан гадаадын хөнгөлөлттэй зээл, тусламжийн хөрөнгөөр хэрэгжих төсөл, хөтөлбөрийн хүрээнд ажиллах хүчийг дотоодоос хангах бололцоогүй нөхцөлд Засгийн газрын шийдвэрээр гадаад ажилтан авч ажиллуулж болно.”
 
Санал гаргасан: Ажлын хэсэг
 
Санал хураалт явуулъя. Дэмжье гэсэн санал хураалт
 
70 хувийн саналаар санал дэмжигдлээ.
 
24 дүгээр зүйлтэй холбоотой асуулт асуух гишүүд байна уу? Чинзориг гишүүн үг хэлье.
 
С.Чинзориг: Ариунзаяа сайд аа, 24.8-ыг өөрчилж болохгүй юу? Мэргэжлийн ур чадварыг мэргэжлийн боловсрол, сургалтын үнэлгээний асуудал эрхэлсэн байгууллага тогтооно гээд байна шүү дээ. Энүүгээр уншихаар зөвхөн мэргэжлийн боловсролын сургалтын байгууллагуудын төгсөгчдийн асуудал болчих гээд байх юм. Сая бид нар энийг жаахан хүрээг нь өргөжүүлээд, гадаадад ажиллаж байгаад ирсэн иргэн тэр мэргэжлийнхээ ур чадвар, түвшнөө үнэлүүлж баталгаажуулаагүй бол ийм үнэлгээний байгууллага тэр ур чадварын түвшнийг нь тогтооно гээд оруулчихлаа шүү дээ. Тэрийг зөвхөн мэргэжлийн боловсрол, сургалтын үнэлгээний асуудал гэж явах юм уу, эсхүл энийг жаахан өргөжүүлээд, хүрээгээ жаахан тэлээд, ур чадварын түвшний үнэлгээний асуудал хариуцсан байгууллага гээд ингээд томьёолоод явж болохгүй юу? Би бол тэгмээр л байгаа юм. Мэргэжлийн боловсрол, сургалтын үнэлгээний асуудал хариуцсан байгууллага гэдгийг ур чадварын үнэлгээний түвшин тогтоох үнэлгээний асуудал хариуцсан байгууллага ч гэдэг юм уу, жаахан өргөжүүлээд явахгүй бол. Одоо энүүгээр чинь зөвхөн мэргэжлийн боловсрол, сургалтын байгууллагууд гэж уншигдах гээд байх юм. Та нар ямар саналтай байна вэ? Тэгвэл найруулгаар өөрчлөөд санал хураагаад явчихвал яасан юм бэ?
 
М.Оюунчимэг: Энэ нээрэн, Чинзориг гишүүний хэлдгээр ажлын хэсэг дээр бас ярьсан тийм ээ? Одоо жишээлбэл, бид нарын хууль баталж байгаа одоогийн хуулиар Боловсролын сайд энийг бараг тогтоох болчхоод байна шүү дээ. Бид нар энийг яриад байсан тийм ээ? Ганбаатар дарга, дараа нь Ариунзаяа сайд.
 
Х.Ганбаатар: Хоёр санал байгаа юм. Оюунчимэг дарга аа. Энэ бол Жаргалмаа гишүүн түрүүнээс хойш их зөв асуулт асуугаад байгаа юм. Мэргэжлийн боловсролын хуультай яаж уялдах вэ гээд. Энэ хуулийн дагуу гадаадад дадлага хийж байгаад ирж байгаа хүний ур чадвар, үнэлгээний асуудал. Энэ мэргэжлийн боловсролын сургууль төгссөн хүүхдийн асуудал огт биш. Тийм учраас энэ бол мэргэжилтэй монгол хүний ур чадварын үнэлгээний асуудал байхгүй юу. Би бол компанид 20 жил ажилласан бол миний түвшин ямар байдаг юм гэдгийг мэргэжлийн боловсролын байгууллага үнэлэхгүй шүү дээ.
 
Мэргэжлийн боловсролын байгууллага бол сургалтын байгууллагаар сургасан хүүхдийн ур чадвар, энэ түвшин хаана хамаарч байна гэдгийг л тогтооно. Тийм учраас бид нарын хувьд бол, би бол ингэж хараад байна, 24.8-ыг бол ур чадварыг мэргэжлийн боловсрол, сургалтын гэдэг өнөөдрийн байгаа хуулийн нэр томьёо нь ийм байгаа. Энийг цаашдаа бол Мэргэжлийн боловсролын хуульд оруулаад Хөдөлмөрийн яамны дэргэд бол мэргэжлийн ажилтны ур чадвар, үнэлгээ, арга зүй, баталгаажуулалтын төв байхгүй юу. Монгол хүн гадаадаас ирсэн хүний ур чадварыг үнэлэх байгууллага бол ерөөсөө Хөдөлмөрийн яамны харьяанд байх ёстой. Тэрнээс биш мэргэжлийн боловсролын харьяанд, Боловсролын яамны харьяанд очих юм бол энэ маш буруу гэж би бодоод байгаа юм.
 
Тийм учраас энийг бол бид нарын хувьд энэ үнэлгээг мэргэжлийн боловсролын үнэлгээний асуудал хариуцсан гэдэг одоогийн нэр томьёогоор, одоогийн хуулиар ингээд байгаа юм. Ер нь бол энэ Монгол Улсад байгаа мэргэжилтэй хүний ур чадвар, чадамжийг үнэлдэг, гаднаас ирсэн хүнийхийг ч үнэлэх хэрэг гарна шүү дээ. Хоёрдугаарт, сургуульд сурсан хүүхдийнхээ ур чадварыг ч бид үнэлнэ. Тийм учраас энэ хараат биш ийм байгууллага бол Боловсролын яамны харьяанд биш Хөдөлмөрийн яамны харьяанд байх ёстой гэж үзээд байгаа байхгүй юу. Боловсролын байгууллага өөрөө тогоочийн мэргэжил эзэмшүүлж хүүхдэд сургачхаад тэрнийхээ зэргийг үнэлж болохгүй. Хөндлөнгийн байгууллага магадлан баталгаажуулна. Тийм учраас энэ тиймэрхүү утгаар орох ёстой гэж би бодоод байгаа юм. 23 дугаар зүйл дээр санал хураагаад өнгөрчихлөө. Ажил олгогчийн саналгүй л явчихлаа. Дараа нь яам бол гаднаас авах хувийн хэвшлийн гадаад ажилчдын квотыг хөдөлмөр эрхлэлтийн зөвлөл дээр шийдвэрлэнэ гэвэл бүтэхгүй асуудал гэж бодож байна.
 
М.Оюунчимэг: Чинзориг гишүүний гаргаж байгаа үнэн шүү. Энүүгээр бол мэргэжлийн боловсрол, сургалтын төвийн асуудал хариуцсан Засгийн газрын гишүүн гэхээр одоогийнхоор бол Энх-Амгалан сайд мэдчих гээд байна шүү дээ. Гэтэл бид нар. Энд байхгүй л дээ. Энэ дээр хэн ч харсан мэргэжлийн боловсролын үнэлгээний байгууллага гэхээр л одоо яг тэр сайд руу явчихна шүү дээ. Тэгэхээр чи чинь Хөдөлмөр, нийгмийн хамгааллын гэхээр. Эсвэл чи үнэлгээний төвийн нэрээ бид солих гээд явж байгаад гээд байсан. Тэрийгээ энд оруулахгүй бол энэ дээр хэн ч тэгж ойлгоно. Тэгээд л хоёр сайд чуулган дээр хэрэлдээд явчихдаг шиг юм болно шүү, энд. 3 дугаар микрофон өгье.
 
А.Ариунзаяа: Чинзориг гишүүний саналтай санал нэг байна. Жаргалмаа гишүүн ч гэсэн түрүүн хэлсэн, энэ үл ойлголцлыг үүсгэх гээд байна, ийм учраас мэргэжлийн боловсрол, сургалтын үнэлгээ гэдэг үгийг хасаад, зүгээр тухайн асуудал хариуцсан байгууллага гэдгээр нь оруулчих юм бол тухайн асуудал нь өөрөө мэргэжлийн зэрэг, ур чадварын үнэлгээг хариуцсан байгууллага байх юм байна гэж ойлгохоор тусгайлж зааж болох уу?
 
Би тухайн үнэлгээний төвийн нэрийг яг одоо шууд тогтоочихъё гэхээр маш олон асуудлуудыг хамаарч шийдвэр гаргах ёстой учраас яг одоо шууд ийм нэршилтэй байна гэдгийг хэлж чадахгүй байгаад байна. Зүгээр, тухайн асуудлыг хариуцсан байгууллага гэх юм бол яг энэ мэргэжлийн зэрэг, ур чадварын үнэлгээг хариуцсан байгууллага нь баталгаажуулж гэрчилгээжүүлнэ гэж томьёолж болох юм гэсэн саналтай санал нэг байна.
 
24.5.3-т заасан мэргэжлийн зэрэг, ур чадварын үнэлгээг тухайн асуудал хариуцсан байгууллага нь баталгаажуулж гэрчилгээжүүлж болно гээд оруулчихвал яг тухайн асуудал нь өөрөө мэргэжлийн зэрэг, ур чадварын үнэлгээг тогтоох байгууллага байх юм байна.
 
М.Оюунчимэг: Тэгээд тэр үнэлгээнийхээ байгууллагын нэр усыг нь та нар хурдхан хуультайгаа уяад хийх хэрэгтэй шүү. Саяын хэлдгээр 24.8-ыг энэ хуулийн 22.4-т заасан ажлын байрны ангилалд, 24.5.3-т заасан мэргэжлийн зэрэг, ур чадварын үнэлгээг тухайн асуудал хариуцсан байгууллага тогтоон баталгаажуулж гэрчилгээжүүлж болно гээд оруулчихъя. Чинзориг гишүүн.
 
С.Чинзориг: Тухайн байгууллага гэж тэгж хаяж болохгүй шүү дээ. Тэр мэргэжлийн зэрэг, ур чадварын үнэлгээг мэргэжлийн үнэлгээний байгууллага гэдэг юм уу, үгүй бол ур чадварын түвшинг тогтоох үнэлгээний асуудал гэх юм уу. Тэгэхгүй бол тухайн байгууллага гэж хаяж болохгүй байх аа. Мэргэжлийн ур чадварын түвшний үнэлгээний асуудал хариуцсан байгууллага гэж л оруулахгүй бол, тухайн байгууллага гэж хаяж болохгүй дээ.
 
М.Оюунчимэг: Ингэвэл, Чинзориг гишүүн ээ, мэргэжлийн зэрэг, ур чадварын үнэлгээний асуудал хариуцсан байгууллага гээд орчихъё. 24.5.3-т заасан мэргэжлийн зэрэг, ур чадварын үнэлгээний асуудал хариуцсан байгууллага тогтооно баталгаажуулж гээд.
 
С.Чинзориг: Үгүй ээ, наадах чинь өөр юм байхгүй юу. 24.5.3-т заасан мэргэжлийн зэрэг, ур чадварын үнэлгээг чинь хэн хийх юм бэ гэдэг асуудал яриад байгаа байхгүй юу. 24.5.3-т заасан мэргэжлийн зэрэг, ур чадварын үнэлгээг мэргэжлийн ур чадварын түвшний үнэлгээний асуудал хариуцсан байгууллага тогтооно гэдэг юм уу. Үгүй бол, мэргэжлийн үнэлгээний асуудал хариуцсан байгууллага хариуцсан гээд. Уг нь ур чадварын түвшин гэдэг нь баймаар байгаа юм.
 
М.Оюунчимэг: 23.5.3-т мэргэжлийн зэрэг, ур чадварын үнэлгээг тогтоодог асуудалд үнэлгээний асуудал хариуцсан байгууллага тогтоон баталгаажуулж гэрчилгээжүүлнэ гээд. Тэгэхгүй бол байсхийж байгаад гурав, дөрвөн мэргэжлийн гээд орчхоод байгаа юм. Ур чадварын үнэлгээг тогтоодог байгууллага.
 
С.Чинзориг: Тэгвэл ур чадварын үнэлгээг мэргэжлийн үнэлгээний асуудал хариуцсан байгууллага тогтооно гээд.
 
М.Оюунчимэг: Мэргэжлийн зэрэг, ур чадварын үнэлгээг тогтоодог байгууллага хариуцсан баталгаажуулж гэрчилгээжүүлж болно гэе. Энэ дээр найруулгыг нь саяынх шиг янзлаад явчихъя. Жаргалмаа гишүүн.
 
Б.Жаргалмаа:  24.5.3.гадаад ажилтны мэргэжил, ур чадварыг баталсан баримт бичиг тухайн улсын хүлээн зөвшөөрсөн эрх бүхий байгууллагаар баталгаажсан байх гээд, 24.5.3 чинь тийм заалт байгаад байна шүү дээ. Тэгээд 24.8 дээр энэ хуулийн 22.1-ийн 5, 6 дахь хэсэгт заасан ажлын байранд 24.5.3-т заасан гээд. Энэ дээр зөрүү байгаад байна.
 
М.Оюунчимэг: Энэ зөрүү чинь яг саяынх байхгүй юу. Гадаад ажилтны мэргэжил, ур чадварыг нотолсон баримт бичгийг тухайн улсын хүлээн зөвшөөрсөн эрх бүхий байгууллагаар баталгаажсан байна гэхээр тухайн улсын хүлээн зөвшөөрөгдсөн эрх бүхий байгууллага гэхээр жишээлбэл, одоо манай дээр яг тэр үнэлгээ, ур чадварыг хариуцсан байгууллага нь Хөдөлмөр, нийгмийн хамгааллын яамны үнэлгээний байгууллага байдаг. Тэр байгууллага нь л тогтооно гэсэн утгаар байхгүй юу. Тэгэхээр бид нар харин сүүлийнх дээр энэнтэй уяж засах хэрэгтэй байна. Тэгэхгүй бол мэргэжил нь өөр яам руу шилжсэнтэй холбоотойгоор нэр болохоо байчхаад байна гэж байгаа юм.
 
Одоо энэ гадаад ажилтны мэргэжил, ур чадварыг нотолсон баримт бичиг гээд 25.3 дээр тухайн эрүүл мэндийн шугамаар Солонгосын нэг эмч хувийн шугамаар ирсэн байхад Эрүүл мэндийн яам шалгалт авдаг тийм ээ, одоо. Тэгэхээр тэр Эрүүл мэндийн яам нь зөвшөөрсөн байгууллага дээр үндэслээд баталгааг нь гаргана гэсэн үг байхгүй юу.
 
24 дүгээр зүйлээр санал хураалт явуулъя.
 
26.Төслийн 24 дүгээр зүйлийн гарчгийн “Гадаадаас ажилтан авч ажиллуулах зөвшөөрөл олгох” гэснийг “Гадаад ажилтныг хөдөлмөр эрхлүүлэхээр урих” гэж, 24.4 дэх хэсгийн “гадаад улсаас ажилтан ажиллуулах зөвшөөрөл” гэснийг “гадаад ажилтныг хөдөлмөр эрхлүүлэх урилга” гэж, 24.5.2 дахь заалтын “тусгай зөвшөөрлийн бичиг баримт” гэснийг “зөвшөөрөл” гэж, 24.6 дахь хэсгийн “гадаад ажилтан авах” гэснийг “гадаад ажилтан урих” гэж, 24.7 дахь хэсгийн “Энэ хуульд заасан хугацаанд” гэснийг “Энэ хуулийн 24.6-д заасан хугацаанд” гэж, 24.9 дэх хэсгийн “Энэ хуулийн 22.1-т заасан ажлын байрны 1, 2, 3, 6.1 дэх” гэснийг “Энэ хуулийн 22.2, 22.3.1, 22.3.2, 22.3.3, 22.3.4, 22.3.5, 22.3.6, 22.3.9-д заасан ажлын байрны” гэж тус тус өөрчилж, 24.3 дахь хэсгийн “Энэ заалтын хэрэгжилтэнд тухайн аймаг, дүүргийн хөдөлмөр эрхлэлтийн байгууллага,” гэсний дараа “хөдөлмөр эрхлэлтийн салбар зөвлөл,” гэж, 24.4 дэх хэсгийн “ажилтныг идэвхтэй хайж эхэлснээс хойш” гэсний дараа “ажлын” гэж тус тус нэмж, 24.1 дэх хэсгийн “тухайн” гэсний дараах “сул” гэснийг, 24.5.2 дахь заалтын “тусгай” гэснийг, 24.5.4 дэх заалтын “, тодорхойлолт” гэснийг тус тус хасч, мөн зүйлд доор дурдсан агуулгатай 24.5.6 дахь заалт, 24.10 дахь хэсэг тус тус нэмэх:
 
“24.5.6.нийгмийн даатгалын шимтгэл төлөлтийн тодорхойлолт.
 
24.10.Хөдөлмөрийн асуудал хариуцсан төрийн захиргааны байгууллага цахим систем ашиглан гадаадын иргэнийг хөдөлмөр эрхлэхэд урих зөвшөөрөл, гадаад ажилтныг Монгол Улсад хөдөлмөр эрхлүүлэх зөвшөөрөлтэй холбоотой үйлчилгээг цахимаар үзүүлж болно. Цахим системээр зөвшөөрлийн үйлчилгээ үзүүлэх, цахим системийг ашиглах журмыг хөдөлмөрийн асуудал эрхэлсэн Засгийн газрын гишүүн батална.”
 
Санал гаргасан: Ажлын хэсэг
 
Дэмжье гэсэн санал хураалт. Ингэхдээ түрүүний мэргэжил, боловсрол гэдгийг засаад явчихна гэдгээр санал хураалт.
 
70 хувийн саналаар санал дэмжигдлээ.
 
25 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
27.Төслийн 25 дугаар зүйлийн 25.3 дахь хэсгийг хасаж, 25.1 дэх хэсгийн “Энэ хуульд зааснаар” гэснийг “Энэ хуулийн 24.6-д заасан” гэж, 25.5, 25.6 дахь хэсгийн “хөдөлмөр эрхлэлтийн асуудал” гэснийг “хөдөлмөрийн асуудал” гэж тус тус өөрчилж, 25.2, 25.4 дэх хэсгийг доор дурдсанаар өөрчлөн найруулах”
 
“25.2.Хөдөлмөр эрхлэлтийн асуудал хариуцсан төрийн захиргааны байгууллага энэ хуулийн 25.1-д заасан мэдээллийг үндэслэн гадаад ажилтанд хөдөлмөр эрхлэх зөвшөөрлийг олгоно.
 
25.3.Хөдөлмөр эрхлэх зөвшөөрөл нь ажил олгогчийн сонгосон гадаад ажилтны овог, нэр, иргэний харьяалал, хөдөлмөр эрхлүүлэх хуулийн этгээдийн нэр, хөдөлмөр эрхлэх байршил, зөвшөөрлийн хугацаа зэрэг мэдээллийг агуулсан байна.
 
25.4.Хөдөлмөр эрхлэх зөвшөөрлийн хугацаа ажлын байр, хөдөлмөрийн гэрээний хугацаанаас хамааран нэг жил хүртэл байна.”
 
Санал гаргасан: Ажлын хэсэг
 
Дэмжье гэсэн горимоор санал хураалт явуулъя.
 
77.8 хувийн саналаар санал дэмжигдлээ.
 
Хуулийн төслийн 26 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Зарчмын зөрүүтэй саналаар санал хураалт явуулъя.
 
28.Төслийн 26 дугаар зүйлийн гарчгийн “Гадаад ажилтан авч ажиллуулах” гэснийг “Гадаад ажилтныг урих зөвшөөрлийг” гэж, 26.1 дэх хэсгийн “гадаад ажилтан авч ажиллуулах эрхийг” гэснийг “гадаад ажилтныг урих эрхийг” гэж, 26.1.3 дахь заалтын “энэ хуулийн 24-т” гэснийг “энэ хуулийн 23.3, 24.3, 24.4, 24.5-д” гэж тус тус өөрчилж, мөн зүйлд доор дурдсан агуулгатай 26.1.4, 26.1.5 дахь заалт тус тус нэмэх:
 
“26.1.4.Гадаадын иргэний эрх зүйн байдлын тухай хуулийн 10.1.1, 10.1.3-д заасан үүргээ биелүүлээгүй нь тогтоогдсон.
 
26.1.5.энэ хуулийн 27.1-д заасны дагуу зөвшөөрлөө цуцлуулсан.”
 
Санал гаргасан: Ажлын хэсэг
 
Дэмжье гэсэн горимоор санал хураалт явуулъя.
 
70 хувийн саналаар санал дэмжигдлээ.
 
Хуулийн төслийн 27 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
29.Төслийн 27 дугаар зүйлийн гарчгийн “ажилтан авах” гэснийг “ажилтнаар хөдөлмөр эрхлүүлэх” гэж, 27.1.1 дэх заалтын “эрх бүхий этгээд” гэснийг “эрх бүхий байгууллага” гэж, 27.1.3 дахь заалтын “баталгаажуулсан” гэснийг “байгуулсан” гэж,  “хангаагүй, зөрчсөн” гэснийг “хангаагүй нь тогтоогдсон” гэж, 27.1.4 дэх заалтын “Монгол Улсын хөдөлмөрийн болон” гэснийг “Хөдөлмөрийн тухай,” гэж, 27.3 дахь хэсгийн “10 хоногийн дотор” гэснийг “хуульд заасан хугацаанд” гэж, 27.3 дахь хэсгийг 31.4 дэх хэсэг болгон тус тус өөрчилж, 27.2 дахь хэсгийг хасаж, 27.1.6 дахь заалтыг доор дурдсанаар өөрчлөн найруулах:
 
“27.1.6.гадаад ажилтныг хөдөлмөр эрхлүүлэх зөвшөөрөл авснаас өөр зорилго, байршилд ажил үүрэг гүйцэтгүүлсэн, хөдөлмөр эрхлүүлэх зөвшөөрөл авахдаа хуурамч баримт бичиг бүрдүүлсэн, худал мэдүүлсэн нь тогтоогдсон.”
 
Санал гаргасан: Ажлын хэсэг
 
66.7 хувийн саналаар санал дэмжигдлээ.
 
Хуулийн төслийн 28 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
77.8 хувийн саналаар санал дэмжигдлээ.
 
Хуулийн төслийн 29 дүгээр зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
30.Төслийн 28 дугаар зүйлийн 28.2 дахь хэсгийн “эх оронд нь буцаах талаар улс хоорондын гэрээ,” гэснийг “буцаах асуудлыг” гэж өөрчлөх.
 
Санал гаргасан: Ажлын хэсэг
 
Дэмжье гэсэн горимоор санал хураалт явуулъя
77.8 хувийн саналаар санал дэмжигдлээ.
 
31.Төслийн 29 дүгээр зүйлийг хасах.
 
Санал гаргасан: Ажлын хэсэг
 
32.Төслийн 30 дугаар зүйлийн гарчгийн “Гадаад ажилтны” гэсний дараа  “хөдөлмөр эрхлэх” гэж нэмж, 30.1 дэх хэсгийн “шалтгаан” гэснийг хасаж, 30.2 дахь хэсгийн “Энэ хуулийн 22.1.1, 22.1.2, 22.1.3-т зааснаас” гэснийг “Энэ хуулийн 22.2, 22.3.1, 22.3.2, 22.3.3, 22.3.4, 22.3.5, 22.3.6, 22.3.9-д заасан болон цагаач, эцэг, эсхүл эх нь Монгол Улсын иргэн, Монгол Улсын иргэнтэй гэр бүл болсон гадаадын иргэнээс” гэж өөрчлөх.
 
Санал гаргасан: Ажлын хэсэг
 
66.7 хувийн саналаар санал дэмжигдлээ. Жаргалмаа, Ганбаатар нарыг дэмжсэнээр аваад 70 хувиар санал дэмжигдлээ.
 
Хуулийн төслийн 31 дүгээрр зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
33.Төслийн 31 дүгээр зүйлийн 31.1, 31.3 дахь хэсгийн “шилжин ажиллах” гэснийг “шилжин хөдөлмөр эрхлэх” гэж өөрчилж, 31.3 дахь хэсгийн “энэ хуульд заасан” гэсний дараа “нөхцөл,” гэж нэмж, 31.1.1, 31.1.2 дахь заалтыг доор дурдсанаар өөрчлөн найруулах:
 
                     “31.1.1.хуулийн этгээд татан буугдсан;
31.1.2.хугацаанаас өмнө гэрээт ажлаа хийж гүйцэтгэсэн;
31.1.3.гэрээт ажил ажилтнаас шалтгаалаагүй зогссон;
31.1.4.ажилтнаас үл хамаарах шалтгаанаар хөдөлмөрийн гэрээг цуцлах тухай мэдэгдэл авсан;
 
31.1.5.ажил олгогч хөдөлмөрийн гэрээг зөрчиж ажилтан цаашид үргэлжлүүлэн хөдөлмөр эрхлэх боломжгүй болсон.”
 
Санал гаргасан: Ажлын хэсэг
 
77.8 хувийн саналаар санал дэмжигдлээ.
 
Хуулийн төслийн 32 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
34.Төслийн 32 дугаар зүйлийн 32.1.1 дэх заалтын “эсхүл хөдөлмөрийн гэрээ дуусгавар болсон” гэснийг болон 32.1.3 дахь заалтыг тус тус хасаж, 32.1.5 дахь заалтын “хуурамч баримт бичгээр бүртгүүлсэн,” гэсний дараа “худал мэдүүлсэн” гэж нэмж, мөн зүйлд доор дурдсан агуулгатай 32.1.7 дахь заалт нэмэх:
 
“32.1.7.хуульд заасан бусад.”
 
            55.6 хувийн саналаар санал дэмжигдлээ.
 
Хуулийн төслийн 33 дугаар зүйлтэй холбоотой асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн санал байхгүй байна.
 
34 дүгээр зүйлтэй холбоотой асуух асуулттай гишүүд байна уу? Чинзориг гишүүн.
 
С.Чинзориг: Ариунзаяа сайд, би эртээд ажлын хэсэг дээр ч ярьсан даа. Ажлын байрны төлбөр авдаг, төлбөрөөс нь хөнгөлж чөлөөлдөг асуудал байгаа юм. Зарим байгууллагууд, ялангуяа ашгийн бус сургалтын асуудал байгууллагууд байна, их, дээд сургуулиуд байна, ерөнхий боловсролын сургуулиуд байна. Эдгээр байгууллагууд одоогийнхоо Иргэний хуулиараа ашгийн бус гэсэн ийм статустай явдаг. Тэгсэн атлаа асар өндөр төлбөртэй, ялангуяа хувийн их, дээд сургуулиуд байна, ерөнхий боловсролын сургуулиуд гараад ирчихсэн шүү дээ. Тэгээд эд нар чинь энэ хуулиар орчихоор гаднаас ирж байгаа багшийг ажлын байрны төлбөрөөс чөлөөлүүлээд байдаг. Би бас яаманд байхдаа нэлээн үг хэл хийгээд байдаг байсан. Асар өндөр төлбөртэй. Бараг ерөнхий боловсролын сургуулиуд чинь 20, 30 мянган долларын төлбөртэй хувийн сургуулиуд байна шүү дээ. Тэгсэн атлаа ажлын байрны төлбөрөөс чөлөөлөгдөөд байдаг асуудлыг ер нь цаашдаа яах юм бэ? Би бол нэг их дэмждэггүй юм. Байхдаа нэлээн хэрүүл хийдэг л байсан. Энийг бол бас жаахан хязгаартай авч үздэг юм уу, хуульд бол чөлөөлөхөөр орсон, би тэрийг нь яахав дэмжсэн юм. Тэгэхдээ энийг цаашдаа жаахан анхаармаар байгаа юм.
 
Бид чинь Үндсэн хуулиараа төр ерөнхий суурь боловсролыг үнэ төлбөргүй болгоно гээд Үндсэн хуулийн заалттай байдаг. Тэгсэн атлаа хувийн сургуулиуд асар өндөр төлбөртэй байна. Энэ чинь хүүхдүүдийг маш их тэгш бус байдал бий болгож байгаа шүү дээ. Тэрийг нь одоо ингээд өөгшүүлээд ашгийн төлөө бус байгууллага урилгаар ирж ажиллаж байгаа гээд ажлын байрны төлбөрөөс чөлөөлөөд байдаг асуудлуудыг бас жаахан хармаар л байгаа. Тэгээд яах ёстой юм, энийг бол. Эрүүл мэндийн чиглэлээр ирж байгаа улсууд бол бас яая гэх вэ. Тэр бас хүний эрүүл мэндийг яаж байгаа асуудлууд байгаа. Хувийн их, дээд сургууль, ерөнхий боловсролын сургуульд ирж байгаа багш нарыг болдог бол журамдаа бас өөрчлөлт оруулаад, төлбөргүй ерөнхий боловсролын сургуулиуд ирж байгаа бол ажлын байрнаас чөлөөлдөг. Асар өндөр төлбөртэй хувийн сургуулиуд ирж байгаа бол ажлын байрнаас чөлөөлөхгүй гээд журамдаа оруулдаг юм уу, жаахан ялгамжтай л хандмаар байх юм.
 
Тухайлбал, сайн дурын ажилтнууд ирээд сэтгэлээр ажиллаж байгаа шүү дээ. Тэд нар бол чөлөөлөгдөж болно. Төрийн өмчийн мэтийн ерөнхий боловсролын сургуульд ажиллаж байгаа багш нар ирж байгаа бол чөлөөлж болно. Тэгсэн атлаа ерөнхий боловсролын сургуульд асар өндөр зардалтай хувийн сургуулиуд ирж байгаа багш нарыг чөлөөлдөг асуудлыг цаашдаа авч үзмээр л байгаа юм. Журамдаа өөрчлөлт оруулаад өндөр төлбөргүй сургуульд ирж байгаа багш нарыг чөлөөлдөг, өндөр төлбөртэй, жилийн 20, 30 мянган долларын төлбөртэй сургуульд ирж байгаа багш нарыг заавал чөлөөлөх юм уу, үгүй юм уу? Тэрийг журмаараа зохицуулах юман дээр анхаармаар байгаа юм. Би энийг зориуд хэлж протоколд тусгуулъя гээд байгаа юм.
 
ТАНИЛЦСАН: Улсын Их Хурлын гишүүн                                 С.Чинзориг
 
М.Оюунчимэг: Би бас Улсын Их Хурлын гишүүний хувиар яг Чинзориг гишүүнтэй санал нэг байгаа юм. Боловсрол дээр, ялангуяа бид боловсролын тэгш, хүртээмжтэй байдлыг хангах гээд Боловсролын шинж багц хууль дээр хүртэл эрх тэгш, хүртээмжтэй гэж ороод байгаа шүү дээ. Гэтэл хувийн сургуулиудын төлбөр бол энэ инфляцтай уялдаад бүр нэмэгдчихээд байгаа шүү дээ. 20, 30 сая гээд байна. Гэтэл яг энэ боловсролын салбар дээр гадаадаас маш их орж ирж байна. Тэр тусмаа сүүлийн үед шашны байгууллагын шугамаар багш нар маш их орж ирж багшилж байгаа гээд шүүмжлэл яваад байгаа шүү дээ. Тэгэхээр энэ боловсролынхыг боловсрол хариуцсан сайд яана гээд зааг тавьчихвал яасан юм бэ? 34.4 дээр эдийн засагт онцгой ач холбогдол бүхий гээд импорт, экспорт, цахилгаан дулаан станц, метро гээд Засгийн газрын гишүүний саналыг үндэслэн Засгийн газрын ажлын байрны төлбөрөөс хөнгөлж чөлөөлж болно гээд энэ дээрээ тодотгоод өгчихвөл яасан юм бэ? Эмнэлэг бол өөр хэрэг байж болно. Би бас энэ боловсрол дээр протоколд тэмдэглүүлж, энэ дээр жаахан заагтай байхгүй бол боловсролын шугамаар бол. Шинжлэх ухаан нь үлдье, шинжлэх ухаан бол өөр. Боловсрол гэдэг дээр нэг анхаарчихвал яасан юм бэ гэдэг саналаа хэлж байгаа юм.
 
ТАНИЛЦСАН: Улсын Их Хурлын гишүүн                             М.Оюунчимэг
 
Идэрбат гишүүн саналаа хэлье.
 
Ц.Идэрбат: Энэ хууль дээр саяын Чинзориг гишүүнтэй, Байнгын хорооны даргатай санал нэг байгаа юм. Ялангуяа боловсрол дээр бол гадаадын ажиллах хүчний асуудал дээр нэлээн болгоомжтой хандахгүй бол англи хэлтэй гээд ороод ирдэг, англи хэлний багш гээд ороод ирдэг. Тэд нар бол эргээд ард нь хар тамхи, янз янзын юманд орооцолдож байгаа юмнууд маш их байгаа юм байна лээ шүү дээ, энэ хэвлэл мэдээллийн юмнуудаар явж байгаа юмнуудаар. Тэд нар дээр ямар шалгуур байдаг вэ гэхээр эмч хүн бол яг түүгээрээ сурсан уу, ажилласан уу гээд олон юмнууд байгаад байна. Гэтэл яг англи хэлний багш ч гэдэг юм уу, эсхүл гадаад хэлний багш гэхээр тэр хүний өөрийнх нь унаган хэл байдаг. Тэгээд багш гэдэг статусаар ороод ирдэг. Тэр нь ямар нэгэн хөнгөлөлтөөс, 100 хувь ажлын байрны төлбөрөөс чөлөөлөгдөөд ингээд явчихдаг. Энэ нь эргээд нийгэмд бас сая шашны байгууллагын гэж байна, энэ хар тамхины янз янзын байгууллагуудын гар хөл болсон хүмүүс орж ирэх гээд байдаг гэх мэтчилэнгийн ийм зүйлүүд байдаг юм байна лээ. Тэгэхээр шинжлэх ухаан талаасаа бол, шинжлэх ухааны салбаруудынх нь байдаг юм байгаа биз. Хоёр улсын Засгийн газар, томоохон бүтээн байгуулалт гээд ийм юмнууд дээр. Яг нийтлэгээрээ орж ирэх гээд байгаа энэ зүйлүүд дээр, ялангуяа энэ боловсрол гэдэг дээр бол бас миний нэмэх гээд байгаа санал бол саяын гишүүдтэй цуг санал нэг байгаа ийм зүйл байгаа. Үндэслэл нь бас тийм байгаа. Та бүхэн нэлээн сонссон байлгүй дээ.
 
М.Оюунчимэг: Идэрбат гишүүний хэлдэг яг үнэн. Одоо жишээлбэл, Peace Corpus-ын шугамаар орж ирсэн зарим нэг хүмүүстэй холбоотой мэдээллүүдийг хүртэл хаалттай хурал дээр ярьж байсан шүү дээ. Тэгэхээр одоо энэ дээр яг ингээд ороод ирвэл унаган хэл нь англи хэл, тэгэхдээ шалгуур нь юу байх вэ гэхээр англи хэлний мэдлэгтэй байна ч гэдэг юм уу, яг тийм байгаад байгаа байхгүй юу. Тэр хүн энд тэнд багшилж байгаагүй, зүгээр ирэхийнхээ өмнө гурван сар багшийн курст явчхаад ирсэн. Ирээд өөр үйл ажиллагаа явуулж байгаа тохиолдлууд зөндөө гарсан шүү дээ, нутаг руу нь буцааж. Тэгэхээр энэ дээр бид нар юутай хандахгүй бол яг энэ цоорхойг ашиглаад маш их юм ороод ирэх вий дээ. Ариунзаяа сайд аа, яаж бид нар энийг ойлгох вэ? 3 дугаар микрофон.
 
А.Ариунзаяа: Гишүүдтэй нэг юман дээр би санал нэг байгаад байгаа юм. Тэр нь бол бид нар гаднаас орж ирж байгаа гадаад ажилчид болоод, тэр дотроо нэн ялангуяа боловсролын салбарт ажиллаж байгаа гадаад ажилчдад тавих хяналт, хариуцлагыг нь нэмэгдүүлэх, хяналтаа сайжруулах дээр бид нар анхаарах ёстой. Маш олон юмнууд сонсогддог нь үнэн. Тэгэхдээ яг одоо энд жишээлбэл, хар тамхитай холбоотой асуудлууд дээр бусад салбарууд дээр нь энийг үгүйсгэхээргүй бас л яг адилхан нөхцөл байдал байгаа шүү дээ. Бид нарт мэдэгдэж хууль, хяналтын байгууллагад шалгагдсан нь л энэ боловсролын байгууллагын хүмүүс дээр л илэрсэн болохоос, бусад дээр нь бас үгүйсгэх арга байхгүй. Ийм учраас энэ дээр бид хяналтаа сайжруулах ёстой, нэгдүгээрт.
 
Хоёрдугаарт, өндөр төлбөртэй хувийн сургуулиуд чинь цөөхөн шүү дээ, цөөхөн. Цаана нь бол маш олон ердийн сургалтын байгууллагууд байгаад байна. Яг энэ боловсролын салбар, нэн ялангуяа Монгол Улсын Засгийн газрын зүгээс англи хэлийг хоёрдогч хэл болгоно гээд зарлачихсан байгаа цаг үед бол бид өнөөдөр багш нарын төлбөрийн асуудлыг нэг талдаа нэмэгдүүлээд ачаалал үүрүүлээд, нөгөө талдаа харин ч эсрэгээрээ дэлхийн монголчуудыг бэлдэнэ гэсэн ийм зорилтоо дэвшүүлээд байгаа нь хоорондоо нийцэхгүй байгаа юм шиг санагдаад энэ саналаа ажлын хэсэг дээр гаргаад, ажлын хэсэг дээрээ дэмжигдээ явсан л даа. Ер нь энэ боловсрол, шинжлэх ухаан, эрүүл мэнд, соёл, спортын байгууллагын энэ мэргэжил чинь хүний хөгжлийг бий болгох салбарууд байгаа юм. Энэ хүний хөгжил маань Монгол Улсад хүний хөгжлийн индексийн.
 
М.Оюунчимэг: Наадахыг чинь Ариунзаяа бүгд мэдээд байна, яриад байна. Зүгээр ингээд байна шүү дээ.
 
А.Ариунзаяа: Одоохон дарга аа, хариултаа дуусгачихъя.
 
М.Оюунчимэг: Ингээд байна шүү дээ. Боловсрол, соёл энэ тэр дээр орж ирсэн зөрчил маш их байгаад байгаа учраас энийг бид бас нэг чагтлах ёстой гээд, магадгүй 24.8 гээд сая ярьсан шүү дээ, байгууллага нь өөрөө тогтоож өгнө гээд. Энэ дээр эсхүл жаахан чагталчих юм. 24.8 дээр сая бид нар ярилаа шүү дээ, үнэлгээний байгууллага нь тогтооно гээд. Энэ дээр тэгээд оруулчихвал яасан юм бэ?
 
А.Ариунзаяа: Нөгөө талдаа бол, 34.5 дээр гадаад ажилтны ажлын байрны төлбөр төлөх, төлбөрөөс хөнгөлөх, чөлөөлөх, төлбөрийн зөрүүг буцаан авах, тэд нартай бүртгэл хөтлөхтэй холбоотой журмыг Засгийн газар батална гэж заасан байгаа юм. Энэ дотроо Боловсролын сайдын саналыг бас үндэслэж харгалзан үзэж яг боловсролын салбар дээрээ бүрэн чөлөөлөх юм уу, аль сургуулиудыг нь бүрэн чөлөөлөх юм бэ, хэнийг нь 50 хувиар чөлөөлөх юм бэ гэх мэтчилэн асуудлуудыг Засгийн газрын журмаараа зохицуулах боломжтой гэж нэг талдаа харж байна.
 
Нөгөө талдаа бол өндөр төлбөртэй байгаа сургалтын байгууллагуудын хувьсах зардлыг нь өгөхөө болино гэдэг мэдэгдлийг Боловсролын сайд хэлээд байгаа учраас давхар давхар цохилт энэ боловсролын байгууллагуудад үзүүлэх нь өөрөө эдийн засгийн хүнд байдал тулгарч байгаа энэ үед бас буруу болов уу гэж бодож байна. Байнгын хорооны гишүүд маань өөрсдөө санал хураалтаар энэ асуудлыг шийднэ биз ээ. Миний хувьд бол энэ гарц нь нэгдүгээрт, журмаараа Засгийн газар боловсруулж болох юм байна. Нөгөө талдаа бол хүний хөгжлийг бий болгох чухал салбарууд юм гэдгийг бас онцолж хэлье.
 
М.Оюунчимэг: Бид нар салбарын чухлыг мэдэж байна, Ариунзаяа сайд аа. Гэхдээ ганц боловсрол биш, энэ шугамаар маш их зөрчил орж ирээд байгаа юм. Чи өөрөө тэгээд боловсролын салбарын сайдтай холбоотой уялдаа холбоогоо мэдэхгүй шүү дээ. Тэгээд орж ирээд баахан ийм хөдөлмөр эрхлэх гэдгээр орж ирж байгаа учраас бид нарын хууль боловсролыг дэмжих хууль биш, хөдөлмөр эрхлэхтэй холбоотой эрх зүйн зохицуулалт хийж байгаа учраас энэ дээр бас тодорхой зааглаж өгөхгүй бол энэ цоорхойг ашиглаад ороод ирэх вий дээ гэж бид нар яриад байна шүү дээ. Тийм учраас бид нар энийг яаж чагтлах зайлшгүй хэрэгтэй байна гэж бид нар хэлээд байна. Чинзориг гишүүн.
 
С.Чинзориг: Ариунзаяа сайдын яриад байгаагаар бол тэр журмаараа боловсролын салбарт орж ирж байгаа гадаад ажилчдыг журмаараа зохицуулах боломж байхгүй шүү дээ. 34.3 дээр бид нар боловсрол, соёл, шинжлэх ухаан, эрүүл мэнд, спорт, соёлын байгууллагад ажиллах гэж байгаа ажилчдыг ажлын байрны төлбөрөөс чөлөөлнө гээд хуульдаа оруулчихаж байгаа байхгүй юу. Тэгэхээр бол журмаар зохицуулах асуудал байхгүй болчхож байгаа юм, Ариунзаяа сайд аа. Тэгж хоёрын хооронд биднийг хуурах гэж байгаа юм шиг худлаа яриад яах вэ. Ер нь бол асуудал байгаа шүү гэдгийг би хэлээд байгаа юм. Өндөр төлбөртэй хувийн сургуулиудыг заавал ажлын байрнаас чөлөөлөх хэрэгтэй юу, үгүй юу? Дээр нь сөрөг юм бол байна. Янз янзын муу зуршил юманд уруу татдаг, муу юм заадаг. Энэ дээрээ хяналтыг сайжруулаач ээ гээд байгаа шүү дээ.
 
М.Оюунчимэг: Анужин гишүүн үг хэлье.
 
П.Анужин: Баярлалаа. Яг хэлэлцэж байгаа асуудалтай холбоотой асуулт асууя. Хуультай шууд хамаагүй байж магадгүй ч бас хамаатай нэг асуулт байна. Энэ юу вэ гэхээр боловсролын салбарт гэдэг чинь элдвийн гаж зуршилтайгаас гадна сэтгэл зүйн эмгэгтэй хүмүүс орж ирээд байна шүү дээ. Тэгэхээр сэтгэл зүйн хувьд эрүүл эсэхийг тусгасан ямар нэгэн зүйл, заалт байна уу? Зөвхөн боловсролын гэхгүй, энэ орж ирж байгаа хүмүүст. Саяхан Монгол Улсад байдаг гаднын нэг сургуульд гаднаас ирсэн нэг багш нь бэлгийн зүй бус зүйлийг бүр видеогоор сурталчилсан ийм үйл ажиллагаа гарсан шүү дээ. Тэгээд сурагчид нь бүр айгаад. Тэгэхээр энэ чинь муу зуршил дагуулахаас илүү сэтгэцийн хувьд эрүүл саруул гэсэн юм нь яаж тогтоогдож, Монгол Улсын хилээр орж ирж байгаа юм бэ гэсэн зүйл, заалт тэр нь энэ хуульд хэрхэн тусгагдсан бэ гэдгийг асууя.
 
М.Оюунчимэг:  Өнөрбаяр дарга, 2 дугаар микрофон.
 
Г.Өнөрбаяр: Анужин гишүүний асуултад хариулъя. Гаднаас ажиллах хүч авахад заавал эрүүл мэндийн үзлэгээр орохыг энэ хуулийн төсөл дээр бас тусгаад өгчихсөн байгаа. Одоо бол өөрөөр хэлбэл, гаднаас орж ирж байгаа энэ ажиллах хүчийг хоёр сайдын тушаалаар заавал эрүүл мэндийн үзлэгт хамруулаад ингээд явж байгаа гэдгийг хэлье. Цаашдаа ч гэсэн энэ хяналт тавигддаг хэвээрээ байх болно.
 
М.Оюунчимэг: Анужин гишүүнд микрофон өгье, 1 минут.
 
П.Анужин: Эрүүл мэндийн шинжилгээ юманд хамрагдах бол эртнээс байсан ийм үзүүлэлт. Эрүүл мэнд гэдэг дотроо би сэтгэл зүйн эмгэг гэж асуугаад байгаа юм. Дэлхий ертөнцөд өнөөдөр сэтгэл зүйн эмгэгшил, түүн дотроо КОВИД-ын дараах сэтгэл зүйд үзүүлж байгаа хор нөлөөллийн талаар энэ дэлхий ертөнцийн асуудал болоод эхэллээ шүү дээ. Тэгэхээр эрүүл мэндийн үзлэг асуугаагүй, яг энэ сэтгэцийн эмгэг, сэтгэл мэдрэлийн хувьд эрүүл гэдгийг яаж тогтоож байгаа вэ гэдгийг.
 
М.Оюунчимэг: Энэ хуулиар тэрийг тогтоох ямар ч заалт ороогүй. Тогтоох боломжгүй гээд, тэгэхдээ тухайн байгууллагын энэ хүн эрүүл үү, түрүүн ийм, ийм юмнуудыг хангасан байх ёстой, хангаагүй тохиолдолд худал мэдээлэл өгсөн, хуурамч бичиг баримт бүрдүүлсэн тохиолдолд албан ёсны заалтыг бид нар оруулж өгсөн байгаа. Тэрэнтэй уях уу, Өнөрбаяр дарга аа?
 
Г.Өнөрбаяр: 25.6 дээр заагаад өгсөн байгаа. Энэ хоёр сайдын тушаалаар яг журмаар зохицуулагдана. Журам дээр бол саяын Анужин гишүүний яриад байгаа ялангуяа сэтгэцийн эмгэгийн асуудлуудыг шалгах асуудлыг журмаар зохицуулаад өгчихсөн, явж байгаа.
 
М.Оюунчимэг: Ингэж болох юм байна шүү дээ, сая Анужин гишүүний хэлдгээр, 25.6-г гадаад ажилчдыг Монгол Улсад ирсний дараа эрүл мэндийн үзлэг, шинжилгээнд хамруулах журмыг эрүүл мэндийн болон хөдөлмөрийн асуудал хариуцсан Засгийн газрын гишүүн хамтран батална гэдэг дээр эрүүл мэнд, сэтгэцийн үзлэг шинжилгээ юу?
 
А.Ариунзаяа: Санал хураагдаад өнгөрсөн асуудал байна л даа. Тэгээд энэ журам нь өөрөө эрүүл мэнд, сэтгэцийн асуудал нь өөрөө бас нэг эрүүл мэндийн нэг хэлбэр шүү дээ. Тэгэхээр энэ яг тусгайлсан дотор эрхтэн, сэтгэц болоод бусад эрүүл мэндийн үзлэг шинжилгээнийх нь нэр төрлүүдийг тусгайлсан тэр журмаараа зааж өгсөн нь зүйтэй. Тэр журамдаа оруулаад явах нь энэ хуулиар зохицуулагдсан байна гэж ойлгоно. Анужин гишүүний саналыг аваад тухайн эрүүл мэндийн болон хөдөлмөрийн асуудал эрхэлсэн Засгийн газрын гишүүд хамтран батлах учраас үүн дээрээ Анужин гишүүний саяын хэлсэн асуудлыг нэн анхаарч ойлгоё.
 
С.Чинзориг: Би ийм санал байгаа юм. Анужин гишүүний саналыг дэмжээд байгаа. 34.3-ыг хасчихмаар байна. Тэртэй тэргүй төлбөрөө өндөр төлбөртэйгөөс нь авах уу, авахгүй гэдгээ Засгийн газар журмаар шийддэг юм байгаа биз. 34.5 дээр ажлын байрны төлбөр төлөх, төлбөрөөс чөлөөлөх, хөнгөлөх журмыг Засгийн газар батална гэж байгаа шүү дээ. Тэр журмаараа л явуул л даа. Заавал боловсрол, эрүүл мэндийг нь төлбөрөөс чөлөөлнө гэж тусдаа заалт оруулж хэрүүл хийгээд. Тэгээд тэр өндөр төлбөртэйгөөс авна гэвэл авна л биз, авахгүй гэвэл тэр л биз дээ. Тийм учраас би 34.3-ыг ерөөсөө хасчихмаар байна. Тэгэхээр 34.3-ыг бүр ажлын хэсэг татчих хэрэгтэй. Та санал гаргаад, ажлын хэсэг татчихъя гэсэн санал. Харин 22.1, 22.3.6, 23.4-т байгаагаа үлдээх юм уу? Тэрийг ч гэсэн журамд оруулах бололцоотой бол тэр чигээр нь татчихмаар байна. Тэгвэл, 22.1, 22.2.1, 22.3.6, 23.4-т заасан ажилтан болон цагаач, эсхүл эцэг, эх нь Монгол Улсын иргэнтэй гэр бүлтэй болсон гэдгийг үлдээвэл үлдээгээд, бусдыг нь хасчих. Тэгээд тэрийгээ журамдаа оруулъя.
 
М.Оюунчимэг: Энэ дээр ингэе, энэ хуулийн 22.1, 22.2.1, 22.3.6, 23.4-т заасан ажилтан болон цагаач, эсхүл эцэг, эх нь Монгол Улсын иргэнтэй гэр бүлтэй болсон гадаадын иргэнийг авч ажиллуулах, ажил олгогчийг ажлын байрны төлбөрөөс чөлөөлнө гээд явчихъя. Бусад юуг нь хасчихъя. Идэрбат гишүүн.
 
Ц.Идэрбат: Энэ дээр хасчихаар энэ чинь нэг үхрийн эвэр доргивол мянган үхрийн эвэр доргино гэж хэдэн болж бүтэхгүй нөхдүүдээс болоод энэ заалт унах нь л дээ, аягүй бол. Тэгэхээр энэ хүмүүсийг урьж авчирч байгаа байгууллага, тэр зуучилж байгаа тэр байгууллага, ажиллуулж байгаа сургалтын төв, эрүүл мэнд юу байдаг юм бэ, тэр хүмүүсийн хариуцлагын асуудлыг нэлээн өндөржүүлээд, Монгол Улсад орж ирээд эрүүл мэндийн, бүр сэтгэцийн эрүүл мэндийн шинжилгээ юмнуудаас бүх юмыг нь харж гэж ингэж зааж байна шүү дээ. Тэгэхээр энэ дээр буруу зуршил, гаж зуршил гэж ярих уу, хар тамхины хэрэглээ юмнууд дээр нь тогтмол хяналт тавьдаг тийм юмаа бас давхар зааж өгөөд, үнэхээр тийм хүнийг авчраад ажиллуулаад энд нийгэмд сөрөг үр дагавар авчруулж байгаа бол тэр байгууллагатай нь нэлээн хатуу заалтыг энэ хуулийн хаана нь оруулах юм, тэнд нь оруулаад.
 
Тэгээд одоо энэ чинь, мэргэжлийн лигүүд тоглоод эхэлчихсэн, лигонерууд ирж байгаа шүү дээ. Тэр чинь бол Монголын тамирчдын ур чадварыг нэмэгдүүлэх, өрсөлдөөн нэмэгдүүлэх гээд олон зүйлүүд байна. Мэдээж эрүүл мэндийн салбар бол өөр байгаа байх. Тэгэхээр ганц, түрүүн сайдын хэлж байгаа үнэхээр ч, боловсрол дээр илрээд байгаа нь тэр болохоос биш одоо бүгд л байхыг үгүйсгэхгүй. Тэгэхээр энд хөнгөлөлтөд ороод ирж байгаа энэ нөхдүүдээс эрүүл мэндийн шинжилгээ юмнууд дээр тэр гаж зуршил, янз янзын юмнуудынх нь шинжилгээ юмнуудыг тогтмол авдаг, тэрийг ажиллуулж байгаа байгууллага нь хариуцдаг юм уу, ийм байдлаар оруулаад явахгүй бол, энэ ер нь эвгүй юм гээд хасчихдаг. Хасахаар нөгөө лигонер энээ тэрээ юмнууд, одоо энд шинжлэх ухааны олон л ажилчид байгаа шүү дээ, энэ 200 гаруй улсаас чинь. Тэгэхээр шууд хасаад Засгийн газрын журам дээр энэ орж ирнэ гэхэд хэцүү болов уу гэж болов уу. Хуульд байхгүй, тэгээд журмаар төлбөрөө чөлөөлнө гэхээр хэцүү байх аа. Тэгэхээр миний санал бол эрүүл мэндийн шинжилгээн дээр тэр гаж зуршил юмнуудынх нь юмыг аваад, энийг ажиллуулж байгаа, урьж авчирч байгаа байгууллага дээр нь хариуцлагыг нь нэлээн сайн тавьж өгөөд, тогтмол шинжилгээнд хамруулдаг тийм юмыг нь тавиад өгвөл яадаг юм бол гэсэн. Нэг болохоор нээж оруулаад, нэг болохоор тас хаагаад байхаар чинь энэ чинь бол утгагүй шүү дээ. Яахав, дундын хувилбар ороод сайжруулаад явахад зөв юм болов уу гэсэн миний санал байна.
 
М.Оюунчимэг: Идэрбат гишүүний саналыг дэмжиж байна. Яг спортын салбарт харж байхад. 34.3 болон, саяын гишүүдийн хэлж байгаа санал бол яг бодитой ийм юмнууд байгаа учраас бид энэ Хөдөлмөрийн хуулиар хэн ч хамаагүй, Боловсролын сайд хэдийг ч хамаагүй оруулж ирж, үнэгүй байх эрхийг нь, эсхүл Эрүүл мэндийн сайд хэт тийм олгочихлоо. Уг нь 50 хувь хөнгөлөлттэй байхад лимиттэй, хамаагүй хүн орж ирэх эрх нь хязгаартай байсан. Одоо чөлөөлөөд өгчихөөр Засгийн газарт хязгааргүй юмыг нь өгчих, энэ бол осолтой заалт болж байна. Тэгэхээр ажлын хэсгийнхэн маань 34.3, 34.4-ийг хасчихъя.
 
34-ийн гадаад ажилтны ажлын байрны төлбөр төлөх төлбөрөөс хөнгөлөх, чөлөөлөх, төлбөрийн зөрүүг буцаан авах, тэдгээрийн бүртгэл хөтлөхтэй холбоотой журмыг Засгийн газар батална гэдэг нь байж байгаа юм чинь. Энэ хуульд бид нар нээгээд өгчихсөн байгаа шүү дээ. Түрүүн хөнгөлнө, чөлөөлнө гээд заагаад өгчихсөн байгаа. Чинзориг гишүүн.
 
С.Чинзориг: 34.3 бол үндсэндээ төсвийн байгууллагуудад эрүүл мэнд, боловсрол, соёл, спортын байгууллагад ажиллах ажилчдыг ажлын байрнаас чөлөөлөх асуудал байгаа юм. 34.4 нь бол стратегийн ач холбогдол бүхий экспортыг дэмжсэн үйлдвэрлэлүүд орж ирж байгаа асуудлыг чөлөөлөх асуудал байгаа юм. Тэгэхээр хуулиар 34.4 бол бүр энэ бол Засгийн газрын төлбөрөөс чөлөөлөх журамдаа байсан заалтыг л та нар хуульдаа оруулчихаж л дээ. Тэгэхээр Их Хурал хууль батлахдаа нэг хэсгийг нь Их Хурал өөрөө мэдэж хөнгөлж, чөлөөлөөд, нэг хэсгийг нь Засгийн газар өөрөө хөнгөлөх, чөлөөлөх журмаа батлаад яв гэж болохгүй шүү дээ. Би бол 34.3, 34.4 хоёрыг хоёуланг нь ажлын хэсэг татчихъя. Тэгээд 34.5-аар Засгийн газар хөнгөлөх, чөлөөлөх журмаа Засгийн газар батална гэж байгаа юм чинь түүгээр явсан нь дээр шүү дээ.
 
Та нар бол үндсэндээ журамд байсан юмыг л ингээд хууль болгоод оруулаад ирсэн. 34.4, би Хөдөлмөрийн сайд байхдаа 2015 онд журамд оруулж байсан заалт яг тэр чигээрээ хуульд орж ирсэн байхгүй юу. Тэгэхээр тэр 34.5-аараа л зохицуул. Тэгэхгүй бол Их Хурал ч гэсэн нэг хэсгийг нь давуу байдлаар шууд өөрсдөө хуульд оруулж төлбөрөөс чөлөөлнө гээд. Тэгээд дараа нь дахиад Засгийн газарт бас төлбөрөөс чөлөөлөх журмаа та нар батал гээд ингээд ялгамжтай хандаад байж болохгүй байх аа. Тэр журмаараа л явдаг юм байгаа биз. 34.5 дээрээ төлбөрөөс чөлөөлөх, хөнгөлөх журмыг нь Засгийн газар батална гээд, Засгийн газарт эрх олгочхож байгаа учраас энэ бол бүрэн боломжтой байхгүй юу.
 
М.Оюунчимэг: 34 дээр ажлын хэсэг дахиад 20, 30 минут маргааш хуралдаж байгаад тэгээд нэгтгэж байгаад дахин санал хураалт явуулчихъя, тэгэх үү? Тийм учраас 34-ийг орхичихъё. Ер нь үнэн шүү. Бид нар хуульчлаад өгчихөөр ноцтой нөхцөл байдал үүсгэчхэж мэдэхээр байна. Тэгвэл 34-ийг орхичихъё. Ажлын хэсэг дахиж хуралдана гэж ойлголоо.
 
35.Төслийн 34 дүгээр зүйлийн 34.1 дэх хэсгийн “ажлын байрны  төлбөрийн нэг сарын хэмжээ нь” гэсний дараа “Хөдөлмөр, нийгмийн зөвшлийн гурван талт Үндэсний хорооноос тогтоосон” гэж нэмж, 34.1 дэх хэсгийн Тайлбар хэсгийн “гадаад ажилтныг ажлын байраар хангаж, орлого бүхий” гэснийг “гадаад ажилтнаар” гэж, 34.6 дахь хэсгийн “Энэ хуулийн 32.1.1-32.1.6-д” гэснийг “Энэ хуулийн 27.1-д” гэж тус тус өөрчилж, 34.2, 34.3, 34.5 дахь хэсгийг доор дурдсанаар өөрчлөн найруулах:
 
“34.3.Энэ хуулийн 22.2.1, 22.3.6, 23.4-т заасан ажилтан болон цагаач, эцэг, эсхүл эх нь Монгол Улсын иргэн, Монгол Улсын иргэнтэй гэр бүл болсон гадаадын иргэн, боловсрол, шинжлэх ухаан, эрүүл мэнд, соёл, спортын байгууллагад  гэрээгээр ажиллах мэргэжлийн багш, дасгалжуулагч, эмч, эрдэм шинжилгээний ажилтныг авч ажиллуулах ажил олгогчийг ажлын байрны төлбөрөөс чөлөөлнө.
 
34.5.Гадаад ажилтны ажлын байрны төлбөр төлөх, төлбөрөөс хөнгөлөх, чөлөөлөх, төлбөрийн зөрүүг буцаан авах, тэдгээрийн бүртгэл хөтлөхтэй холбоотой журмыг Засгийн газар батална.”
 
Санал гаргасан: Ажлын хэсэг
 
36.Төслийн 34 дүгээр зүйлд доор дурдсан агуулгатай 34.4 дэх хэсэг нэмэх.
 
“34.4.Эдийн засагт онцгой ач холбогдол бүхий шинэ технологи нэвтрүүлэх, импортыг орлох экспортод чиглэсэн үйлдвэрлэл эрхлэх, нийтийн хэрэглээний зориулалттай төмөр зам, нисэх буудал, цахилгаан болон дулааны станц, метро барих зэрэг бүтээн байгуулалтын төсөл, хөтөлбөр хэрэгжүүлэхэд гадаад ажилтан ажиллуулах гэрээтэй тохиолдолд Хөдөлмөрийн асуудал эрхэлсэн Засгийн газрын гишүүний саналыг үндэслэн Засгийн газар ажлын байрны төлбөрөөс хөнгөлж,  чөлөөлж болно.”
 
Санал гаргасан: Ажлын хэсэг
 
            Хуулийн төслийн 35 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
37.Төслийн 35 дугаар зүйлийн 35.2, 35.3 дахь хэсгийн “хөдөлмөр эрхлэлтийн асуудал хариуцсан” гэснийг “хөдөлмөрийн асуудал эрхэлсэн” гэж тус тус өөрчилж, 35.5 дахь хэсгийн “Мэдээллийн” гэсний дараа “сангийн бүрдэл,” гэж нэмэх.
 
Санал гаргасан: Ажлын хэсэг
 
 
Санал хураалт
 
77.8 хувийн саналаар санал дэмжигдлээ.
 
Төслийн 36 дугаар зүйлтэй холбогдуулж асуулт асуух гишүүд байна уу?  Ганбаатар гишүүн.
 
С.Ганбаатар: 36-тай холбогдуулж би нэлээн танин мэдэхүйн, энэ дээр мэдээлэл авах утгаараа би асууя. Энэ төслийн 21.1-д нь Монгол Улсын иргэн гадаад улсад хөдөлмөр эрхлэх, үйлдвэрлэл дадлагажих хугацаанд болзошгүй эрсдэлээс хамгаалахтай холбоотой харилцааг тусгай хуулиар зохицуулна гэж заасан байгаа юм. Энэнтэй холбогдуулж асууж байгаа юм. Тусгай хууль гээд, би өөр олсонгүй. Энэ тусгай хууль нь бий болох гээд байгаа юм уу, эсхүл яг одоо байгаа ямар тусгай хуулиуд байгаа вэ? Энэ дээр тодруулж асуучхаад, тэгээд би кнопоо дарна.
 
М.Оюунчимэг: Ганбаатар гишүүн ээ, сүүлийн хувилбар нь энэ байна. Бид нар яг наад ийм асуудлууд гарч ирнэ, тусгай гэж юуг хэлээд байгаа вэ, ягүй бол өөр харилцаа болох вий дээ гээд, энэ тусгайлсан хуулиар зохицуулна гэдгийг аваад хаячихсан. Байхгүй болчихсон. Энийг зөвхөн түрүүний хэлж байгаа 21.1-д Гадаадад хөдөлмөр эрхэлж, дадлагажиж байгаа монгол ажилтны эрх, хууль ёсны ашиг сонирхлыг хамгаалах зорилгоор Хөдөлмөр эрхлэлтийг дэмжих сангийн гадаад ажилтны ажлын байрны төлбөрийн орлогын 0.5 хувьтай тэнцэх хөрөнгийг жил бүр Хилийн чандад байгаа Монгол Улсын иргэдэд туслах санд хуваарилна, гээд энэ хилийн чанд дахь тэр хуулиар нь явъя. Тэгэхгүй бол тусгай гээд бүр толгой эргэчихнэ гээд авчихсан шүү.
 
38.Төслийн 36, 37 дугаар зүйлийг хасах.
 
Санал гаргасан: Ажлын хэсэг
 
Санал хураалт.
77.8 хувийн саналаар санал дэмжигдлээ.
 
37-г сая бид хасаад санал хураачихсан учраас шууд 38 руугаа оръё.
 
Хуулийн төслийн 38 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна. Ажлын хэсгийн саналын томьёоллоор санал хураалт явуулъя.
 
            39.Төслийн 38 дугаар зүйлийн 38.1 дэх хэсгийн “Засаг дарга, аймаг, дүүргийн хөдөлмөр эрхлэлтийн байгууллага,” гэсний дараа “Хөдөлмөр эрхлэлтийн зөвлөл,” гэж нэмж, 38.1, 38.3 дахь хэсгийн “Хөдөлмөр эрхлэлтийн асуудал хариуцсан” гэснийг “Хөдөлмөрийн асуудал эрхэлсэн” гэж, 38.3 дахь хэсгийн “зөрчлийг шийдвэрлэх” гэснийг “зөрчлийг арилгуулах” гэж тус тус өөрчилж, мөн зүйлд доор дурдсан агуулгатай 38.4 дэх хэсэг нэмэх.
 
“38.4.Хөдөлмөрийн асуудал эрхэлсэн төрийн захиргааны төв байгууллага нь энэ хуульд заасан чиг үүргийг хэрэгжүүлэхтэй холбоотой асуудлаар доод шатны төрийн байгууллагын захиргааны үйл ажиллагаанд хяналт тавих, шийдвэрийг хуульд заасан үндэслэлээр өөрчлөх, хүчингүй болгох эрхтэй.”
 
Санал гаргасан: Ажлын хэсэг
 
Санал хураалт
 
77.8 хувийн саналаар санал дэмжигдлээ.
 
Хуулийн төслийн 39 дүгээр зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 
40.Төслийн 39 дүгээр зүйлийн 39.1 дэх хэсгийн “16, 18, 35” гэснийг хасаж, 39.1 дэх хэсгийн “30” гэсний дараа “32” гэж, “Төрийн бус байгууллага” гэсний дараа “олон нийтийн” гэж тус тус нэмж, 39.2 дахь хэсгийн “Захиргааны хэрэг шүүхэд хянан шийдвэрлэх тухай хуулийн 18.3-т заасан” гэснийг “дараах” гэж өөрчилж, мөн зүйлд доор дурдсан агуулгатай 39.2.1, 39.2.2 дахь заалт тус тус нэмэх:
 
“39.2.1.дүрмийн зорилгод ажилтан, ажил олгогчийн хууль ёсны эрх, ашиг сонирхлыг хамгаалах асуудлыг тусгасан байх;
 
                      39.2.2.дүрмийн зорилгын дагуу сүүлийн гурваас доошгүй жил тогтвортой үйл ажиллагаа явуулсан байх.”
 
Санал гаргасан: Ажлын хэсэг
 
   Санал хураалт
 
   77.8 хувийн саналаар дэмжигдлээ.
  
            Хуулийн төслийн 40 дүгээр зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна. Ажлын хэсгийн бэлтгэсэн саналын томьёоллоор санал хураалт явуулъя.
 

   41.Төслийн 40 дүгээр зүйлийн 40.3 дахь хэсгийн “зуучлуулагч, гадаад ажилтанд” гэснийг “бусдад” гэж өөрчлөх.
 
 
Санал гаргасан: Ажлын хэсэг
   Санал хураалт
  
   77.8 хувийн саналаар санал дэмжигдлээ.
 
   42.Төслийн талаарх саналын томьёолол дэмжигдсэнтэй холбогдуулан төслийн бүтэц, нэр томьёо, хэл найруулга, дэс дараалал, бүлэг, зүйл, заалтын дугаарыг нийцүүлж өөрчлөх.
 
Санал гаргасан: Ажлын хэсэг
 
Санал хураалт
 
70 хувийн саналаар санал дэмжигдлээ.
 
Ариунзаяа сайд, 3 дугаар микрофон.
 
А.Ариунзаяа: Байнгын хорооны дарга аа, маргааш амжихгүй байх вий, дөрөв дэх өдөр чуулганаар орох юм чинь  34 дүгээр зүйл, заалтыг өнөөдөртөө шийдвэрлэсэн нь зүйтэй байх аа гээд ажлын хэсгээс 34.3, 34.4 дүгээр заалтуудыг эргүүлэн татаж байна. Ингээд Чинзориг гишүүний саналаар өмнөх хуулийнхаа адил Засгийн газарт эрх, үүргийг нь хэвээр үлдээхэд асуудалгүй юм байна. Тэгэхээр ажлын хэсгийн зүгээс 34.3, 34.4-ийг эргүүлэн татаж, Чинзориг гишүүний саналаар санал хурааж өгөхийг хүсэж байна.
 
М.Оюунчимэг: Ажлын хэсэг дээр ярина. Шууд ингээд татчихаж болохгүй.
 
А.Ариунзаяа: 34.5-аараа зохицуулж болно. Өмнөх хуулиараа.
 
М.Оюунчимэг: Тэгэхдээ ажлын хэсэг дээр сайн ярья. Ингээд татъя гээд татчих биш, ямар шалтгаанаар яах вэ, хуучин үлдсэн дээр юу байна вэ гээд. Нэгэнт л бид хуулийн шинэчилсэн найруулга хийж байгаа тохиолдолд нухацтай хандах ёстой. Тэгэхээр ажлын хэсэг дээр ярьж байж шийднэ.
 
Найруулгыг уншъя.
 
ХОЁР.НАЙРУУЛГЫН САНАЛ
 
1.Төслийн 12 дугаар зүйлийн 12.1.5 дахь заалтын “энэ хуулийн 10.1-д заасан хугацаанд тусгай зөвшөөрөл сунгуулах хүсэлт гаргаагүй” гэсний дараа “, эсхүл” гэж, 33 дугаар зүйлийн 33.3 дахь хэсгийн “Сургалтын” гэсний дараа “жишиг” гэж тус тус нэмэх.
 
2.Төслийн 14 дүгээр зүйлийн 14.2.2 дахь заалтын “бичиг баримтыг” гэсний дараах  “үнэн зөв” гэснийг, 27 дугаар зүйлийн 27.3 дахь хэсгийн “эрх бүхий” гэснийг тус тус хасах.
 
3.Төслийн 4 дүгээр зүйлийн 4.1.4 дэх заалтын “шударга, таатай” гэснийг “шударга, аятай” гэж,  6 дугаар зүйлийн 6.2.6 дахь заалтын “гадаад улсын хуулийн этгээд” гэснийг “гадаадын хуулийн этгээд” гэж тус тус өөрчлөх.
 
Санал гаргасан: Ажлын хэсэг
 
            Дэмжье гэсэн горимоор санал хураалт.
 
            66.7 хувийн саналаар санал дэмжигдлээ.
 
            Ажиллах хүчний шилжилт хөдөлгөөний тухай хуулийн шинэчилсэн найруулгын төслийг зүйл бүрээр нь хэлэлцэж дууслаа.
 
            Одоо хуулийн төслийн хамт өргөн мэдүүлсэн хуулийн төслүүдийн анхны хэлэлцүүлгийг хийнэ.
 
ГУРАВ.АЖИЛЛАХ ХҮЧНИЙ ГАДААД ШИЛЖИЛТ ХӨДӨЛГӨӨНИЙ ТУХАЙ ХУУЛИЙН ШИНЭЧИЛСЭН НАЙРУУЛГЫН ТӨСЛИЙН ХАМТ ӨРГӨН
МЭДҮҮЛСЭН ХУУЛИЙН ТӨСЛҮҮД
 
            Хуулийн төслийн 1 дүгээр зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна. 1 дүгээр зүйлтэй холбогдуулж асуулт асууж дууслаа. Зарчмын зөрүүтэй саналтай гишүүд алга байна.
 
            Хуулийн төслийн 2 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.           

 
Ажиллах хүчний шилжилт хөдөлгөөний тухай хуулийн шинэчилсэн найруулгын төслийн тухай хуулийг дагаж мөрдөх журмын тухай хуулийн төсөл
 
            Хуулийн төслийн 1 дүгээр зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 

            Хуулийн төслийн 2 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
            Ажиллах хүчний шилжилт хөдөлгөөний тухай хуулийн шинэчилсэн найруулгын хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл
 
Хуулийн төслийн 1 дүгээр зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Хуулийн төслийн 2 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Хуулийн төслийн 3 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
            Ажиллах хүчний шилжилт хөдөлгөөний тухай хуулийн  шинэчилсэн найруулгын хамт өргөн мэдүүлсэн Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төсөл
 
            Энэ төсөлтэй холбогдуулан асуулт асуух гишүүд байна уу? Алга байна. Зарчмын зөрүүтэй саналтай гишүүд алга байна.
 
Одоо ажлын хэсгийн санал
 
Хөдөлмөр эрхлэлтийг дэмжих тухай хуульд нэмэлт,
өөрчлөлт оруулах тухай хуулийн төслийн талаарх
зарчмын зөрүүтэй саналын томьёолол
 
1.Төслийн 1 дүгээр зүйлийг доор дурдсанаар өөрчлөн найруулах:
 
“1 дүгээр зүйл.Хөдөлмөр эрхлэлтийг дэмжих тухай хуульд доор дурдсан агуулгатай хэсэг, заалт нэмсүгэй:  
 
1/23 дугаар зүйлийн 23.1.15 дахь заалт:
 
“23.1.15.гадаадад хөдөлмөр эрхэлж, дадлагажиж байгаа монгол ажилтны эрх, хууль ёсны ашиг сонирхлыг хамгаалах зорилгоор хилийн чандад байгаа Монгол Улсын иргэдэд туслах сангийн үйл ажиллагааг дэмжих.
 
2/23 дугаар зүйлийн 23.6 дахь хэсэг:
 
23.6.Ажиллах хүчний гадаад шилжилт хөдөлгөөний тухай хуулийн 34.5-д заасан ажлын байрны төлбөр төлөх, буцаан авах талаарх харилцааг зохицуулсан журмыг Засгийн газраас батална.”
 
Санал гаргасан: Ажлын хэсэг
 
Энэ заалтыг ажлын хэсэг 34-тэй холбоотой заалтыг хэлэлцсэний дараа батлахаар болж байгаа.
 
Хуулийн төслийн 3 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Хуулийн төслийн 4 дүгээр зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Хуулийн төслийн 5 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Ажиллах хүчний шилжилт хөдөлгөөний тухай хуулийн шинэчилсэн найруулгын хамт өргөн мэдүүлсэн Хөдөлмөрийн тухай хуульд өөрчлөлт оруулах тухай хуулийн төсөл:
 
Хуулийн төслийн 1 дүгээр зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Хуулийн төслийн 2 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Ажиллах хүчний шилжилт хөдөлгөөний тухай хуулийн шинэчилсэн найруулгын хамт өргөн мэдүүлсэн Боловсролын тухай хуульд нэмэлт, өөрчлөлт оруулах тухай хуулийн төсөл:
 
Хуулийн төслийн 1 дүгээр зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна. Ер нь Боловсролын хуулийн шинэчилсэн найруулгатай уях тал дээр ажлын хэсэг сайн анхаарна шүү.
 
Хуулийн төслийн 2 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Ажиллах хүчний шилжилт хөдөлгөөний тухай хуулийн шинэчилсэн найруулгын хамт өргөн мэдүүлсэн Чөлөөт бүсийн тухай хуульд өөрчлөлт оруулах тухай хуулийн төсөл:
 
Хуулийн төслийн 1 дүгээр зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Хуулийн төслийн 2 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
2 дугаар зүйлтэй холбогдуулаад Зөрчлийн тухай хуульд өөрчлөлт оруулах тухай хуулийн төсөл байгаа. Энэнтэй холбоотой асуулт асуух гишүүд байна уу? 1 дүгээр зүйлтэй холбоотой. Алга байна.
 
Хуулийн төслийн 2 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Хуулийн төслийн 3 дугаар зүйлтэй холбогдуулж асуулт асуух гишүүд байна уу? Алга байна. Саналтай гишүүд алга байна.
 
Ажиллах хүчний шилжилт хөдөлгөөний тухай хуулийн шинэчилсэн найруулгын хамт өргөн мэдүүлсэн хуулийн төслүүдийг зүйл бүрээр хэлэлцэж дууслаа.
 
Өнөөдрийн хуралдаанд гишүүдээс гарсан санал, найруулга, үг хэллэг, зарим Боловсролын болоод бусад хуультай уях асуудлуудыг ажлын дэд хэсэг анхаарч ажлын хэсгийн дараагийн хурал дээр энийгээ засаж оруулж ирнэ шүү. Тийм чиглэл өгч байна, протоколоор.
 
Ингээд хэлэлцэх асуудал дууслаа. Хуралдаа идэвхтэй оролцсон гишүүддээ маш их баярлалаа.
 
Чуулганы нэгдсэн хуралдаанд анхны хэлэлцүүлэг явуулсан талаарх Байнгын хорооны санал, дүгнэлтийг Жаргалмаа гишүүн танилцуулна.
 
Ганбаатар гишүүн горимын санал хэлье.
 
С.Ганбаатар: Хэлэлцэж байгаа асуудлыг дэмжиж байгаа. Харин Нийгмийн бодлогын байнгын хороо 2012-2016 онд ч гэсэн зөндөө их хүч хөдөлмөр гаргаад, Хөдөлмөрийн яаман дээр МСҮТ-ийг хөгжүүлэх тал дээр их анхаарсан. Таны ч гэсэн их хүч хөдөлмөр орсон. Энэ Хөдөлмөрийн яаман дээр болж байгаа энэ ололт амжилтыг бас үл ойлгосон байдалтайгаар Боловсролын яам руугаа чирч оруулаад, тэгээд нэг л Боловсролын яамны доор орчихвол сайхан болчих юм шиг юм яриад байгаа энэ хандлагад би их дуртай биш байгаа. Энд олон хүний хөдөлмөр орсон. Энд дадлагажигч бэлдэнэ гэдэг чинь эрдэмтэн бэлдэхээс өөр байхгүй юу. Энэ чинь яг ажилчин хүн бэлтгэж байгаа, мэргэшсэн ажилтан бэлдэж байгаа.
 
Монголд өнөөдөр эрдэмтэн дутаагүй, мэргэшсэн ажилтан дутаж байгаа. Энэ асуудал дээр ийм ухралт болж байгаа юмнууд Боловсролын хуулиудад их байна. Би Занданшатар даргад саналаа хэлээд ажлын хэсэгт оръё гээд хүсэлтээ өгчихсөн байгаа. Тэгээд би Байнгын хорооны даргад санал юу хэлэх гээд байна вэ гэвэл Боловсролын байнгын хороонд албан ёсоор хүсэлт тавиад Хөдөлмөрийн яамны Ариунзаяа сайдтай яриад манай Байнгын хорооноос оролцоод хоёр Байнгын хороо хамтраад улсын болон хувийн хоёр МСҮТ дээр очиж бодит байдлыг, юу болсон бэ, юу хийгээд, та нар ямар ч үр дүнгүй юм шиг ингээд яригдаад байгаа байхгүй юу, сошиалаар. Энэ бол энэ бол буруу. Энэ дээр хоёр Байнгын хороо хамтраад тэнд газар дээр нь очиж бодит байдлыг үзмээр байна. Энх-Амгалан сайдад би бас хэлнэ. Хоёр Байнгын хороо Дамдинням даргад болон холбогдох шийдвэр манай Байнгын хорооноос гаргавал яасан юм бэ гэсэн саналыг тавьж байна. Ажилтай нь танилцмаар байна. Тэгэхгүй, Боловсролын хууль, тэр дотроо МСҮТ-ийн хууль гэхэд бол зүгээр л ерөөсөө юу ч хийгээгүй байсан юм шиг тийм хууль яваад байгаа байхгүй юу. Ийм горимын санал гаргаж байна. Дэмжиж өгч туслаач ээ.
 
М.Оюунчимэг: Ганбаатар гишүүнтэй би 100 хувь санал нэг байна. Анх би Нийгмийн бодлогын байнгын хорооны дарга болчхоод Ариунзаяа сайд энэ салбарын яамтай хамтраад бид 21 аймгийн бүх МСҮТ-ийн удирдлагуудыг нь авчраад, ажил олгогч эздийн судалгаанууд гаргаад, хөдөлмөрийн зах зээл дээр ямар мэргэжил эрэлт хэрэгцээтэй байна вэ, түүгээр нь бэлтгэх тоо судалгаанууд гаргаад үнэхээр ингээд ажиллаад явж байсан. Өмнө нь бас Номтойбаяр сайд байхдаа, Чинзориг сайд байхдаа МСҮТ дээр маш их анхаарч гадаадад хүртэл ур чадварын тэмцээнүүдэд явуулаад, энд ирээд зуучлаад энэ ажил бол их сайн явж байсан. Тэгээд одоо Мэргэжлийн сургалт, үйлдвэрлэлийн хууль нь унаад, дээрээс нь сая Засгийн газрын бүтцээр Боловсролын сайдын багц руу ороод ирж байгаа байхгүй юу. Чуулганы хуралдаан дээр ч би хэлсэн.
 
Зүгээр, нэг сайд нь би энийг авна, нөгөө нь энийг яахгүй гээд, дураараа судалгаагүй, энийгээ дүгнээгүйгээр хийчихдэг, буруу гэдгийг бас олон гишүүд хэлж байгаа. Алтанхуяг гишүүн ч ярьж байгаа, Чинзориг гишүүн ч ярьж байгаа. Тийм учраас би ажлын хэсэг гаргаад хамтраад явахыг дэмжиж байна. Би Дамдинням Байнгын хорооны даргатай яриад, тэгээд бүгдээрээ ажлын хэсэг гаргаад МСҮТ-үүдээр яваад, тэгээд энэ Мэргэжлийн сургалт, үйлдвэрлэлийн тухай хуулийг бас энэнтэйгээ уях зайлшгүй хэрэгтэй байгаа юм. Жишээ нь энэ хуультай холбоотойгоор. Тэгэхгүй бол тэр тусдаа, энэ тусдаа ямар ч уялдаа холбоогүйгээр энэ хууль өөрөө хэрэгжихэд бас хэцүү шүү дээ тийм ээ? Тэгээд таны саналыг дэмжиж байна. Бид дараагийн хурлаар ажлын хэсэг байгуулъя, за. Бид нар хуулийн ажлын хэсэгт ороод бүр явж байсан л даа. Тийм учраас хамтраад явъя, дэмжиж байна.
 
Маш их баярлалаа, гишүүд ээ. Бүгдээрээ сая 34 үлдсэн шүү дээ, энэ чуулганы хуралдаанд бас орох учраас болж өгвөл ажлын хэсэг амжаад хуралдчихвал хальт нэг цуглараад, өнөөдөр ч юм уу, эсхүл маргааш ганц саналаа ингэчих бодолтой байна шүү, гишүүд ээ.
 
Баярлалаа. Өнөөдрийн Байнгын хорооны хуралдаан үүгээр өндөрлөж байна. Идэвхтэй оролцсон ажлын болон дэд ажлын хэсгийнхэндээ баярлалаа.

